
አበርክቶት 

ይህ መጽሐፍ በመጀመሪያ ደረጃ የመነሳሳት ምንጭና አንቀሳቃሽ ኃይል 
ለሆኑት ለባለቤቴ ሃና ዘራፅዮን እና ለሦስቱ ልጆቼ ለዮኤል፣ ለካሌብና 
ለኖህ የተሰጠ ነው። በተጨማሪም በየትኛውም ስፍራ ሆነው 
ከቤተሰቦቻቸው ጋር የእግዚአብሔርን ቃል ለማንበብና ለማጥናት 
ለሚሰበሰቡ ቤተሰቦችና ልጆች ሁሉ በስጦታነት ቀርቧል። ጸሎቴም 
እምነት በትውልዶች መካከል የዘፍጥረት የጥሞና መጽሐፍ ልቦናችሁን 
ወደ ፈጣሪ እንዲያቀርብ፣ እርስ በርሳችሁ ያላችሁን ፍቅር 
እንዲያጠነክር፣ እንዲሁም ለሚመጣው ትውልድ የእምነት ውርስ 
እንዲገነባላችሁና እንዲመራችሁ ነው። 

ስለ ደራሲው 

ኢንጂነር ተመስገን ትካቦ ታረፈ የሃና ዘራጽዬን ባልና የሦስት ወንድ 
ልጆች አባት ነው። ከኢንጂነርነት የሙያ መስኩ ባሻገር የኢየሱስ 
ክርስቶስን ወንጌል በማስተማርና በመስበክ በእግዚአብሔር ቤት ውስጥ 
ከ25 ዓመታት በላይ እግዚአብሔርን በታማኝነት አገልግሏል። ተመስገን 
ለሰዎች በእግዚአብሔር የሆነ የእምነት መነቃቃትን በመስጠት 
የሚታወቅ ሲሆን፣ ሕይወቱን የሰጠው ነፍሳትን ለማበረታታትና 
ከገቡበት ጨለማ ወጥተው በእግዚአብሔር ጸጋ እንዲበረቱ ለማድረግ 
ነው። ትልቁ ደስታው ቤተሰብ በእግዚአብሔር ቃል አብረው እንዲያድጉ 
መርዳት ሲሆን፣ ከራሱ የእምነት ጉዞና ከቤተሰባዊ ተሞክሮዎቹ 
በጥልቀት በመቅዳት፣ ቀላል፣ ተግባራዊና በመጽሐፍ ቅዱስ ላይ በጥልቅ 
የተመሠረቱ ትምህርቶችን ያስተምራል። የልቡ ምኞት ቤተሰብ 
እግዚአብሔርን በሙሉ ልብ ሲያመልክ፣ ልጆቹን በጠንካራ እምነት 
ሲያሳድግ፣ እንዲሁም ለመጪው ትውልድ በማኅበረሰባቸው ውስጥ 
የክርስቶስን ብርሃን ሲያንጸባርቁ ማየት ነው። 

ምስጋና 

ከሁሉ አስቀድሞ ምስጋናና ክብር ሁሉን ለሚችል አምላክ 
ለእግዚአብሔር አቀርባለሁ። ይህን መጽሐፍ እንድፅፍ ያነሳሳኝና 
ያስቻለኝ የእርሱ ፀጋና የመንፈሱ መሪነት ብቻ ነው። ያለ እርሱ ምሪትና 
ጥንካሬ ይህን መጽሐፍ መፃፍ አይቻልም ነበር። 

እንዲሁም በዚህ ጉዞ ሁሉ የማያቋርጥ ፍቅራቸውን፣ ጸሎታቸውን፣ 
ማበረታቻቸውንና ድጋፋቸውን ላደረጉልኝ ከላይ ለተሰጠችኝ፤ እውነተኛ 
በረከት ለሆነችው ለውድ ባለቤቴ ሃና ዘራፅዮን ፣ ለሦስቱ ድንቅ 
ልጆቻችን ለዮኤል፣ ለካሌብና ለኖህ ከልብ የመነጨ ምስጋናዬን 
አቀርባለሁ። የእናንተ እምነትና ደስታ ትልቁ መነሳሳቴ ነበር። 

ይህን መጽሐፍ በልህቀትና በሚያስደንቅ ትዕግሥት ለማረም ቁጥር 
የሌላቸውን ቀናት በመስጠትና ብዙ የሌሊት ሰዓታትን መሥዋዕት 
በማድረግ ላደረገው ታላቅ አስተዋፅኦ መጋቢ አለማየሁ አባይነህ ከልብ 
የመነጨ ምስጋናዬን አቀርባለሁ። ለዝርዝር ጉዳዮች የነበረዎት ጥልቅ 
ትኩረት፣ የማይነጥፍ ትዕግስትዎና ፅኑ መሰጠትዎ ተደማምረው ይህን 
ሥራ ወደ ላቀ ደረጃ አድርሰውታል። ልዩ ምስጋናም ለባለቤትህ ለሂሩት 
ዘንባባ፤ ለልጆችህ አሜን፣ መክሊት እና ፋሬስ ፤ጊዜህን ለዚህ መጽሐፍ 
እንድትሰጥ ስለ እግዚአብሔር መንግሥት ሲሉ ስላካፈሉን 
አመሰግናለሁ። ጌታ እርስዎንና ቤተሰብዎን በብዙ ሰማያዊ በረከት 
ይባርክ። 

እንዲሁም ጊዜያቸውን ወስደው በማንበብ፣ በማረምና ጠቃሚ 
አስተያየቶችንና ማበረታቻዎችን በመስጠት ላገዙኝ ለመጋቢ ተስፋዬ 
በዳዳ ፣ለዶክተር ናሆር ሐድሽ፣ ለዶክተር ጎበዜ ታረፈ እና ለወንድሜ 
አሰፋ ማሞ ልባዊ ምስጋናዬን አቀርባለሁ። ከትንሿ ፊደል እስከ ቃላት 
አወቃቀር ድረስ ያሉትን እያንዳንዱን ዝርዝር ጉዳይ በከፍተኛ ጥንቃቄና 
ትዕግስት ከጎኔ ሆናችሁ በማረም ላደረጋቹሁት ያላሰለሰ አስተዋጻኦና፣ 
ታማኝ ተነሳሽነታችሁ ይህ መጽሐፍ ዛሬ ያለበትን የላቀ ቅርጽ 
እንዲይዝ አድርጎታል። ለአብሮነታችሁ እና ለሥራው ላካፈላችሁት 
የላቀ ብቃት ከልብ አመሰግናለሁ። 

መጽሐፌን ለማንበብ ጊዜያችሁን ወስዳችሁ፣ ሐሳቦቻችሁንና 
ምስክርነቶቻችሁን ላካፈላችሁኝ መጋቢ ዶክተር ቤዛዓለም ፍስሐ ፣ 
መጋቢ ተስፋየ በዳዳ  እና ዶ/ር ስብሃት አስናቀ እርቁ  ከልብ የመነጨ 
ምስጋናዬን አቀርባለሁ። የዚህ ሥራ ወሳኝ አካል በመሆናችሁ እና 
እውን እንዲሆን አስተዋፅዖ በማድረጋችሁ ከልብ አመሰግናለሁ። 

በዚህ ጉዞ ላሳያችሁኝ ፍቅር፣ ጸሎትና አጋርነት ሁላችሁንም 
አመሰግናለሁ። እግዚአብሔር እያንዳንዳችሁን ለፍቅር ሥራችሁና 
ለመንግሥቱ ስላላችሁ ልብ ዋጋችሁን ይክፈላችሁ። 

አስተያየቶች 

በወዳጄ ኢንጂነር ተመስገን ትካቦ ታረፈ የተጻፈው “እምነት በትውልድ 
መካከል” የሚለው የዘፍጥረት የጥሞና መጽሐፍ በጥንቃቄ 
አንብቤዋለሁ። በዚህ መጽሐፍ ውስጥ የእግዚአብሔር ባሕርይ፣ ሥራ፣ 
የሰው ልጆች አደራ፣ የእምነት ዋጋ፣ የእርስ በእርስ ግንኙነት አያያዝ 
የጽድቅ ሕይወት አስፈላጊነት እና ሌሎች ብዙ ጉዳዮችን ወንድሜ 
ኢንጂነር ተመስገን ከ25 ዓመት በላይ የአገልግሎት እና ከ18 ዓመት 
የትዳር ጉዞ ተሞክሮዎች በመነሣት በጥልቀት እና በመንፈስ ቅዱስ 
እርዳታ ዳሶአል። 

በርካታ ቁም ነገሮችን የያዘ ከመሆኑ በላይ፣ እምነትን ወደ ትውልድ 
ማሸጋገር ወቅታዊና ግልጽ ተግዳሮት በሆነበት ጊዜ የተዘጋጀ በመሆኑ 
ጠቃሚነቱ አያጠራጥርም። 

የቤተሰብን ሕይወት በጽኑ መንፈሳዊ እሴቶች ላይ ለመገንባት እና 
በረከትን በትውልድ ሰንሰለት በኩል ለማስቀጠል የሚረዳ ግሩም 
መጽሐፍ ነው። ሁላችንም በጥሞና፣ በግልና በጋራ ሆነን እንድናነበው 
በፍቅር አሳስባለሁ። 
ወዳጄንም እንኳን ደስ አለህ” ማለት እወዳለሁ። 
 

መጋቢ ዶክተር ቤዛዓለም ፍስሐ 
   የሜሪላንድ አማኑኤል ኅብረት ቤተ ክርስቲያናት መጋቢ 

የኢትዮጵያ ወንጌላውያን አብያተ ክርስቲያናት በሰሜን አሜሪካ 
ዳይሬክተር 

ኢንጂነር ተመስገን በሃያዎቹ የወጣትነት ዕድሜው ጀምሮ ህይወቱን 
ለእግዚአብሔር መንግሥት አገልግሎት የሰጠና በመንፈስ ቅዱስ 
የሚመራ የእግዚአብሔር ሰው ነው። ለነፍሳት መዳን እና ቅዱሳንን 
በእግዚአብሔር ቃል ለማነጽ ያለው ቅንዓት የሚደነቅ ነው። ቅዱሳን  
በመንፈስ ቅዱስ የተሰጣቸውን ፀጋ ለእግዚአብሔር ቤተክርስቲያን 
ጥቅም እንዲያውሉትና እንዲጠቀሙበት የሚያበረታታ እና የሚያነሳሳ 
ልዩ ፀጋ አለው። የቤተክርስቲያን እድገት በግል እና በቤተሰብ ደረጃ 
መጀመር እንዳለበት አጥብቆ ያምናል። 

ይህንን እምነቱን ለመተግበር በዋነኝነት በዘፍጥረት መጽሐፍ ላይ 
ያተኮረ የቡድን ጥናት መጽሐፍ ይዞ መጥቷል። መጽሐፉ 
የእግዚአብሔርን ምሕረት፣ ፍቅር፣ ታማኝነትና እግዚአብሔር 
ዓላማውን በሰው ዘንድ የማይቻል በሚመስል መንገድ እንዴት 
እንደሚፈጽም በማጉላት ገልፁዋል። በተጨማሪም ወንድም ተመሰገን 
ቅዱሳን በእምነታችን ጀማሪና ፈጻሚ በሆነው በጌታችንና 
በመድኃኒታችን በኢየሱስ ክርስቶስ ላይ ዓይኖቻቸውን በማድረግ 
በእግዚአብሔር ፀጋ የእምነትን ሩጫ እንዲጨርሱ የሚረዱ 
የእግዚአብሔርን ባህሪያትና ትምህርቶችን ከእያንዳንዱ ምዕራፍ 
አውጥቷል።  

ሁሉም ቤተሰቦች መጽሐፉን እንዲያገኙ፣ በየሳምንቱ አንድ ላይ በመሆን 
እንዲያጠኑትና እንዲያሰላስሉት አጥብቄ እመክራለሁ። 

                                        መጋቢ ተስፋየ በዳዳ  
ቴክኒካል ባለሙያ (Technical Officer)  

የዓለም ጤና ድርጅት (WHO)  
የአፍሪካ ክልላዊ ጽሕፈት ቤት፤ ኮንጎ ብራዛቪል  

እምነት በትውልዶች መካከል መጽሐፍ በመንፈስ ቅዱስ መሪነት 
እንደተፃፈ መንፈሴ አጥብቆ ይመሰክርልኛል። የመጀመሪያውን ምዕራፍ 
እንዳነበብኩ በድንገት መንፈስ ቅዱስ ያነቃቃኝ ጀመር። በታላቅ 
የመንፈስ ቅዱስ ኃይልና በእንባ ተሞልቼ መዘመርና መጸለይ ጀመርኩ። 
በግል ሕይወቴ ውስጥ ታላቅ መንፈሳዊ መነቃቃት (ሪቫይቫል) እየመጣ 
እንደሆነ በውስጤ ተረዳሁ። 

መጽሐፉ በጣም ግልጽ በሆነና በቀላሉ ለመከታተል በሚያስችል ቃላት 
የተጻፈ ነው። በእያንዳንዱ ምዕራፍ ውስጥ የተካተቱት የማሰላሰያ 
ጥያቄዎች ለግልና ለቡድን የመጽሐፍ ቅዱስ ጥናት እጅግ ጠቃሚ 
ናቸው። ለግልና ለቤተሰብ ሕይወት የሚሆኑ ቀጥተኛ፣ የሚያንፁና 
በቅፅበት እንዲሁም በዕለት ተዕለት ኑሮ ተግባራዊ የሚደረጉ ብዙ 
መመሪያዎችን ይዘዋል። 

ወንድሞቼና እህቶቼ ይህንን መጽሐፍ ለግልና ለቤተሰብ የጥሞና ጊዜ 
በሙሉ ልብ  እንድትጠቀሙበት አጥብቄ እመክራለሁ። ወንድም 
ተመስገን በእነዚህ የመጨረሻ ቀናት እግዚአብሔር ቤተክርስቲያንን 
እንደገና እንዲያነቃቃ በሰጠው ራዕይ መሰረት ይህንን መጽሐፍ 
ለማዘጋጀት ሲል ብዙ የሌሊት እንቅልፉንና የግል ጊዜውን መስዋዕት 
በማድረግ መንፈስ ቅዱስን ስለታዘዘ እግዚአብሔር በብዙ ይባርከው። 

“ ከዚህም በኋላ እንዲህ ይሆናል፤ መንፈሴን በሥጋ ለባሽ ሁሉ ላይ 
አፈስሳለሁ፤ ወንዶችና ሴቶች ልጆቻችሁም ትንቢት ይናገራሉ፥ 
ሽማግሌዎቻችሁም ሕልምን ያልማሉ፥ ጐበዞቻችሁም ራእይ ያያሉ፤ 
ደግሞም በዚያ ወራት በወንዶችና በሴቶች ባሪያዎች ላይ መንፈሴን 
አፈስሳለሁ።” ኢዩኤል 2:28-29 

ዶ/ር ስብሃት አስናቀ እርቁ 
የሕክምና ዶክተር (MD) እና ፒኤችዲ (PHD) 

የልብ ስፔሻሊስት 
ፍሬደሪክስበርግ፣ ቨርጂኒያ USA 

መግቢያ 

እምነት በትውልዶች መካከል የዘፍጥረት የጥሞና መጽሐፍ የተወለደው 
የእግዚአብሔርን ቃል ለቤተሰቦች ተግባራዊ ለማድረግ ካለኝ ጥልቅ 
ፍላጎት ነው። ልጆቼ መጽሐፉን እየጻፍኩ መሆኑን ሲያውቁ ያሳዩት 
ደስታና ጉጉት፣ ቅዱሳት መጻሕፍት በቤተሰብ ውስጥ በጋራ መነበብና 
መጠናት እንዳለባችው አስታወሰኝ። የቤተሰብ እድገት የሚመነጨው 
ከምድራዊ ስኬት ብቻ ሳይሆን፣ በእግዚአብሔር ቃል ላይ ከተመሠረተ 
ሕይወት ነው። 

በዚህ መጽሐፍ ውስጥ የተካተቱት ሁሉም ትምህርቶች ባለፉት 25 
ዓመታት ካስተማርኳቸው ትምህርቶች የተወሰዱ ናቸው። እያንዳንዱ 
ምዕራፍ ጥልቅ ግንዛቤና ዝርዝር መረጃዎችን የያዘ ቢሆንም፣ ሁሉም 
ሰው በቀላሉ ሊረዳው በሚችል መልኩ ግልጽና አጭር አድርጌ ለማቅረብ 
ሞክሬያለሁ። በእያንዳንዱ ምዕራፍ ውስጥ፣ ቃሉን በጥልቀት 
ለማሰላሰል፣ ለመወያየት እና በግል ሕይወትዎ ለመተግበር የሚረዱ 
ቁልፍ ጥቅሶችን፣ የውይይት ጥያቄዎችን፣ ጸሎቶችንና ማስታወሻ 
የሚጽፉባቸውን ቦታዎች ያገኛሉ። እነዚህ የመጽሐፉ ዋና ክፍሎች 
በመሆናቸው እንዳትዘሏቸው አሳስባለሁ። 

ለዚህም ነው በሳምንት አንድ ምዕራፍ ብቻ እንድታጠኑ የምመክረው። 
ይህ በቤተሰብ ወይም በቡድን ሆናችሁ እያነበባችሁት ያለውን ክፍል 
ለመወያየት፣ ለመማማር እና ለመተግበር በቂ ጊዜ ይሰጣችኋል። 

የዘፍጥረት መጽሐፍ የመጽሐፍ ቅዱስ መጀመሪያ ብቻ ሳይሆን፣ 
እግዚአብሔር ከሰው ልጆች ጋር የጀመረውን ታሪክ ይነግረናል። በገጾቹ 
ውስጥ ስለ ፍጥረት፣ ስለ ቃል ኪዳን፣ ስለ ውድቀት፣ ስለ ቤዛነት፣ስለ 
እምነትና ይቅርታ እናገኛለን። እነዚህ የጥንት ታሪኮች ብቻ ሳይሆኑ፣ 
ለዛሬ ሕይወታችን ሕያው ትምህርቶች ናቸው። ይህ መጽሐፍ 
በየትውልዱ ሁሉ የእግዚአብሔር ታማኝነት እንደማይለወጥ ያሳየናል። 
ከአዳምና ከሔዋን ጀምሮ እስከ አብርሃም፣ እስከ ይስሐቅ፣ እስከ 
ያዕቆብና እስከ ዮሴፍ ድረስ፣ እጁ ሲመራ፣ እጁ ሲቀጣና እጁ ሲባርክ 

እናያለን። የእነርሱ ታሪክ ዛሬም በሕይወታችን፣ በበቤተሰባችንና፣ 
በማኅበረሰባችን ውስጥ እንደሚሠራ ያስታውሰናል። 

እግዚአብሔር ይህ መጽሐፍ በቤታችሁ ውስጥ የአምልኮ፣ የጸሎትና 
ቅዱሳት መጻሕፍት የሚያጠኑበት የቤተሰብ መሠዊያ እንድትገነቡ 
ይረዳችሁ ዘንድ እጸልያለሁ። በጋራ ስታነቡ፣ ስታሰላስሉና ስትጸልዩ 
የእግዚአብሔር ቃል ቤተሰባችሁን አጽንቶ የሚይዝ መሠረትና 
የወደፊት  ሕይወታችሁን የሚመራ ብርሃን እንዲሆንላችሁ ጸሎቴ 
ነው። 

ክፍል አንድ 

 
ከፍጥረት እስከ ባቢሎን 

ዘፍጥረት ምዕራፍ 1-11 

1
 

በመጀመሪያ  

እግዚአብሔር
 

 

ቁልፍ ጥቅስ  

ዘፍጥረት 1:1 “በመጀመሪያ እግዚአብሔር ሰማይንና ምድርን ፈጠረ።” 

ዘፍጥረት 1:3 “እግዚአብሔርም። ብርሃን ይሁን አለ፤ ብርሃንም ሆነ።
” 

ደጋፊ ጥቅሶች 

ራእይ 22:13 “አልፋና ዖሜጋ፥ ፊተኛውና ኋለኛው፥ መጀመሪያውና 
መጨረሻው እኔ ነኝ።” 

ዘፍጥረት 1:2 “ምድርም ባዶ ነበረች፥ አንዳችም አልነበረባትም፤ 
ጨለማም በጥልቁ ላይ ነበረ፤ የእግዚአብሔርም መንፈስ በውኃ ላይ 
ሰፍፎ ነበር።” 

ሮሜ 1፡20 “የማይታየው ባሕርይ እርሱም የዘላለም ኃይሉ ደግሞም 
አምላክነቱ ከዓለም ፍጥረት ጀምሮ ከተሠሩት ታውቆ ግልጥ ሆኖ 
ይታያልና፤ ስለዚህም እግዚአብሔርን እያወቁ እንደ እግዚአብሔርነቱ 
መጠን ስላላከበሩትና ስላላመሰገኑት የሚያመካኙት አጡ፤ ነገር ግን 
በአሳባቸው ከንቱ ሆኑ የማያስተውለውም ልባቸው ጨለመ” 

የክፍሉ ትንታኔ 

እግዚአብሔር የሁሉ ነገር መጀመሪያ ብቻ ሳይሆን መጨረሻውም ነው፤ 
እርሱ አልፋና ኦሜጋ ነው። የህልውናችን መልሕቅ እርሱ ነው:: ያለ 
እርሱ፣ በሰፊ ውቅያኖስ ላይ እንደጠፉና አቅጣጫ ጠቋሚ እንደሌላቸው 
መርከቦች ነን። የሕይወት እውነተኛ ትርጉምና ዓላማ የሚገኘው፣ 
የእርሱ ተወዳጅ ፍጥረታት መሆናችንን ስንገነዘብ ብቻ ነው። 

የመጀመሪያውን ሰፊ፣ ጸጥታ የሰፈነበትንና ባዶ የነበረውን ሁኔታ 
አስቡት። ምድር ቅርጽ አልባና ጨለማ ነበረች። ይሁን እንጂ፣ በዚያ 
የቀድሞ ጸጥታ ውስጥ እንኳን እግዚአብሔር አልተሰወረም ነበር። 
የሕይወት እስትንፋስ የሆነው መንፈሱ የሚመጣውን ፍጥረት እያዘጋጀ 
በመለኮታዊ ኃይሉ እየጠበቀ በውኃ ላይ ሰፍፎ ነበር። በዚያች ቅጽበት፣ 
ፍጥረት አንዲት ትእዛዝን ይጠባበቅ ነበር። ከዚያም፣ ዘላለማዊነትን 
የቀየረችው ትእዛዝ ተሰጠች፦ "ብርሃን ይሁን።" የእርሱ ኃያልና ፍጹም 
የሆነው ድምፅ ጸጥታውን ሰብሮ ወሰን የሌለውን ጨለማ ሰነጠቀው። 
ብርሃንም በቅጽበት ጨለማውን ገፈፈው ፤ ይህም፣ ጨለማ ሥልጣን 
እንደሌለው የሚያረጋግጥ መለኮታዊ አዋጅ ነበር። እግዚአብሔር 
“ብርሃን ይሁን” ብሎ በማወጅ ብርሃንን ወደ መኖር አመጣ። ይህም 
እግዚአብሔር ራሱ በፍጥረትም ሆነ በመንፈሳዊ ሕይወታችን ውስጥ 
እውነተኛ የብርሃን ምንጭ መሆኑን ይገልጥልናል። 

 በኋላም እግዚአብሔር ፀሐይን፣ ጨረቃንና ከዋክብትን ጊዜን 
እንዲገዙና ምድራዊ ሕይወትን እንዲደግፉ ፈጠረ። እነዚህ አካላዊ 
ብርሃናት፣ እግዚአብሔር ለዓለም መዋቅርን፣ ሥርዓትንና ቅኝትን 
በመስጠት ያሳየውን ጥበብ ያስታውሱናል። 

በመንፈሳዊነት፣ ይህ የሚያስተምረን ቀኖቻችን የራሳቸውን ቅኝት 
ከማግኘታቸው በፊት፣ የእግዚአብሔር ብርሃን በመጀመሪያ በልባችን 
ውስጥ ማብራት እንዳለበት ነው። ሕይወት “ቅርጽ አልባና ባዶ” 
(ዘፍጥረት 1:2) ሆኖ በሚሰማን ጊዜ እንኳ፣ የእርሱ ብርሃን ጨለማውን 
ሰብሮ በመግባት ተስፋን፣ አቅጣጫንና ሥርዓትን ሊያመጣ ይችላል። 
የሚገርመው፣ ይህን ሁሉ የፈጠረው ያ ድምፅ ጸጥ አላለም። ያው 

አምላክ ዛሬም ይናገራል። በሕይወታችን ውስጥ ወዳለው ሁከት 
ይናገራል፤ ወደ ግላዊ ቅርጽ አልባ ህይወታችን ጭንቀቶቻችን 
ባዶነታችንና ሐዘኖቻችን ይናገራል። በሚያስፈሩ የፍርሀት፣ 
በሚያደናግሩ እርግጠኛ ያለመሆን ወይም በከባድ ሐዘን ወቅቶች ውስጥ 
ስናልፍ የእርሱ ዘላለማዊ ቃል የማይተካ መልሕቃችን ነው። የእርሱ 
ቃል ለእግራችን መብራት፣ ለመንገዳችንም ብርሃን ነው።  
የጥንቱን ጨለማ እንዳባረረ ሁሉ፣ ቃሉ ዛሬም የልባችንን ጥላዎች 
በትኖ የማይናወጥ ሰላሙን፣ የማይነጥፍ ደስታውንና ሕያው ተስፋውን 
የማምጣት መለኮታዊ ኃይል አለው።ለዚያም ነው በሕይወታችን፣ 
በቤተሰባችንና በሀገራችን ጉዳይ እግዚአብሔር እንዲናገረን መጠበቅ 
ያለብን። “ይሁን” ሲል፣ ቃሎቹ በረከትን፣ ሥርዓትን እና ተስፋን 
ያመጣሉ። 

 መርሁ አልተለወጠም፦ የእግዚአብሔር መንፈስ በሚንቀሳቀስበት፣ 
ቃሉ በእውነት በሚሰማበትና ተቀባይነትን በሚያገኝበት ቦታ ሁሉ፣ 
የነገሮች መለወጥ ብቻ ሳይሆን ፣ ለውጥ የማይቀር ነገር ነው። 
በምትሰማ ነፍስ ውስጥ፣ የፍጥረት ሂደት እንደገና ይጀምራል። 

የቤተሰብ ውይይት ጥያቄዎች 

1. እግዚአብሔር “መጀመሪያና መጨረሻ” መሆኑ ምን ማለት ነው? 

2. የእግዚአብሔር ቃል በሕይወታችን ብርሃንን የሚያመጣው እንዴት 
ነው? 

3. እግዚአብሔር በጨለማ ወይም በአስቸጋሪ ጊዜ ሰላምን ያመጣበትን 
ጊዜ መናገር ትችላለህ? 

4. ቤተሰባችሁ የእግዚአብሔርን ብርሃን ወደ ቤታችሁ በየቀኑ እንዴት 
ሊጋብዝ ይችላል? 

ጸሎት 

አባት ሆይ ወደ ዓለምና ወደ ሕይወታችን ብርሃንን ስለተናገርክ 
እናመሰግንሃለን። ጨለማ ሲገጥመን፣ ቃልህን እንድንሰማና ተስፋን 

የማምጣት ኃይልህን እንድንታመን እርዳን። መንፈስህ በየቀኑ በደስታና 
በእውነት እንድንመላለስ ቤተሰባችንን ይምራ። አሜን። 

ለሳምንቱ የሚጠና ጥቅስ 

2ኛ ቆሮንቶስ 4፡6 በክርስቶስ ፊት የእግዚአብሔርን የክብሩን እውቀት 
ብርሃን እንዲሰጥ በልባችን ውስጥ የበራ፡ በጨለማ ብርሃን ይብራ ያለ 
እግዚአብሔር ነውና። 

ከዘላለም ጸጥታ ውስጥ “ብርሃን ይሁን!” የሚልው 
የእግዚአብሔር የሥልጣን ቃል ተሰማ፣ ጥልቁን ጨለማ 
አፈረሰ፣ ዓለምንም በብርሃን ሞላ።

 

የተረዳህውን ጻፍ 

“ጨለማ” ወይም አስቸጋሪ በሆነ ቦታ ላይ እንደነበርህ ሆኖ ስለተሰማህ 
ጊዜ አስብ። እግዚአብሔር በዚያ ሁኔታ ብርሃንን፣ ሰላምን ወይም 
ተስፋን ያመጣው እንዴት ነው? 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

2
 

የእግዚአብሔር 

ውብ ፍጥረት
 

 

ቁልፍ ጥቅስ 

ዘፍጥረት 1:31 “ እግዚእብሔርም ያደረገዉን ሁሉ አየ እነሆም እጅግ 
መልካም ነበረ።” 

ደጋፊ ጥቅሶች 

መዝሙር 33:6 “በእግዚአብሔር ቃል ሰማዮች ጸኑ፥ ሠራዊታቸውም 
ሁሉ በአፉ እስትንፋስ።” 

1ኛ ጢሞቴዎስ 4:4 “እግዚአብሔር የፈጠረው ሁሉ መልካም ነውና፥ 
በምስጋናም ቢቀበሉት የሚጣል ምንም የለም።” 

መዝሙር 19:1 “ሰማያት የእግዚአብሔርን ክብር ይናገራሉ፥ የሰማይም 
ጠፈር የእጁን ሥራ ያወራል።” 

የክፍሉ ትንታኔ 

በመጀመሪያዎቹ የፍጥረት ቀናት እግዚአብሔር ዓለምን በድንቅ ጥበቡና 
ፍጽምናው አበጃጀው፤ ሰማያትን፣ ባሕሮችን፣ ተራሮችን፣ ምድርን፣ 
ዕፅዋትንና እንስሳትን ፈጠረ። ይህም ሁሉ የእርሱን ታላቅ ኃይልና 
ክብር ይመሰክራል። 

እግዚአብሔር ዓለምን ከምንም ፈጠረ፤ በኃይለኛው ቃሉም ወደር 
የሌለው ውበት እንዲላበስ አደረገው። ምድርንና በውስጧ ያለውን 

ለመቅረጽ ምንም ዓይነት ጥሬ ዕቃ ወይም ሌላ አካል አላስፈለገውም። 
ያደረገው “ይሁን” ብሎ መናገር ብቻ ነበር፤ ሲናገርም ሁሉም ነገርም 
ተፈጠረ። 

እግዚአብሔር ሲናገር፣ ባዶ የነበረው ይሞላል፣ ጨለማ የነበረውም 
በብርሃን ይዋጣል። ከእርሱ የሚመጣው ነገር ሁሉ መልካም፣ ውብና 
ፍጹም ነው። 

መጽሐፍ ቅዱስም እንዲህ ይላል፥ “ሰማያት የእግዚአብሔርን ክብር 
ይናገራሉ፥ የሰማይም ጠፈር የእጁን ሥራ ያወራል።” ለዚህ ነው 
ተፈጥሮ ነፍሳችንን የምታድሰውና ለመንፈሳችንም ደስታን 
የምትሰጠው፤ ምክንያቱም ፍጥረት ራሱ የፈጣሪውን ውበትና ግርማ 
ስለሚያንጸባርቅ ነው። 

ስለዚህ በግላችንም ሆነ እንደ ቤተሰብ፣ ረጋ ብለን በማስተዋል ሆነን 
እግዚአብሔር በፈጠረው ነገር እንድንደሰት ተጠርተናል። ጊዜ ወስደን 
ወደ ውጭ እንውጣ፤ በከዋክብት እንገረም፤ የተራራውን ንጹሕ አየር 
እንተንፍስ፤ ወይም የቤተሰብ ጉዞ በማቀድ በባሕር፣ በእንስሳትና 
በተፈጥሮ ውበት እንደመም። እነዚህ አብሮ የመሆን ጊዜያት 
ለእግዚአብሔር ፍጥረት ያለንን አድናቆት ከመጨመር ባለፈ፣ 
የቤተሰባችንን ትስስር ያጠነክራሉ። 

የቤተሰብ ውይይት ጥያቄዎች 

1. እግዚአብሔር ፍጥረቱን “መልካም” ብሎ የጠራው ለምን 
ይመስላችኋል? 

2. በሕይወታችን ውስጥ የእግዚአብሔርን ቃል መጠበቅ የእርሱን 
ፍጹም ዕቅድ እንድንለማመድ የሚረዳን እንዴት ነው? 

3. የትኛው የተፈጥሮ ክፍል ነው ወደ እግዚአብሔር ቅርብ እንደሆኑ 
እንዲሰማችሁ የሚያደርገው? 

4. ቤተሰባችሁ በእግዚአብሔር ፍጥረት ለመደሰት እና ተፈጥሮን 
ለመንከባከብ እንዴት ሆን ብሎ ጊዜ መውሰድ ይችላል? 

ጸሎት 

ፈጣሪ እግዚአብሔር ሆይ  ይህን ዓለም በጣም ውብ ስላደረክልን 
እናመሰግንሃለን። በተራሮች፣ በባሕሮች፣ በእንስሳት እና በሰማያት ላይ 
ያለውን ክብርህን እንድናይ እርዳን። በሕይወታችን ተናገር፤ በፍጹም 
ዕቅድህ እንድንመላለስ ቤተሰባችንን ምራ። በፈጠርከው ፍጥረት 
ስንደሰት ከአንተ ጋርና እርስ በርስ ያለንን ግንኙነታችንን አጠናክርልን። 
አሜን። 

ለሳምንቱ የሚጠና ጥቅስ 

መዝሙር 19:1 “ሰማያት የእግዚአብሔርን ክብር ይናገራሉ፥ የሰማይም 
ጠፈር የእጁን ሥራ ያወራል።” 

የእግዚአብሔር ፍጥረት ሁሉ በፍጹምነትና በውበት የተሞላ 
ሲሆን፣ በሰማይና በምድር ያለው ነገር ሁሉ እግዚአብሔር 
የፈጠረውን ፍጥረት ‘መልካም ነው’  ያለውን የሚያረጋግጥ 
ምስክር ነው።

 

የተረዳህውን ጻፍ 

በተፈጥሮ ውስጥ ወደ እግዚአብሔር ቅርብ እንደሆኑ የሚሰማዎትን 
ቦታ በተመለከተ ይጻፉ ወይም ይሳሉ። 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

ቤተሰባችሁ በእግዚአብሔር ተፈጥሮ አብሮ በመደሰት እንዴት ብዙ ጊዜ 
ሊያሳልፍ ይችላል? 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

3 
 

የሰው ልጅ  

ኃላፊነት
 

 

ቁልፍ ጥቅስ 

ዘፍጥረት 2:15 “እግዚአብሔር አምላክም ሰውን ወስዶ ያበጃትና 
ይጠብቃት ዘንድ በዔድን ገነት አኖረው።” 

ደጋፊ ጥቅሶች 

መዝሙር 8:4-6 “ታስበው ዘንድ ሰው ምንድር ነው? ትጐበኘውም ዘንድ 
የሰው ልጅ ምንድር ነው? ከመላእክት በጥቂት አሳነስኸው፤ በክብርና 
በምስጋና ዘውድ ከለልኸው። በእጆችህ ሥራ ሁሉ ላይ ሾምኸው፤ 
ሁሉን ከእግሮቹ በታች አስገዛህለት።” 

1ኛ ቆሮንቶስ 3:9 “እናንተ የእግዚአብሔር እርሻ ናችሁና፥ 
የእግዚአብሔር ሕንጻ ናችሁና እኛ ከእርሱ ጋር አብረን የምንሠራ ነን። 

የክፍሉ ትንታኔ 

እግዚአብሔር የሰውን ልጅ በመልኩና በአምሳሉ ፈጥሮ ፍጥረቱን 
ለመንከባከብ፣ ለመግዛትና ለመጠበቅ፣ ልዩ ኃላፊነት ሰጠው ፤ አዳም 
በተጠናቀቀና ውብ በሆነ ገነት ውስጥ የተቀመጠው ዝም ብሎ 
ለመቀመጥ ሳይሆን፣ በጥበብና በፍቅር እንዲሠራው፣ 
እንዲያስተዳድረውና እንዲጠብቀው ነበር። 

የእግዚአብሔር የመጀመሪያ ዕቅድ ለሰው ዘር የሚከተሉትን ያካትታል፦ 

• መባዛትና ትውልድን መተካት 

• ምድርን በቸርነቱ መሙላት 

• ምድርን ማስገዛትና ሀብቶቿን በጥበብ ማስተዳደር 

• በሕያው ፍጥረት ሁሉ ላይ መግዛት 

• ምድርን ማበጀትና መጠበቅ 

እግዚአብሔር አዳምን በሥራው አብሮት አጋር እንዲሆን ጠራው። 
ለእያንዳንዱ እንስሳ ስም እንዲሰይምላቸው ለአዳም አመጣለት፤ አዳምም 
ያለምንም ማመንታት ሰየማቸው። ይህ የሚያሳየን የሰው ዘር በቀጥታ 
ከእግዚአብሔር የመጣ ዕውቀት፣ ፈጠራና እምቅ ችሎታ እንደተሰጠው 
ነው። ከመጀመሪያው ጀምሮ፣ እግዚአብሔር ከእኛ ጋር እንጂ ከእኛ 
ውጪ ለመሥራት እንደማይፈልግ አሳይቷል። እርሱ የሁሉ ነገር 
ፈጣሪና ባለቤት ነው፤ ሆኖም እርሱ ፍጥረቱን እንደ ባላደራ አድርጎ 
ለእኛ ሃላፊነት ሰጥቶናል። 

ዛሬም ኃላፊነታችን እንደቀጠለ ነው፦ ፍሬያማ ሕይወት መኖር፣ 
የእግዚአብሔርን በረከቶች በጥሩ ሁኔታ መጠቀም፣ እንዲሁም በቁጥር 
ብቻ ሳይሆን በእምነት፣ በፍቅር  በቸርነትና በመልካም ሥራዎች 
መብዛት ነው። እግዚአብሔር ምድርን በውበቱ  በሥርዓቱና በቸርነቱ 
እንድንሞላ ይጠራናል። 

የቤተሰብ ውይይት ጥያቄዎች 

1. በእግዚአብሔር መልክ መፈጠር ምን ማለት ነው? 

2. እግዚአብሔር አዳምን እንስሳትን እንዲሰይም የጠየቀው ለምን 
ይመስላችኋል? 

3. ቤተሰባችሁ የእግዚአብሔርን ፍጥረት ዛሬ እንዴት መንከባከብ 
ይችላል? 

4. ፍሬያማ መሆን ምን ማለት ነው? በየዕለቱ በቁጥር ብቻ ሳይሆን 
በእምነትና በሥራ ፍሬያማ መሆን ማለት ምን ይመስላችኋል? 

5. እግዚአብሔር ከእኛ ጋር አጋር መሆኑን ማወቅ በኃላፊነቶቻችሁ 
እንዴት ያበረታታችኋል? 

ጸሎት 

አቤቱ በመልክህ ስለፈጠርኸንና ፍጥረትን የመንከባከብ ኃላፊነት 
ስለሰጠኸን እናመሰግንሃለን። ፍሬያማ ሕይወት እንድንኖር፣ ቸርነትህን 
እንድናበዛ፣ ምድርን፣ ቤተሰቦቻችንንና ማኅበረሰባችንን በምንጠብቅበት 
መንገድ አንተን እንድናከብር እርዳን። ፈቃድህን በደስታና በታማኝነት 
እየፈጸምን እንደ አጋሮችህ እንድንመላለስ አስተምረን። አሜን። 

ለሳምንቱ የሚጠና ጥቅስ 

ዘፍጥረት 2:15 “እግዚአብሔር አምላክም ሰውን ወስዶ ያበጃትና 
ይጠብቃት ዘንድ በዔድን ገነት አኖረው።” 

እግዚአብሔር አዳምን በሥራው አብሮት አጋር እንዲሆን 
ጠራው። ለእያንዳንዱ እንስሳ ስም እንዲሰይምላቸው ለአዳም 
አመጣለት፤ አዳምም ያለምንም ማመንታት ሰየማቸው።
እግዚአብሔርም ሰውን በምድር ላይ የመንከባከብ፣ 
የመግዛትና የመጠበቅ ታላቅ ኃላፊነት ሰጠው፤ 

 

የተረዳህውን ጻፍ 

አንተና ቤተሰብህ የእግዚአብሔርን ፍጥረት በተሻለ መንገድ መንከባከብ 
ስለምትችሉበት መንገድ ጻፉ። 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

እግዚአብሔር አደራ የሰጠህን ተሰጠዎች፣ ስጦታዎች ወይም ዕድሎች 
ምንድን ናቸው? በዚህ ሳምንት ፍሬያማ በሆነ መንገድ ልትጠቀምባቸው 
የምትችለው እንዴት ነው? 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

4
 

የእግዚአብሔር  

ስጦታ
 

 
ቁልፍ ጥቅስ 

ዘፍጥረት 2:18 “እግዚአብሔር አምላክም አለ። ሰው ብቻውን ይሆን 
ዘንድ መልካም አይደለም፤ የሚመቸውን ረዳት እንፍጠርለት።” 

ደጋፊ ጥቅሶች 

ዘፍጥረት 2:24 “ስለዚህ ሰው አባቱንና እናቱን ይተዋል፥ ከሚስቱም 
ይጣበቃል፤ ሁለቱም አንድ ሥጋ ይሆናሉ።” 

ኤፌሶን 5:32 “ይህ ምሥጢር ታላቅ ነው፥ እኔ ግን ይህን ስለ ክርስቶስና 
ስለ ቤተ ክርስቲያን እላለሁ።” 

ምሳሌ 18:22 “ሚስትን የሚያገኝ በረከትን ያገኛል፥ ከእግዚአብሔርም 
ሞገስን ይቀበላል።” 

ማቴዎስ 19:6 “ስለዚህ አንድ ሥጋ ናቸው እንጂ ወደ ፊት ሁለት 
አይደሉም። እግዚአብሔር ያጣመረውን እንግዲህ ሰው አይለየው።” 

የክፍሉ ትንታኔ 

ጋብቻ የትውልድ ቀጣይነትና የኅብረተሰብ መሠረት እንዲሆን 
በእግዚአብሔር የተነደፈ መለኮታዊ ተቋም ነው። ታሪኩ የሚጀምረው 
በዔድን ገነት ውስጥ ሲሆን፣ እግዚአብሔር “ሰው ብቻውን ይሆን ዘንድ 

መልካም አይደለም፤ የሚመቸውን ረዳት እንፍጠርለት” ብሎ ሔዋንን 
ፈጥሮ ወደ እርሱ አመጣት፤ እርሷም ድንገተኛ ፍጡር ሳትሆን፣ ፍጹም 
ስጦታና መለኮታዊ አቅርቦት በእግዚአብሔር ዕቅድ የመጣች ናት። 
አዳምም “ይህች አጥንት ከአጥንቴ፣ ሥጋም ከሥጋዬ ናት” በማለት 
በታላቅ ደስታ ተቀበላት፤ ይህም የመጀመሪያው የጋብቻ ቃል ኪዳን 
ነበር። 

በዚህ ቃል ኪዳን ውስጥ ሚስት ረዳት ብቻ ሳትሆን ለባሏ ዘውድ፣ 
ለቤቷ በረከት፣ እንዲሁም የእግዚአብሔር ሞገስና ጸጋ ነጸብራቅ የሆነች 
የቤተክርስታያን ተምሳሌት ናት። ባልም እንዲሁ ሚስቱን በፍቅር 
እንዲንከባከብና እንዲጠብቅ የክርስቶስ ምሳሌ ነው። ስለዚህ ጋብቻ ከሰው 
ስምምነት አልፎ፣ በእግዚአብሔር የታተመ ቅዱስ ኪዳን ነው። 

ይህ ከእግዚአብሔር የተሰጠ ስጦታ እንደመሆኑ መጠን ልንከባከበውና 
ልንጠብቀው የታዘዝንበት አደራ ነው። እግዚአብሔር ያጣመረውን 
ማንም ሊለየው አይችልም፡፡ እግዚአብሔር ፍቺን ይጠላል። ልክ አንድ 
ውድ ስጦታን በጥንቃቄ እንደምንይዝ ሁሉ አምላክ የሰጠንን የትዳር 
አጋር በፍቅር ልንከባከበው ይገባል። 

ጋብቻ የክርስቶስን ፍቅር የሚያንጸባርቅ፣ መሥዋዕታዊ ፍቅርን 
የምንገልጽበት፣ እንዲሁም የክርስቶስንና የቤተክርስቲያንን ምሥጢራዊ 
አንድነት የምንለማመድበት መንፈሳዊ ጉዞ ነው። 

ለዚህም ነው ከጋብቻ በፊት መጸለይና የእግዚአብሔርን ምሪት መፈለግ 
ጥበብ የሆነው። ወደ ሕይወታችን ትክክለኛውን ሰው ሊያመጣ 
የሚችለው እርሱ ብቻ ነው። በእርሱ ስንታመን የትዳር አጋርን ብቻ 
ሳይሆን የነፍስ ወዳጅን፣ የቅርብ ጓደኛንና የሕይወት ጉዞአችንን አብሮን 
የሚጓዘውን ሰው ይሰጠናል። 

የቤተሰብ ውይይት ጥያቄዎች 

1. እግዚአብሔር አዳም ብቻውን መሆኑ መልካም አይደለም ያለው 
ለምንድን ነው? 

2. ጋብቻን እንደ “ስጦታ” ማየት የትዳር አጋራችንን የምንይዝበትን 
መንገድ እንዴት ይለውጠዋል? 

3. ባል ወይም ሚስት ከመምረጥ በፊት መጸለይ ለምን 
ያስፈልጋችኋል? 

4. ቤተሰባችሁ የእግዚአብሔርን የጋብቻ ንድፍ እንዴት ሊያከብር 
ይችላል? 

5. “ሁለቱ አንድ ሥጋ ይሆናሉ” ማለት ምን ማለት ነው? 

ጸሎት 

አባት እግዚአብሔር ሆይ  ስለ ጋብቻ ስጦታ እናመሰግንሃለን። ባልና 
ሚስትን አንድ አድርገህ ስላጣመርክ እናመሰግንሃለን። የሰጠኸንን 
ስጦታ እንድንከባከብና በፍቅር፣ በትዕግሥትና በታማኝነት 
እንድንመላለስ እርዳን። ገና ያላገቡት አንተን እንዲጠባበቁና በፍጹም 
ዕቅድህ እንዲታመኑ ምራቸው። ጋብቻችን ፍቅርህን፣ አንድነትህንና 
ክብርህን ያንጸባርቅ። አሜን። 

ለሳምንቱ የሚጠና ጥቅስ 

ማቴዎስ 19:6 “ስለዚህ አንድ ሥጋ ናቸው እንጂ ወደ ፊት ሁለት 
አይደሉም። እግዚአብሔር ያጣመረውን እንግዲህ ሰው አይለየው።” 

ጋብቻ የትውልድ ቀጣይነትና የህብረተሰብ መሰረት እንዲሆን 
በእግዚአብሔር የተነደፈ ሲሆን፣ ስኬቱ የሚረጋገጠውም 
በትክክለኛ የትዳር አጋር ምርጫና በመለኮታዊ መመሪያ 
ነው። 

 

የተረዳህውን ጻፍ 

ያገባህ/ሽ ከሆነ፣ የትዳር አጋርህን/ሽን ከእግዚአብሔር እንደተሰጠ ስጦታ 
አድርገህ/ሽ በተሻለ መንገድ ልትንከባከበው/ቢው የምትችልባቸውን 
(የምትችይባቸውን) መንገዶች ጻፉ። 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

ገና ያላገባህ/ሽ ከሆነ  እግዚአብሔር ልብህን/ሽን እንዲያዘጋጅና ወደ 
ትክክለኛው አጋር እንዲመራህ/ስ የሚጠይቅ ጸሎት ጻፈ። 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

የአማኞች ትዳር የእግዚአብሔርን ፍቅር ለዓለም እንዴት ሊያንጸባርቅ 
እንደሚችል ጻፍ። 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

5 
 

ከክብር  

መውደቅ
 

 
ቁልፍ ጥቅስ 

ዘፍጥረት 3:7 “የሁለቱንም ዓይኖች ተከፈቱ፥ እነርሱም ዕራቁታቸውን 
እንደ ሆኑ አወቁ፤ የበለስንም ቅጠሎች ሰፍተው ለእነርሱ ለራሳቸው 
ግልድምን አደረጉ።” 

ደጋፊ ጥቅሶች 

ሮሜ 3:23 “ሁሉ ኃጢአትን ሠርተዋልና የእግዚአብሔርም ክብር 
ጎድሎአቸዋል።” 

ዘፍጥረት 3:9 “እግዚአብሔር አምላክም አዳምን ጠርቶ። ወዴት ነህ? 
አለው።” 

ሮሜ 6:23 “የኃጢአት ደመወዝ ሞት ነውና፤ የእግዚአብሔር የጸጋ 
ስጦታ ግን በክርስቶስ ኢየሱስ በጌታችን የዘላለም ሕይወት ነው።” 

ዮሐንስ 10:10 “ሌባው ሊሰርቅና ሊያርድ ሊያጠፋም እንጂ ስለ ሌላ 
አይመጣም፤ እኔ ሕይወት እንዲሆንላቸው እንዲበዛላቸውም መጣሁ።” 

የክፍሉ ትንታኔ 

አዳምና ሔዋን በዔደን ገነት ፍጹም ሕይወት ተሰጥቷቸው ነበር፤ 
ገነትም በእግዚአብሔር ፍቅር፣ ደስታ፣ ሰላምና ህልውና የተሞላ ነበር። 
የሚያስፈልጋቸው ሁሉ ነበራቸው፤ ከፈጣሪያቸው ጋር በስምምነት 
ይኖሩ ነበር። ነገር ግን እግዚአብሔር አንድ ቀላል ትእዛዝ ሰጣቸው፤ 
ይህም እርሱን ለመጠበቅና ከእርሱ ጋር ባለው ኅብረት እንዲቆዩ 
ለማድረግ ነበር። 

ነገር ግን አልታዘዙትም ሁሉም ነገር ተለወጠ፤ ፍፅምናቸው በኃፍረት፣ 
በጥፋተኝነትና በፍርሃት ተተካ። ከእግዚአብሔር ጋር በደስታ 
ከመመላለስ ይልቅ ከእርሱ ተሸሸጉ። ከአንድነት ይልቅ እርስ በርሳቸው 
መወነጃጀል ጀመሩ። ይሸፍናቸው የነበረው የእግዚአብሔር ጸጋ በአንዴ 
ተነሳ፤ ኃጢአትም ወደ ዓለም ገባ። 

ይህ ኃጢአት በእነርሱ ላይ ተጽዕኖ ከማሳደሩም በላይ፣ እኛንም ጨምሮ 
ከእነርሱ በኋላ በሚመጣው ትውልድ ሁሉ ተሰራጨ። ከአዳምና 
ከሔዋን አንድን ትእዛዝ እንኳ አለመታዘዝ ታላቅ ውጤት እንዳለው 
እንማራለን። ኃጢአት ከእግዚአብሔርና እርስ በርሳችን እንድንለይ 
ያደርጋል። 

ሆኖም ታሪኩ በውድቀት አላበቃም። በዚያው የውድቀት ቅጽበት እንኳ፣ 
የእግዚአብሔር የማይለወጥ ፍቅር እነርሱን መፈለጉን አላቆመም ነበር። 
በኀፍረታቸው ጊዜ የቆዳ ልብስ አለበሳቸው፤ ከሁሉ በላይ ደግሞ፣ 
በጨለማው ውስጥ የመጀመሪያውን የተስፋ ብርሃን አበራ በክርስቶስ 
በኩል የሚመጣውን የመቤዠት ዕቅዱን ፍንጭ ሰጠ። 

ኃጢአት ሞትንና መለያየትን ወደ ዓለም ሲያስገባ፣ ኢየሱስ ግን 
የጠፋውን ሕይወት በሙላት ለመመለስ መጣ። በእርሱ በኩል፣ 
የጠፋችውን ዔድን ገነት ሳይሆን፣ እጅግ የላቀውን ነገር በልባችንና 
በቤተሰባችን ውስጥ የሚሰፍነውን የእግዚአብሔርን ፍቅር፣የዘላለም 
ህይወት፣ ደስታና ሰላም እንደገና በክርስቶስ ስናምን ይሰጠናል። 

የቤተሰብ ውይይት ጥያቄዎች 

1. አዳምና ሔዋን ለእግዚአብሔር ባለመታዘዛቸው ከእርሱ የተደበቁት 
ለምንድን ነው? 

2. ኃጢአት ከእግዚአብሔርና እርስ በርሳችን ያለንን ግንኙነት እንዴት 
ይጎዳል? 

3. “ትንሽ” የሆነው አለመታዘዝ ወደ ትልቅ አለመታዘዝ የሚመራባቸው 
አንዳንድ ምሳሌዎች ምንድን ናቸው? 

4. ኢየሱስ አዳምና ሔዋን ያጡትን ነገር እንዴት ይመልሳል? 

5. ዛሬ በእግዚአብሔር ህልውና መኖር ምን ማለት ነው? 

ጸሎት 

አምላካችን ሆይ፣ እንደ አዳምና ሔዋን አንተን የማንታዘዝህና ከፊትህ 
ለመሸሸግ የምንሞክርበት ጊዜ እንዳለ እናውቃለን። ኃጢአታችንን ይቅር 
በለን፤ በጸጋህ እንድንመላለስም እርዳን። የተቋረጠውን ግንኙነት 
ለመመለስና ሕይወትን በሙላት ለመስጠት ኢየሱስን ስለላክልን 
እናመሰግንሃለን። መታዘዝን እንድንመርጥና መልካም ዕቅድህን 
እንድንታመን አስተምረን። አሜን። 

ለሳምንቱ የሚጠና ጥቅስ 

ዮሐንስ 10:10 “ሌባው ሊሰርቅና ሊያርድ ሊያጠፋም እንጂ ስለ ሌላ 
አይመጣም፤ እኔ ሕይወት እንዲሆንላቸው እንዲበዛላቸውም መጣሁ።” 

በአዳም አለመታህዘዝ፣ ያጣነው የእግዚአብሔር ክብር 
በክርስቶስ በኩል በመመለሱ ምክንያት በልባችን ውስጥ 
የሚሰፍነውን የእግዚአብሔርን ፍቅር፣የዘላለም ህይወት፣ 
ደስታና ሰላም ይሰጠናል። 

 

የተረዳህውን ጻፍ 

ሐጢአት ስለሠራህበት ጊዜ እና ስለ እግዚአብሔር ጸጋ የተማርከውን 
ነገር ጻፍ። 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

በየዕለቱ በሕይወትህ ለእግዚአብሔር መታዘዝን የምትመርጥባቸው 
መንገዶች ምንድን ናቸው? 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

በክርስቶስ ያለው “የበዛ ሕይወት” ለአንተና ለቤተሰብህ ምን ማለት 
እንደሆነ አሰላስል። 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

6 
 

እኛ የወንድማችን  

ጠባቂዎች ነን
 

 

ቁልፍ ጥቅስ 

ዘፍጥረት 4:6-7 “እግዚአብሔርም ቃየንን አለው። ለምን ተቈጣህ? 
ለምንስ ፊትህ ጠቆረ? መልካም ብታደርግ ፊትህ የሚበራ አይደለምን? 
መልካም ባታደርግ ግን ኃጢአት በደጅ ታደባለች፤ ፈቃድዋም ወደ አንተ 
ነው፥ አንተ ግን በእርስዋ ንገሥባት።” 

ደጋፊ ጥቅሶች 

ዘፍጥረት 4:9 “እኔ የወንድሜ ጠባቂ ነኝን?” 

ፊልጵስዩስ 2:3 “ለማንም እንደ ዋዛ በሚሆን ነገር ወይም በከንቱ ውዳሴ 
አይሁን፥ ነገር ግን እያንዳንዱ ባልንጀራውን ከራሱ ይልቅ እንዲሻል 
በትሕትና ይቍጠር።” 

1ኛ ዮሐንስ 3:15 “ወንድሙን የሚጠላ ሁሉ ነፍሰ ገዳይ ነው፥ ነፍሰ 
ገዳይም የሆነ ሁሉ የዘላለም ሕይወት በእርሱ እንዳይኖር ታውቃላችሁ።
” 

ሮሜ 12:10 “በወንድማማች መዋደድ እርስ በርሳችሁ ተዋደዱ፤ እርስ 
በርሳችሁ ተከባበሩ።” 

የክፍሉ ትንታኔ 

አዳምና ሔዋን እግዚአብሔርን ባለመታዘዛቸው ምክንያት ኃጢአት 
በቤተሰባቸው ውስጥ በፍጥነት መሰራጨት ጀመረ። የቃየልና የአቤል 
ታሪክ ከመጀመሪያዎቹና እጅግ ልብ ከሚሰብሩ ታሪኮች አንዱ ነው። 
ሁለቱም ወንድማማቾች ለእግዚአብሔር መባ አመጡ፤ ነገር ግን የአቤል 
ብቻ ተቀባይነት አገኘ። ልዩነቱ የስጦታው አይነት ሳይሆን በውስጣቸው 
የነበረው የሰጪው ልብ ነበር። አቤል በእምነትና በቅንነት ስጦታን 
አቀረበ፤ ቃየል ግን በቸልተኝነት እና ባለማመን አቀረበ። 

እግዚአብሔር ቃየንን ኃጢአት በደጁ ላይ እንዳደባ ቢያስጠነቅቀውም፣ 
ቃየን ማስጠንቀቂያውን ችላ አለ። ራሱን ከማዋረድና ከድርጊቱ 
ከመመለስ ይልቅ፣ ቁጣ፣ ቅናትና ምሬት በልቡ እንዲነግሡ ፈቀደ። ይህ 
ቅናትም በሰው ልጅ ታሪክ ውስጥ የመጀመሪያውን ግድያ እንዲፈጽም፣ 
የገዛ ወንድሙን እንዲገድል አደረገው። 

የቃየል የፌዝ ጥያቄ፣ "እኔ የወንድሜ ጠባቂ ነኝን?" በዘመናት ሁሉ 
ሲያስተጋባ ቆይቷል። ይህ የዘመናት ሁሉ የቸልተኝነት ድምፅ ሲሆን፣ 
ከኃላፊነት ለመሸሽ የወንድሞቻችንን ችግር ችላ እንድንል ያደርገናል። 
እግዚአብሔር ግን በዘመናት ሁሉ ለዚህ ጥያቄ ግልጽ ምላሽ ይሰጣል፤ 
አዎን የወንድምህ ጠባቂ ነህ፣ እርሱ በቤተሰብ፣ በማኅበረሰብና 
በክርስቶስ አካል ውስጥ አስተሳስሮናል፤ እርስ በርሳችን እንድንዋደድ፣ 
ደካሞችን እንድንጠብቅና ወንድሞቻችንንና እህቶቻችንን እንድንከባከብ 
የተቀደሰ ኃላፊነት ሰጥቶናል። 

በቃየል ደጃፍ ላይ ያደባው ያው ኃጢአት፣ ዛሬም በልባችን ደጃፍ ላይ 
ያደባል። ችላ ስንባል፣ “መባችን” ተቀባይነት ሲያጣ፣ ወይም ሌላ ሰው 
ሲባረክ፣ የቅናት፣ የምቀኝነት፣ የቁጣና የኩራት ዘሮች ሥር ለመስደድ 
ይዘጋጃሉ። እነዚህ ዘሮች በቶሎ ካልተነቀሉ፣ የቤተሰባችንን፣
የወዳጅነታችንንና ሌላው ቀርቶ የቤተ ክርስቲያናችንን መሠረት 
ሊያፈርሱ የሚችሉ አጥፊ ዛፎች ሆነው ያድጋሉ። 

ታሪኩ ግን በዚህ አያበቃም። በክርስቶስ በኩል፣ የተሻለ እንድንሠራ 
ትእዛዝ ብቻ ሳይሆን፣ ለማሸነፍ የሚያስችል መለኮታዊ ፀጋና ኃይል 

ተሰጥቶናል። የሌሎችን ስኬት የሚያከብር አዲስ ልብ ይሰጠናል። 
ከኩራት ይልቅ የትህትናን መንገድ ያሳየናል። በመንፈሱም፣ ከቅናት 
ይልቅ ፍቅርን፣ ከቁጣ ይልቅ ይቅርታን፣ ከመለያየትም ይልቅ 
አንድነትን እንድንመርጥ ኃይል ይሰጠናል፤ በተሰጠንም አዲስ ልብ 
የወንድሞቻችንና የእህቶቻችን እውነተኛ ጠባቂዎች እንሆናለን። 

የቤተሰብ ውይይት ጥያቄዎች 

1. እግዚአብሔር የአቤልን መባ እንጂ የቃየንን ያልተቀበለው 
ለምንድነው? 

2. እግዚአብሔር ለቃየል ምን ማስጠንቀቂያ ሰጠው፤ ይህ ደግሞ ዛሬ 
ለእኛ እንዴት ይሠራል? 

3. “የወንድማችን ጠባቂ” መሆን ምን ማለት ነው? 

4. ቅናት ወይም ምቀኝነት ቤተሰባችንንና ወዳጅነታችንን እንዴት ሊጎዳ 
ይችላል? 

5. ቤተሰባችሁ በዚህ ሳምንት ለሌሎች ፍቅርን፣ ድጋፍንና ማበረታቻን 
ሊያሳይ የሚችለው እንዴት ነው? 

ጸሎት 

አቤቱ እርስ በርሳችን እንድንተሳሰብ ስለጠራኸን ስላሳሰብከን 
እናመሰግንሃለን። ቅናት፣ ኩራት ወይም ቁጣ ወደ ልባችን ሲገባ ይቅር 
በለን። በክርስቶስ በኩል የምትሰጠውን አዲስ ልብ ስጠን፤ የሌሎችን 
በረከት በደስታ የምናይበትና የምናከብርበት ልብ ይኑረን። በምቀኝነት 
ፋንታ ፍቅርን፣ በቁጣ ፋንታ ይቅርታን፣ በመለያየትም ፋንታ 
አንድነትን እንድንመርጥ መንፈስህ ይርዳን። በቤተሰባችን፣ 
በማኅበረሰባችንና በቤተ ክርስቲያናችን ውስጥ የሰላም ዘብና አፅናኝ 
በመሆን የወንድሞቻችንና የእህቶቻችን እውነተኛ ጠባቂዎች እንድንሆን 
አስተምረን። አሜን። 

ለሳምንቱ የሚጠና ጥቅስ 

ሮሜ 12:10 “በወንድማማች መዋደድ እርስ በርሳችሁ ተዋደዱ፤ እርስ 
በርሳችሁ ተከባበሩ።” 

የቃየል "የወንድሜ ጠባቂ ነኝን?" ለሚለው ጥያቄ፣ ዛሬም 
ድረስ እግዚአብሔር "አዎን" ብሎ የሚመልስለት ሲሆን፣ 
ፍቅርን ከቅናት፣ አንድነትን ከመለያየት እንድንመርጥ 
የተሰጠንን መለኮታዊ ኃላፊነት ያስታውሰናል።

 

የተረዳህውን ጻፍ 

የሌሎችን በረከት ስታዩ የቅናት ስሜት የተሰማችሁን ወይም ችላ 
እንደተባላችሁ ሆኖ ያወቃችሁበትን ጊዜ አስቡ። የቃየንን መንገድ 
ከመከተል ይልቅ፣ በእግዚአብሔር ኃይል በመታመን ፍቅርንና 
ትሕትናን መምረጥ እንዴት ቻላችሁ? 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

በሕይወትህ ውስጥ አሁን ማበረታቻ የሚያስፈልገው ሰው ማን ነው? 
በዚህ ሳምንት ለመባረክ እቅድ ጻፍ። 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

ለቤተሰባችሁ እንደ አንድ አካል፣ አንዳችሁ ለሌላው “ጠባቂ” መሆን 
ምን ማለት እንድሆነ ጻፉ። 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

7 
 

ከዓለም ለየት  

ያለ ሕይወት
 

 

ቁልፍ ጥቅስ 

ዕብራውያን 11:7 “ኖኅ ገና ስለማይታየው ነገር ተረድቶ እግዚአብሔርን 
እየፈራ ቤተ ሰዎቹን ለማዳን መርከብን በእምነት አዘጋጀ፥ በዚህም 
ዓለምን ኰነነ የጽድቅም ወራሽ ሆነ።” 

ደጋፊ ጥቅሶች 

ዘፍጥረት 6:5 “እግዚአብሔርም የሰው ክፋት በምድር ላይ እንደ በዛ፥ 
የልቡ አሳብ ምኞትም ሁልጊዜ ክፉ እንደ ሆነ አየ።” 

ዘፍጥረት 6:8 “ኖኅ ግን በእግዚአብሔር ፊት ሞገስን አገኘ።” 

መሳፍንት 17:6 “በዚያ ወራት በእስራኤል ዘንድ ንጉሥ አልነበረም፤ 
ሰው ሁሉ የወደደውን ያደርግ ነበር።” 

ማቴዎስ 24:38-39 “ከጥፋት ውኃ በፊት በነበሩት ቀኖች፥ ኖኅ ወደ 
መርከብ እስከገባበት ቀን ድረስ፥ ሲበሉና ሲጠጡ ሲያገቡና ሲጋቡም 
እንደ ነበሩ፥ የጥፋት ውኃም መጥቶ ሁሉን እስከ ወሰደ ድረስ እንዳላወቁ፥ 
የሰው ልጅ መምጣት ደግሞ እንዲሁ ይሆናል።” 

የክፍሉ ትንታኔ 

የዘፍጥረት ምዕራፍ ስድስት፣ በኃጢአት ምክንያት በዓመጽና በሥነ 
ምግባር ዝቅጠት የተሞላ ዓለምን ይገልጻል። የሰው ልብ “ዘወትር” ወደ 
ክፋት ያዘነበለ ከመሆኑ የተነሳ የእግዚአብሔርን ልብ አሳዘነ። የሰው 
ልጅ የእግዚአብሔርን መንገድ ትቶ በራሱ መንገድ ሲመላለስ፣ ፍርድ 
የማይቀር ሆነ። 

ነገር ግን በዚያ ሁሉ ጨለማ መካከል፣ ኖኅ የተባለ አንድ ጻድቅ ሰው 
በእግዚአብሔር ፊት ሞገስን አገኘ። በዙሪያው ያለው ዓለም በኃጢአት 
ሲበላሽ፣ ኖኅ ከእግዚአብሔር ጋር በእምነት ተመላለሰ። 

የጥፋት ውኃ እንደሚመጣ የሚታይ ምንም ማስረጃ በሌለበት ጊዜ 
እንኳ፣ ኖኅ በእምነት የእግዚአብሔርን ቃል ታምኖ መርከብን ሠራ። 
ይህ ታሪክ ጥልቅ የሆነ መንፈሳዊ ምሳሌን ይዟል፦ መርከቧ ከጥፋት 
ውኃ የዳነች ብቸኛዋ መርከብ እንደነበረች ሁሉ፣ ኢየሱስ ክርስቶስም 
ከኃጢአትና ከዘላለም ፍርድ የምናመልጥበት ብቸኛው አዳኛችን ነው። 
ልክ ኖኅና ቤተሰቡ ወደ መርከቧ በእምነት ገብተው እንደዳኑ፣ እኛም 
ዛሬ ከፍርድ የምንድነው ወደ ክርስቶስ በእምነት ስንገባ ብቻ ነው። 

የጥፋት ውኃው ዓለምን ላጠፋው ኃጢአት የእግዚአብሔር ፍርድ 
ሲሆን፣ ኖኅንና ቤተሰቡን በማትረፍ ደግሞ እግዚአብሔር ታላቅ 
ምሕረቱን አሳየ። ከመርከቧ ሲወጡ የገቡባት ዓለም፣ ከፍርድ ውኃ 
የታጠበች አዲስ ምድር ነበረች። ይህም በክርስቶስ የምናገኘውን አዲስ 
ሕይወት በጥላነት ያሳያል፤ እርሱ ከኃጢአት ፍርድ አድኖን “አዲስ 
ፍጥረት” ያደርገናል። 

ዛሬም እኛ ክፋት በበዛበት ዓለም ውስጥ እንኖራለን። ነገር ግን እንደ 
ኖኅ በእምነት እንድንጸና ተጠርተናል። ለእኛ መርከባችን ክርስቶስ ነው። 
በእርሱ ስንታመንና በመታዘዝ ስንመላለስ፣ በዙሪያችን ላለው ዓለም 
የተስፋ ድልድይና የክርስቶስ ብርሃን ሆነን እናገለግላለን። 

የቤተሰብ ውይይት ጥያቄዎች 

1. ኖኅ ከብዙሃኑ የተለየ የሆነው ለምንድን ነው? 

2. የተቀረው ዓለም ብልሹ ሆኖ ሳለ እግዚአብሔር ኖኅን የመረጠው 
ለምንድነው? 

3. ማኅበረሰቡ የእግዚአብሔርን መንገድ ቢክድም እኛ ለእግዚአብሔር 
እንዴት ታማኝ ሆነን  መኖር እንችላለን? 

4. የኖኅ ምሳሌ ስለ መታዘዝና በእግዚአብሔርን ቃል ስለመታመን ምን 
ያስተምረናል? 

5. ቤተሰባችሁ ባብዛኛው ጨለማን በሚመርጥ ዓለም ውስጥ እንዴት 
ብርሃን ሊሆን ይችላል? 

ጸሎት 

አቤቱ በብልሹና በኃጢአተኛ ዓለም መካከል እንደ ኖህ ከአንተ ጋር 
ለመመላለስ ፀጋን ስለምታበዛልን እናመሰግንሃለን። ታዋቂ ባልሆንበት 
ጊዜም እንኳ  ታማኝ፣ ታዛዥና በእምነት የተሞላን እንድንሆን እርዳን። 
ልባችንን ከክፋት ጠብቅ፤ ቤተሰባችንም እውነትህን የሚያንጸባርቅ 
ብርሃን አድርገው። በቸርነትህና በጸጋህ የወደፊት ትውልዶችን 
ለመባረክ ድልድይ አድርገህ ተጠቀምብን። አሜን። 

ለሳምንቱ የሚጠና ጥቅስ 

ዕብራውያን 11:7 “ኖኅ ገና ስለማይታየው ነገር ተረድቶ እግዚአብሔርን 
እየፈራ ቤተ ሰዎቹን ለማዳን መርከብን በእምነት አዘጋጀ፥ በዚህም 
ዓለምን ኰነነ የጽድቅም ወራሽ ሆነ።” 

በኃጢአት ምክንያት ዓለም በፍርድ ጥላ ሥር በወደቀበት 
ወቅት፣ የአንድ ሰው (የኖኅ) ጽድቅና እምነት፣ ለሰው ዘር 
ድልድይና የእግዚአብሔር የምሕረት ዕቅድ ማስፈጸሚያ ሆነ።

 

የተረዳህውን ጻፍ 

በዛሬው ዓለም ለእግዚአብሔር ታማኝ ሆኖ ለመኖር ያሉ አንዳንድ 
ተግዳሮቶች ምንድን ናቸው? 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

ምክንያቱ ባይገባህም ለጊዜው እግዚአብሔርን ስለታዘዝክበት ጊዜ ጻፍ። 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

ቤተሰባችሁ እንደ ኖኅ ታማኝ፣ ታዛዥና በማኅበረሰባችሁ ውስጥ ብርሃን 
ሊሆን የሚችለው እንዴት ነው? 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

8 
 

የቀስተ ደመናው 

ቃል ኪዳን
 

 

ቁልፍ ጥቅስ 

ዘፍጥረት 9:13 “ቀስቴን በደመና አድርጌአለሁ፥ እርስዋም በእኔና 
በምድር መካከል ላለው ቃል ኪዳን ምልክት ትሆናለች።” 

ደጋፊ ጥቅሶች 

ዘፍጥረት 9:16 “ቀስቲቱም በደመና ባየኋት ጊዜ፥ በእኔና በምድር ላይ 
በሚኖር ሥጋ ባለው በሕያው ነፍስ ሁሉ መካከል ያለውን የዘላለም 
ቃል ኪዳን አስባለሁ።” 

ዘዳግም 7:9 “እንግዲህ አምላክህ እግዚአብሔር እርሱ አምላክ፥ 
ለሚወድዱትና ትእዛዙን ለሚጠብቁ ቃል ኪዳንንና ምሕረትን እስከ ሺህ 
ትውልድ ድረስ የሚጠብቅ የታመነ አምላክ እንደ ሆነ እወቅ” 

መዝሙር 145:13 “እግዚአብሔር በንግግሩ ሁሉ የታመነ ነው፥ 
በሥራውም ሁሉ ጻድቅ ነው።” 

የክፍሉ ትንታኔ 

የጥፋት ውኃው ሲቀንስና የኖኅ ቤተሰብ ከመርከብ ሲወጡ ዓለም አዲስ 
ነበር። የሰው ዘርም ሁለተኛ ዕድል ተሰጥቶት ነበር። እግዚአብሔርም 
በምሕረቱ ከእንግዲህ ወዲህ ምድርን በጥፋት ውኃ ላለማጥፋት ከኖኅና 

ከፍጥረት ሁሉ ጋር ቃል ኪዳን ገባ። የእግዚአብሔርን ተስፋ 
ለማስታወስ ቀስተ ደመናውን በሰማይ ላይ አስቀመጠ። 

ቀስተ ደመና የተፈጥሮ ውበትን ከማሳየት በላይ የእግዚአብሔር 
ታማኝነት ምልክት ነው፤ በተገለጠ ቍጥር እግዚአብሔር ተስፋውን 
እንደሚጠብቅ ያውጃል። የኖኅ መታዘዝ ቤተሰቡን ከማዳን በተጨማሪ 
ለሚመጡት ትውልዶች የበረከትና የተስፋ መንገድ ከፍቷል። ምድር 
በጥፋት ውኃ በተዋጠችበት ወቅት፣ የኖኅ እምነት ከጥፋቱ በላይ 
በመሻገር፣ የእግዚአብሔር የምሕረት ቃል ኪዳን የሚገባበትን በር 
ከፈተ። 

ይህ እውነት እግዚአብሔርን መታዘዛችን በራሳችን ላይ ብቻ ሳይሆን 
በሌሎችም ላይ ተጽዕኖ እንደሚያሳድር ያስታውሰናል። በእምነት ከእርሱ 
ጋር ለመመላለስ ስንመርጥ፣ የጥፋት፣ የኃጢአትና የመርገም 
ሰንሰለቶችን እናጠፋለን፤ ለልጆቻችን ለቤተሰቦቻችንና ለሕዝቦችም 
በረከት እንዲፈስ መንገድ እንከፍታለን። በዘመናት ታሪክ ውስጥ ሁሉ 
እግዚአብሔር በእምነት የቆሙ ሰዎችን፣ በቃሉ የሚኖሩትንና በጨለማ 
ጊዜ ብርሃንን የሚያመጡ ሰዎችን ይጠቀማል። 

የእኛ ትውልድ እንደ ኖኅ ያለ የእምነት ሰዎች ያስፈልጉታል። 
በእግዚአብሔር ቃል ስንኖርና በዓላማው ላይ ስናተኩር ራሳችንን 
ከጥፋት ከመጠበቅ በተጨማሪ ከእኛ በኋላ ለሚመጡትም ተስፋንና 
በረከትን እናመጣለን። ልክ እንደ ኖኅ መታዘዝ ለምድር ቃል ኪዳንን 
እንዳመጣ  የእኛ መታዘዝም ለወደፊት ትውልዶች የበረከት ድልድይ 
ሊሆን ይችላል። 

በሰማይ ያለው ቀስተ ደመና የእግዚአብሔር የማይለወጥ ምሕረትን 
ያስታውሰናል። በተበላሸው ዓለም ውስጥም እንኳ  ተስፋዎቹ ጸንተው 
ይኖራሉ። ቃል ኪዳኑም ጸንቶ ይኖራል፤ ፍቅሩም እያንዳንዱን ትውልድ 
ይደርሳል። 

የቤተሰብ ውይይት ጥያቄዎች 

1. ቀስተ ደመና ስለ እግዚአብሔር ባሕርይ የሚያስታውሰን ምንድን 
ነው? 

2. የኖኅ መታዘዝ በቤተሰቡ ላይ ብቻ ሳይሆን በወደፊት ትውልዶች 
ሁሉ ላይ እንዴት ተጽዕኖ አሳደረ? 

3. ዛሬ ለእግዚአብሔር ያለን መታዘዝ ለልጆቻችንና ለሕዝባችን 
በረከትን ሊያመጣ የሚችለው እንዴት ነው? 

4. በትውልዳችን ውስጥ የእምነት “ድልድይ ገንቢዎች” መሆን 
የምንችለው እንዴት ነው? 

5. በሁኔታዎች እርግጠኛ ባልሆኑበት ጊዜም እንኳ የእግዚአብሔርን 
ተስፋዎች መታመን አስፈላጊ የሆነው ለምንድን ነው? 

ጸሎት 

ታማኝ አምላክ ሆይ ከኖኅ ጋር ስለገባኸው ቃል ኪዳንና በቀስተ ደመናው 
የተስፋውን ቃል ስላተምክበት እናመሰግንሃለን። ትላንት ዛሬና 
ለዘለዓለም አንተ ያው ስለሆንክ ቃልህም ፈጽሞ ስለማይወድቅ 
እናመሰግንሃለን። በቤተሰባችንና ከእኛ በኋላ ለሚመጡት ትውልዶች 
በረከት እንዲፈስ አንተን ሙሉ በሙሉ የሚታዘዙ የእምነት ሰዎች 
እንድንሆን እርዳን። ሕይወታችን ታማኝነትህን ያንጸባርቅ፤ እርግማንን 
እውነትህና ጸጋህ ይሰበረዉ። አሜን። 

ለሳምንቱ የሚጠና ጥቅስ 

ዘዳግም 7:9 “እንግዲህ አምላክህ እግዚአብሔር እርሱ አምላክ፥ 
ለሚወድዱትና ትእዛዙን ለሚጠብቁ ቃል ኪዳንንና ምሕረትን እስከ ሺህ 
ትውልድ ድረስ የሚጠብቅ የታመነ አምላክ እንደ ሆነ እወቅ” 

በሰማይ ላይ የምናየው ቀስተ ደመና፣ ስለ እግዚአብሔር 
የማያልፍ ምሕረት ብቻ ሳይሆን፣ የአንድ ሰው መታዘዝ 
እንዴት ለትውልዶች ሁሉ የሚተርፍ በረከትን እንደሚያስገኝ 
የሚያስታውስ የማይሻር ምልክት ነው።

 

የተረዳህውን ጻፍ 

ቀስተ ደመና ስላየህበት ጊዜና ስለ ምን እንዳስታወሰህ ጻፍ። 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

ዛሬ ያለህ መታዘዝ በሚቀጥለው ትውልድ ላይ በየትኞቹ መንገዶች 
ተጽዕኖ ሊያሳድር ይችላል? 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

ቤተሰባችሁ የእግዚአብሔር ታማኝነት ምልክት ሊሆን የሚችለው 
እንዴት ነው? 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

9 
 

የባቢሎን 

ግንብ
 

 

ቁልፍ ጥቅስ 

ዘፍጥረት 11:4 “እንዲህም ኑ ለእኛ ከተማና ራሱ ወደ ሰማይ የሚደርስ 
ግንብ እንሥራ፤ በምድር ላይ ሳንበተንም ስማችንን እናስጠራው፡ አሉ። 

ደጋፊ ጥቅሶች 

ምሳሌ 16:18 “ትዕቢት ጥፋትን፥ ኵሩ መንፈስም ውድቀትን 
ይቀድማል።” 

ፊልጵስዩስ 2:3 “ለማንም እንደ ዋዛ በሚሆን ነገር ወይም በከንቱ ውዳሴ 
አይሁን፥ ነገር ግን እያንዳንዱ ባልንጀራውን ከራሱ ይልቅ እንዲሻል 
በትሕትና ይቍጠር።” 

መዝሙር 127:1 “እግዚአብሔር ቤትን ካልሠራ፥ ሠራተኞች በከንቱ 
ይደክማሉ።” 

የክፍሉ ትንታኔ 

የባቢሎን ግንብ ታሪክ ከግንቡ የበለጠ ነገር ነው፤ የሰው ልጅ የልብ 
ኩራት ነው። የባቢሎን ሰዎች የእግዚአብሔርን ስም ከማክበር ይልቅ 
ለራሳቸው ስም ለማስጠራት ይፈልጉ ነበር። ፍላጎታቸው ፈጣሪያቸውን 
ለማክበር ሳይሆን፣ ራሳቸውን ከፍ ከፍ ለማድረግ ነበር። ይህ የኩራት 

ኃጢአት  ለራሱ ስም ለማስጠራትና እንደ እግዚአብሔር ለመሆን 
ስለፈለገ ከሰማይ የወደቀውን የሰይጣንን መውደቅ ይመስላል። 

ኩራትና ትዕቢት በዛሬው ዓለም እጅግ አጥፊ ከሆኑ ኃይሎች አንዱ 
ነው። ወደ ራስ ወዳድነት  መከፋፈልና በመጨረሻም ወደ ጥፋት 
ይመራል። እግዚአብሔር ራሱ የሰው ዘርን አቅም ተናግሯል “እነሆ፥ 
እነርሱ አንድ ወገን ናቸው፥ ለሁሉም አንድ ቋንቋ አላቸው፤ ይህንም 
ለማድረግ ጀመሩ፤ አሁንም ያሰቡትን ሁሉ ለመሥራት አይከለከሉም።
” (ዘፍጥረት 11፡6)። የሰው ልጆች በእግዚአብሔር አምሳል የተፈጠሩ  
አስደናቂ የሆነ ፈጠራና ጥበብ አላቸው። ነገር ግን እነዚያ ስጦታዎች 
በተሳሳተ ዓላማ ራስ ወዳድነት  ስግብግብነት ወይም ኩራት ሲውሉ  
ከጥቅም ይልቅ ጉዳትን ያመጣሉ። ለዚህም ነው እግዚአብሔር 
ቋንቋቸውን የደበላለቀው፣ እንዲበተኑ ያደረጋቸውና ዕቅዳቸውንም 
ያቆመው። 

ከዚህ ታሪክ ሁለት አስፈላጊ ትምህርቶችን እንማራለን፦ 

• ዓላማችሁን ፈትሹ። እግዚአብሔር ፈጠራን  ዕድገትን ወይም 
ታላላቅ ነገሮችን መገንባትን አይቃወምም። ነገር ግን እራስን ከፍ 
ከፍ ለማድረግ ከሚሹ ከንቱ ዓላማዎች ጋር ይቃረናል። አንድ ነገር 
ከመጀመራችን በፊት ሥራ  አገልግሎት  ፕሮጀክት ወይም 
የቤተሰብ ውሳኔ “ይህን የማደርገው ለእግዚአብሔር ክብር ነው ወይስ 
ለራሴ?” ብለን መጠየቅ ይገባናል። 

• ከእግዚአብሔርና ከሌሎች ጋር ያለው አንድነት አስፈላጊ ነው። 
በእውነት በዘላቂነት መልካም ነገርን ለመፍጠር ብቸኛው መንገድ 
ከእግዚአብሔርና ከሰው ጋር በስምምነት መመላለስ ነው። ልክ 
እግዚአብሔር “ኑ፤ ሰውን በመልካችን እንደ ምሳሌአችን እንፍጠር” 
(ዘፍጥረት 1፡26) እንዳለ  አብ  ወልድና መንፈስ ቅዱስ በፍጹም 
አንድነት አብረው ሲሰሩ እናያለን። እግዚአብሔር በትሕትና፣ 
ሌሎችን በማክበርና፣ እግዚአብሔርን ማዕከል አድርገን በመገንባት 
ምሳሌውን እንድንከተል ይጠራናል። 

እግዚአብሔር ከምንገነባው ነገር ባሻገር ይመለከታል፤ የምንገነባበትን 
ዓላማ ያውቃል። ዓላማችን ንጹሕና እንደ ፈቃዱ ሲሆን ፣ ሕይወታችን 
ፍሬያማ፣ ዓላማ ያለውና በበረከቱ የተሞላ ይሆናል። 

የቤተሰብ ውይይት ጥያቄዎች 

1. እግዚአብሔር ሕዝቡን የባቢሎንን ግንብ ከመገንባት ያገዳቸው 
ለምንድነው? 

2. ይህ ታሪክ ስለ ኩራትና ራስ ወዳድነት ምን ያስተምረናል? 

3. ዓላማችን ከእግዚአብሔር ፈቃድ ጋር የተጣጣመ መሆኑን እንዴት 
እርግጠኞች መሆን እንችላለን? 

4. ቤተሰባችሁ ከእግዚአብሔር ጋርና እርስ በርሱ እንዴት አንድነትን 
መለማመድ ይችላል? 

5. ትሕትና በሕይወታችን ለእግዚአብሔር በረከት በሩን የሚከፍተው 
እንዴት ነው? 

ጸሎት 

አቤቱ  ስምህን ከማክበር ይልቅ የራሳችንን ስም ለማስጠራት 
ስለሞከርንባቸው ጊዜያት ይቅር በለን። ከኩራትና ከራስ ወዳድነት 
ጠብቀን። ዓላማችንን አንጻ፤ ሕይወታችንን  ቤተሰባችንንና ሥራችንንም 
በአንተ ላይ ብቻ እንድንገነባ እርዳን። ልክ አንተ እንዳደረግኸው 
በትሕትናና በአንድነት እንድንመላለስ አስተምረን። አሜን። 

ለሳምንቱ የሚጠና ጥቅስ 

መዝሙር 127:1 “እግዚአብሔር ቤትን ካልሠራ፥ ሠራተኞች በከንቱ 
ይደክማሉ።” 

የባቢሎን ግንብ፣ በራሱ ላይ ብቻ ያተኮረ የሰው ልጅ 
አንድነትና እምቅ ችሎታ ከእግዚአብሔር ሲለይ፤ እንዴት 
ወደ መከፋፈልና ፍርድ እንደሚለወጥ የሚያሳይ በዘመናት 
ሁሉ ውስጥ ምሳሌ ሆኖ ይኖራል።

 

የተረዳህውን ጻፍ 

በሕይወትህ ውስጥ እውቅናን ለማግኘት ወይም ስምህን ለማስጠራት 
የምትፈተንበትን አንድ የሕይወትህን ክፍል ጻፍ። ያንን ፍላጎት 
እግዚአብሔርን ለማክበር እንዴት ማዋል ትችላለህ? 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

ዓላማህን ለማስታውቅ፣ በእግዚአብሔር ፊት ማቅረብ ያለብህ 
ፕሮጀክት፣ ዕቅድ ወይም ሕልም ምንድን ነው? 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

ቤተሰባችሁ በዚህ ሳምንት እርስ በርሱና ከእግዚአብሔር ጋር አንድነትን 
እንዴት መገንባት ይችላል? 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

ክፍል ሁለት 

 

የአብርሃም የእምነት ጉዞ 
ዘፍጥረት ምዕራፍ 12-25 

 

 

 

 

 



እምነት በትውልዶች መካከል                                        2018 ዓ.ም / 2025 G.C 

   

60 
 

10 
 

የአብርሃም 

ጥሪ
 

 

ቁልፍ ጥቅስ 

ዘፍጥረት 12:1 “እግዚአብሔርም አብርሃምን አለው። ከአገርህ 
ከዘመዶችህም ከአባትህም ቤት ተለይተህ እኔ ወደማሳይህ ምድር ሂድ። 

ደጋፊ ጥቅሶች 

ዕብራውያን 11:8 “አብርሃም በተጠራ ጊዜ፥ ርስት አድርጎ ሊቀበለው 
ወዳለው ስፍራ ለመውጣት በእምነት ታዘዘ፥ ወዴትም እንደሚሄድ 
ሳያውቅ ወጣ።” 

ምሳሌ 3:5-6 “በፍጹም ልብህ በእግዚአብሔር ታመን፥ በራስህም 
ማስተዋል አትደገፍ፤ በመንገድህ ሁሉ እርሱን እወቅ፥ እርሱም ጎዳናህን 
ያቀናልሃል።” 

ሮሜ 4:13 “በሕግ የተሰጠው ተስፋ ለአብርሃምና ለዘሩ አልነበረምና፥ 
ነገር ግን በእምነት በሚገኝ ጽድቅ ነው።” 

የክፍሉ ትንታኔ 

እግዚአብሔር አብራምን (በኋላ አብርሃምን) በጠራው ጊዜ  
ከሚያውቀው ነገር ሁሉ ከአገሩ  ከዘመዶቹ  ከባህሉ እና ከምቾቱ 
እንዲለይ ጠየቀው። አብርሃምን  የመጨረሻ መድረሻውን እንኳን 

አላወቀም ነበር። ሆኖም ግን በእምነት ወደፊት በመራመድ እና 
በእግዚአብሔር ቃል በመታመን ታዘዘ። 

እንዲህ ዓይነቱ እምነት አስደናቂ ነው፤ ልዩ የሆነ እምነት ይጠይቃል፤ 
ቤትን እና ቤተሰብን መተው በራሱ ከባድ ነው፤  ነገር ግን ወዴት 
እንደሚሄድ ሳያውቅ ሄደ። የአብርሃም እምነት እንደሚያሳየን 
በእግዚአብሔር ተስፋዎች ላይ ባለው መተማመን ላይ የተመሰረተ 
እውነተኛ ታዛዥነት እንጂ በዝርዝር መረጃና ግልጽነት ላይ አይደለም። 

ብዙውን ጊዜ እግዚአብሔር አንድ ነገር እንድናደርግ ሲጠይቀን  
የመጀመሪያ ምላሻችን በራሳችን አስተሳሰብ መተንተን ነው፤ አደጋዎቹን 
እንመዝናለን  ውጤቶቹን እናሰላለን  እና ምክንያታዊ ለማድረግ 
እንሞክራለን። ነገር ግን የእግዚአብሔር ዕቅድ በሰው አእምሮ 
አይወሰንም። ቃሉ ከምንም ነገር ማንኛውንም ነገር ይፈጥራል። ገደብ 
ባለው ማስተዋላችን ላይ ስንደገፍ እግዚአብሔር ያዘጋጀልንን ታላቅ 
በረከት ልናጣ እንችላለን። 

የአብርሃም እምነት ከፊል መተማመን ሳይሆን ሙሉ በሙሉ ራስን 
አሳልፎ መስጠት መሆኑን ያስተምረናል። የእግዚአብሔር ዓላማ 
ከምቾቱ እንደሚበልጥ በማመን ሁሉንም ነገር ወደ ኋላ ተወ። መጽሐፍ 
ቅዱስ እግዚአብሔርን “የአብርሃም አምላክ” ተብሎ የሚጠራው ለዚህ 
ነው። የአብርሃም ሕይወት በእግዚአብሔር ባህርይ እና ተስፋዎች ላይ 
ባለው ሙሉ እምነት የተሞላ ነበር። 

እግዚአብሔር አብርሃምን የጠራው እርሱን ለመባረክ ብቻ ሳይሆን 
በእርሱ በኩል ትውልድን ለመባረክ ነው። በተመሳሳይ መንገድ  
እግዚአብሔርን ስንታመን እና ስንታዘዝ  እምነታችን እኛን ብቻ ሳይሆን 
ቤተሰቦቻችንን፣ ማኅበረሰባችንን እና የወደፊቱን ትውልድ በበረከት 
ይነካል። 

የቤተሰብ ውይይት ጥያቄዎች 

1. አብርሃም ቤቱን ለመተው የወሰነው ውሳኔ ትልቅ የእምነት ተግባር 
የሆነው ለምንድን ነው? 

2. ሙሉውን ምስል ሳናይ በእግዚአብሔር መታመን እንዴት ከባድ 
ይሆናል? 

3. በእግዚአብሔር ቃል ላይ ከመደገፍ ይልቅ በራሳችን ማስተዋል 
ስንደገፍ ምን ይከሰታል? 

4. ቤተሰባችሁ እንዴት በእምነት በመውጣት በእግዚአብሔር ሙሉ 
በሙሉ መታመን ይችላል? 

5. በመታዘዛችሁ ምክንያት እግዚአብሔር ሊያመጣቸው 
የሚፈልጋቸው በረከቶች ምንድን ናቸው? 

ጸሎት 

ጌታ ሆይ ስለአብርሃም የእምነት እና የታዛዥነት ምሳሌ 
እናመሰግንሃለን። መንገዱ ግልጽ ባይሆንም እንኳ ሙሉ በሙሉ 
እንድንታመንህ አስተምረን። በቃልህ ላይ ከመታመን ይልቅ በራሳችን 
ማስተዋል የተደገፍንበትን ጊዜ ይቅር በለን። ራሳችንንና ቤተሰባችንን 
ሙሉ በሙሉ ለአንተ አሳልፈን እንድንሰጥ እና በምትመራን ቦታ ሁሉ 
እንድንከተልህ እርዳን። ታዛዥነታችን በእኛ ላይ ብቻ ሳይሆን በተስፋ 
ቃልህ አማካኝነት ለሌሎችም በረከትን ያመጣ ዘንድ በኢየሱስ ስም 
ጸለይን። አሜን። 

ለሳምንቱ የሚጠና ጥቅስ 

ዕብራውያን 11:8 “አብርሃም በተጠራ ጊዜ፥ ርስት አድርጎ ሊቀበለው 
ወዳለው ስፍራ ለመውጣት በእምነት ታዘዘ፥ ወዴትም እንደሚሄድ 
ሳያውቅ ወጣ።” 

የአብርሃም ታላቅ እምነት፣ መድረሻውን በማወቅ ላይ ሳይሆን 
ጠሪውን በማመን ላይ የተመሠረተ ሲሆን፣ የእግዚአብሔር 
ጥሪ ከሰውኛ አመክንዮና ማስተዋል በላይ መሆኑን 
ያስተምረናል።

 

የተረዳህውን ጻፍ 

እግዚአብሔር ከምቾት ቀጠና እንድትወጣ ስለጠየቀህ ጊዜ ጻፍ። እንዴት 
ምላሽ ሰጠህ? 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

በሕይወትህ ውስጥ ከመጠን በላይ ማሰብህን አቁመህ፣ በእግዚአብሔር 
ላይ ሙሉ በሙሉ መታመን የምትፈልግበት የትኛው የሕይወትህ 
ክፍል ነው? 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

አብርሃም በማመኑ እንዳደረገው ሁሉ፣ የዛሬው እምነትህ  ለወደፊት 
ትውልዶች እንዴት በረከት ሊሆን ይችላል? 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

11 
 

በመተው  
የሚገኝ በረከት

 
 

ቁልፍ ጥቅስ 

ዘፍጥረት 13:9 “ምድር ሁሉ በፊትህ አይደለችምን? እባክህ፥ ከእኔ 
ተለይ፤ አንተ ግራውን ብትይዝ እኔ ወደ ቀኝ እሄዳለሁ፥ አንተም ቀኙን 
ብትይዝ እኔ ወደ ግራ እሄዳለሁ።” 

ደጋፊ ጥቅሶች 

ማቴዎስ 5:9 “የሚያስተራርቁ ብፁዓን ናቸው፥ የእግዚአብሔር ልጆች 
ይባላሉና።” 

ምሳሌ 15:16 “ከብዙ መዝገብ ጋር ኅዘን ከመሆን፥ ከእግዚአብሔር 
ፍርሃት ጋር ጥቂት ነገር ይሻላል።” 

ሮሜ 12:17-18 “ለማንም ስለ ክፉ ፋንታ ክፉን አትመልሱ... 
ቢቻላችሁስ ከሰው ሁሉ ጋር በሰላም ኑሩ።” 

ማቴዎስ 6:33 “አስቀድማችሁ የእግዚአብሔርን መንግሥት ጽድቁንም 
ፈልጉ፥ ይህም ሁሉ ይጨመርላችኋል።” 

የክፍሉ ትንታኔ 

አብርሃም የእግዚአብሔርን ጥሪ ተከትሎ ወደ አዲስ ምድር በገባበት 
ወቅት የወንድሙን ልጅ ሎጥን አብሮ ይዞት ነበር። እግዚአብሔር 
አብርሃምን ሎጥን እንዲወስድ አላዘዘውም ነበር፤ ነገር ግን የአብርሃም 

ምርጫ አንድ አስፈላጊ ነገር ያስተምረናል እርሱም ከእግዚአብሔር 
ዕቅድ ውጪ የሚደረጉ ትናንሽ ውሳኔዎች እንኳ በኋላ ላይ ችግሮችን 
ሊፈጥሩ እንደሚችሉ ነው። 

በአብርሃምና በሎጥ መካከል በሀብት ብዛት ምክንያት ግጭት በተፈጠረ 
ጊዜ፣ አብርሃም በእምነትና በትሕትና ምላሽ ሰጠ። እንደ ታላቅነቱና 
የቃል ኪዳኑ ባለቤትነቱ መብቱን ከመጠየቅ ይልቅ፣ ሰላምን አስቀደመ። 
የግል ጥቅሙን መሥዋዕት በማድረግም ሎጥ ምርጡን መሬት 
እንዲወስድ በልግስና ፈቀደለት። 

ይህ ውሳኔ ቀላል አልነበረም፤ ምክንያቱም ምርጡን መሬት አሳልፎ 
መስጠት ሀብትን፣ ደህንነትንና ለቤተሰቡ የሚሆነውን የወደፊት ርስት 
አሳልፎ እንደመስጠት ይቆጠራል። የአብርሃም መተማመን ግን 
በምድሪቱ ለምነት ላይ ሳይሆን፣ ቃል በገባለት አምላክ ታማኝነት ላይ 
ነበር። ለእርሱ የሚቀረው የትኛውም መሬት ቢሆን፣ እግዚአብሔር 
ሊባርከው እንደሚችል ሙሉ በሙሉ ታምኖ ነበር። 

የአብርሃም ታሪክ ወሳኝ ትምህርቶችን ያሳየናል፦ በእግዚአብሔር ፈቃድ 
ስንመላለስ እንኳ ግጭቶች ሊከሰቱ ይችላሉ፤ ነገር ግን እውነተኛ 
እምነት ሁልጊዜ ከትዕቢት ይልቅ ሰላምን ይመርጣል። አብርሃም ራሱን 
ከመከላከልና ምርጡን መሬት ለማግኘት ከመታገል ይልቅ፣ 
እግዚአብሔር ጠባቂውና አቅራቢው እንዲሆን በመተማመን ራሱን ዝቅ 
አደረገ። 

ይህ የመሥዋዕትነት መንፈስ እግዚአብሔርን የሚያከብር ሲሆን፣ 
በምላሹም ጌታ ቃል ኪዳኑን አጽንቶ ባረከው። በተቃራኒው፣ በቁጣና 
በጥላቻ ምላሽ መስጠት ግንኙነቶችን ከመጉዳቱም በላይ፣ 
የእግዚአብሔርን በረከት ከሕይወታችን ያዘገያል። 

ስለዚህ፣ ከትዕቢት ይልቅ ሰላምን፣ ከፍርሃት ይልቅ እምነትን 
ስንመርጥ፣ የእግዚአብሔር ተስፋዎች ወደሚያብቡበት ስፍራ 
እንገባለን። 

የቤተሰብ ውይይት ጥያቄዎች 

1. አብርሃም ሎጥን መጀመሪያ እንዲመርጥ ማድረጉ ትልቅ የእምነት 
ተግባር የሆነው ለምንድን ነው? 

2. ግጭት ሲነሳ ብዙውን ጊዜ እንዴት ምላሽ እንሰጣለን በሰላም ወይስ 
በትዕቢት? 

3. የአብርሃም ታሪክ፣ የግል ጥቅማችንን መሥዋዕት ስናደርግ 
እግዚአብሔር ታማኝ አቅራቢ መሆኑን ስለመታመን ምን 
ያስተምረናል? 

4. ቤተሰባችሁ እርስ በርስ እና ከሌሎች ጋር ሰላም ፈጣሪ መሆንን 
እንዴት ሊለማመድ ይችላል? 

5. በእግዚአብሔር ላይ ከመደገፍ ይልቅ ልባችንን በሀብት ወይም 
በትዕቢት ላይ ብናደርግ፣ ምን ዓይነት በረከቶችን ልናጣ እንችላለን? 

ጸሎት 

ጌታ ሆይ  እንደ አብርሃም የሰላም ሰዎች እንድንሆን እርዳን። ግጭቶች 
ሲነሱ  ከትዕቢት ወይም ከንዴት ይልቅ በትህትናና በአንተ ላይ 
በመተማመን ምላሽ ለመስጠት ጥበብን ስጠን፤ ያለፈቃድህ ልንይዘው 
ይገባናል የምንለውን ነገር እንድንተው አስተምረን፣ አንተን እንደ 
ቅርባችን እንድንታመንብህ እርዳን። ውሳኔዎቻችን ለሌሎች ሰላምን 
ያምጡ እኛንም ወደ ተስፋህ በረከቶች ያቅርቡን። አሜን። 

ለሳምንቱ የሚጠና ጥቅስ 

ማቴዎስ 5:9 “የሚያስተራርቁ ብፁዓን ናቸው፥ የእግዚአብሔር ልጆች 
ይባላሉና።” 

የአብርሃም ታሪክ አንድ ታላቅ እውነት ያስተምረናል፦ 
እውነተኛ እምነት በግጭት ጊዜ ሰላምን ለማስፈን የግል 
መብትንና ጥቅምን መሥዋዕት ያደርጋል። ይህን የሚያደርግ 
ሰው ደግሞ፣ ከሚተወው ነገር እጅግ የሚበልጥ በረከት 
ከእግዚአብሔር ይቀበላል።

 

የተረዳህውን ጻፍ 

በቅርብ ጊዜ በሕይወትህ ስላለው ግጭት ጻፍ። ከትዕቢት ይልቅ በሰላም 
እንዴት ምላሽ ልትሰጥ ትችል ነበር? 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

ለመያዝ ከመታገል ይልቅ ለእግዚአብሔር አሳልፎ መስጠት 
የሚያስፈልግህ ነገር ምንድን ነው? 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

ግጭት በሚፈጠርበት ጊዜ በእግዚአብሔር መታመን የእርሱን በረከቶች 
እንድትለማመድ እንዴት ብቃት ይሰጥሀል? 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

12 
 

በልብ ውስጥ  

ሥር የሰደደ እምነት

 
 

ቁልፍ ጥቅስ 

ዘፍጥረት 15:6 “አብርሃምንም እግዚአብሔርን አመነ፥ ጽድቅም ሆኖ 
ተቈጠረለት።” 

ደጋፊ ጥቅሶች 

ዕብራውያን 11:6 “ያለ እምነትም ደስ ማሰኘት አይቻልም፤ ወደ 
እግዚአብሔር የሚደርስ እግዚአብሔር እንዳለ ለሚፈልጉትም ዋጋ 
እንዲሰጥ ያምን ዘንድ ያስፈልገዋልና።” 

2ኛ ቆሮንቶስ 5:7 “በማየት ሳይሆን በእምነት እንመላለሳለንና።” 

ገላትያ 3:29 “እናንተም የክርስቶስ ከሆናችሁ፥ እንግዲያውስ የአብርሃም 
ዘር እንደ ተስፋው ቃልም ወራሾች ናችሁ።” 

የክፍሉ ትንታኔ 

አብርሃም ምድራዊ ሀብትንና የግል መብቱን መሥዋዕት አድርጎ ሰላምን 
ሲመርጥ፣ የእግዚአብሔር ምላሽ ፈጣንና ታላቅ ነበር። ሎጥ ለም 
የሆነውን ምድር ከወሰደ በኋላ፣ እግዚአብሔር በድጋሚ ለአብርሃም 
ተገልጦ የቃል ኪዳኑን ስፋት አሳየው። በወቅቱ ልጅ ለሌለው  
ለአብርሃም፣ ዘሩ እንደ ሰማይ ከዋክብት እንደሚበዛ ነገረው። ይህ በሰው 

እይታ የማይቻል ተስፋ ቢሆንም፣ አብርሃም አመነ፤ ይህ እምነቱም 
ጽድቅ ሆኖ ተቆጠረለት። 

ይህ በአብርሃም የእምነት ጉዞ ውስጥ ትልቅ የታሪክ ምዕራፍ ነው። 
መታዘዙ ከዚህ በፊት አገሩን በመተው ተገልጦ ነበር፤ አሁን ግን 
እምነቱ ወደ ልብ ጥልቀት ገባ። ዓይኑ የሚያየውን እውነታ ትቶ፣ 
በእግዚአብሔር ቃል ለመደገፍ ወሰነ። ይህ እምነቱም የእግዚአብሔር 
ቃል ኪዳን በረከቶች እንዲገለጡ መንገድ የጠረገ ሲሆን፣ ጥቅሙም 
ለእርሱ ብቻ ሳይሆን ለሚመጡት ትውልዶችም ጭምር ነበር። 

ሎጥ ከአብርሃም ከተለየ በኋላ፣ የእግዚአብሔር ተስፋ በሙላት 
እንደመጣ ልብ በሉ። አብርሃም ሎጥን ይዞ የወጣው በራሱ ምርጫ 
እንጂ በእግዚአብሔር ትእዛዝ አልነበረም፤ ይህ ውሳኔውም ወደ 
እግዚአብሔር ዕቅድ ሙሉ በሙሉ ከመግባት ለጊዜው አዘግይቶት 
ነበር። እኛም አንዳንድ ጊዜ እግዚአብሔር በሕይወታችን ላይ ቃል 
ከተናገረ በኋላ የራሳችንን ሐሳቦች ወይም ፍላጎቶች እንጨምራለን። 
እነዚህ “ሎጦች” እኛን ሊያዘገዩን፣ ሊያዘናጉን ወይም የእግዚአብሔርን 
ቀጣይ ዕቅድ እንዳንሰማ ሊያግዱን ይችላሉ። እንደ አብርሃም፣ 
ከእግዚአብሔር ፈቃድ ውጪ ያሉትን ነገሮች ለምሳሌ ግንኙነቶች፣ 
ምኞቶች፣ ወይም ትኩረትን የሚከፋፍሉ ነገሮችን ለመተው ፈቃደኛ 
መሆን አለብን። የእርሱን ትእዛዝ ለመቀበልና በዕጣ ፈንታችን ሙሉነት 
ለመመላለስ ዝግጁ የምንሆነው ከዚያ በኋላ ብቻ ነው። 

እምነት ማለት ነገሮች ምክንያታዊ ሲሆኑ ብቻ ሳይሆን፣ ሁኔታዎች 
የማይቻል በሚመስሉበት ጊዜም በእግዚአብሔር መታመን ነው። 
የአብርሃም ታሪክ እንደሚያስታውሰን፣ ጽድቅ የሚገኘው በሥራ ሳይሆን 
በእምነት ነው። የእግዚአብሔርን ቃል ስናምንና ራሳችንን ለአሰራሩና 
ለጊዜው ስናስገዛ፣ በሕይወታችንም ውስጥ የገባልን ተስፋ ይፈጽማል። 

የቤተሰብ ውይይት ጥያቄዎች 

1. አብርሃም ከሁኔታው አንጻር እምነቱ ለምን አስደናቂ ነበር? 

2. በሁኔታዎች ላይ የተመሰረት እምነት እና ‘ወደ ልብ ጥልቀት በገባ’ 
እምነት መካከል ያለው ልዩነት ምንድን ነው ብለው ያስባሉ?  

3. በእርስዎ የእምነት ጉዞ ውስጥ፣ እምነትዎ ከውጫዊ መታዘዝ ወደ 
ውስጣዊና ጥልቅ መታመን የተሸጋገረበትን አንድ ወቅት ማስታወስ 
ይችላሉ? ያንን ለውጥ ያመጣው ምንድን ነበር? 

4. እምነታችን ወደ ልባችን ጥልቀት እንዳይሰርጽ የሚከለክሉት 
ትልልቅ እንቅፋቶች ምንድን ናቸው? ለምሳሌ ፍርሃት፣ ጥርጣሬ፣ 
ወይም በገዛ ማስተዋላችን የመደገፍ ዝንባሌ 

5. የማይቻል በሚመስል ሁኔታ ውስጥ እንኳ ‘ወደ ጥልቅ ልብ  የገባ’ 
እምነትን ለማዳበር፣ በዚህ ሳምንት ሊወስዱት የሚችሉት አንድ 
ተግባራዊ እርምጃ ምንድን ነው? 

ጸሎት 

ጌታ ሆይ፣ እንደ አብርሃም ያለ፣ ወደ ጥልቁ ልባችን የሚገባ እምነት 
ስጠን። አይኖቻችን በሚያዩት ነገር ላይ ተደግፈን በማይታየው ቃልህ 
የተጠራጠርንባቸውን ጊዜያት ይቅር በለን። የራሳችንን “ሎጦች” 
ከዕቅድህ ጋር ቀላቅለን የበረከትህን ሙላት ያዘገየንበትን ኃጢአት ይቅር 
በለን። 

ከግል መብታችን ይልቅ ሰላምን እንድንመርጥ፣ ጊዜያዊውን ነገርም 
ለዘላለማዊ ተስፋህ አሳልፈን እንድንሰጥ እርዳን። በሕይወታችን ያሉትን 
“ሎጦች” ትተን በሙሉ ልብ አንተን እንድንከተል ድፍረትን ስጠን። 
አሜን። 

ለሳምንቱ የሚጠና ጥቅስ 

ዕብራውያን 11:6 “ያለ እምነትም ደስ ማሰኘት አይቻልም፤ ወደ 
እግዚአብሔር የሚደርስ እግዚአብሔር እንዳለ ለሚፈልጉትም ዋጋ 
እንዲሰጥ ያምን ዘንድ ያስፈልገዋልና።” 

ከትዕቢት ይልቅ ሰላምን፣ ከፍርሃት ይልቅ እምነትን 
ስንመርጥ፣ የእግዚአብሔር ተስፋዎች ወደሚያብቡበት ስፍራ 
እንገባለን።

 
የተረዳህውን ጻፍ 

በሕይወትህ ውስጥ በእግዚአብሔር መታመን ከባድ የሚመስልበትን 
አንድ ክፍል ጻፍ። የአብርሃም ታሪክ እንዴት ሊያበረታታህ ይችላል? 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

ለእግዚአብሔር አሳልፎ መስጠት የሚያስፈልግህ አንዳንድ “ሎጦች” 
(ትኩረትን የሚከፋፍሉ ነገሮች፣ ግንኙነቶች፣ ወይም ምኞቶች) ምንድን 
ናቸው? 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

በእግዚአብሔር ቃል ላይ የተመሠረተ ተስፋ፣ በሁኔታዎች ላይ 
ከተመሠረተ ተስፋ የሚለየው በምንድነው?  

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

13 
 

ኤልሻዳይ 

ሁሉን ቻይ
 

 

ቁልፍ ጥቅስ  

ዘፍጥረት 17:1 “አብራምም የዘጠና ዘጠኝ ዓመት ሰው በሆነ ጊዜ፥ 
እግዚአብሔር ለአብራም ተገልጦ። እኔ ሁሉን ቻይ አምላክ ነኝ፤ በፊቴ 
ተመላለስ፥ ፍጹምም ሁን፡ አለው።” 

ደጋፊ ጥቅሶች  

ሮሜ 4:19–21 “የመቶ ዓመትም ሽማግሌ ስለ ሆነ እንደ ምውት 
የሆነውን የራሱን ሥጋና የሳራ ማኅፀን ምውት መሆኑን በእምነቱ 
ሳይደክም ተመለከተ፤ ለእግዚአብሔርም ክብር እየሰጠ፥ የሰጠውንም 
ተስፋ ደግሞ ሊፈጽም እንዲችል አጥብቆ እየተረዳ፥ በእምነት በረታ 
እንጂ በአለማመን ምክንያት በእግዚአብሔር ተስፋ ቃል 
አልተጠራጠረም፡፡” 

ኤፌሶን 3:20 “እንግዲህ በእኛ እንደሚሠራው ኃይል መጠን 
ከምንለምነው ወይም ከምናስበው ሁሉ ይልቅ እጅግ አብልጦ ሊያደርግ 
ለሚቻለው ለእርሱ በቤተ ክርስቲያን በክርስቶስ ኢየሱስ እስከ ትውልዶች 
ሁሉ ከዘላለም እስከ ዘላለም ክብር ይሁን፤ አሜን ” 

ሉቃስ 1:37 “ለእግዚአብሔር የሚሳነው ነገር የለምና።” 

የክፍሉ ትንታኔ 

ኤልሻዳይ “ሁሉን ቻይ አምላክ” የሚለው ስም ለመጀመሪያ ጊዜ 
የተገለጠው በዘፍጥረት 17 ላይ ነው። ይህን ጊዜ ልዩ የሚያደርገው 
ስሙን የገለጠው እግዚአብሔር ራሱ መሆኑ ነው። የሰው ልጆች 
ሊደርሱበት የማይችሉትን ይህን ማንነት፣ እግዚአብሔር ለአብርሃም 
ገለጠለት። ይህ ስም፣ ከፍጥረት ሁሉ የሚለየውንና ሁሉን ቻይ 
የሆነውን የአምላክን ባሕሪ የሚገልጥ ጥልቅ መገለጥ ነው። 

አብርሃም እስከዚህ ጊዜ ድረስ እግዚአብሔርን አምኖ ኤልሻዳይነቱን 
በጥልቅ ሳይረዳ፣ በመታመንና በመታዘዝ ከእርሱ ጋር በታማኝነት ይጓዝ 
ነበር። ከዚያም፣ ወሳኝ በሆነ የለውጥ ወቅት ላይ፣ እግዚአብሔር ራሱ 
ወደ እርሱ መጥቶ “እኔ ኤልሻዳይ ነኝ” አለው። ስለ ዘሩ፣ ለወደፊት 
ስለሚመጡት ሕዝቦቹና፣ ስለ ቃል ኪዳኑ ታላቅ ተስፋ ከመስጠቱ 
በፊት፣ እግዚአብሔር ማንነቱን አስቀደሞ፤ ለአብርሃም የማይቻለውን 
ነገር እንዲችል የሚያደርግ ሁሉን ቻይ አምላክ መሆኑን ገለጠለት። 

በዚያን ጊዜ አብርሃምና ሣራ ልጅ ለመውለድ በእጅጉ አርጅተው 
ሥጋቸው ሞቶ ነበር። እግዚአብሔር ግን አብርሃም ከዚህ ተስፋ 
አስቆራጭ እውነታ ከሞተው ሥጋቸውና ከመካንነታቸው ራቅ ብሎ 
እንዲመለከት ፈልጎ ነበር። ይልቁንም እምነቱን በሁሉን ቻይነቱ ላይ 
እንዲያሳርፍ ጠራው። ኤልሻዳይ የሚለውን ስም መረዳት፣ 
ከእግዚአብሔር ጋር ያለንን ጉዞ ይቀይረዋል፤ ከተስፋ መቁረጥ ወደ 
ተስፋ፣ የማይቻውን ነገር ወደ መጠበቅ፣ ከራስ ጥረትም ወደ መለኮታዊ 
ኃይልን መታመን ያሸጋግረናል። 

እግዚአብሔር ኤልሻዳይ መሆኑን ስንረዳ፣ እኛም የተስፋውን ቃል 
በትዕግሥት መጠበቅን እንማራለን፤ በጽናት እንጸልያለን፤ 
ስለቤተሰቦቻችን በእርሱ እንታመናለን፤ ስለሀገራችንም ተስፋ 
እናደርጋለን። እርሱ ዛሬም ያው ኤልሻዳይ፤  ቃሉን በጊዜው የሚፈጽም 
ሁሉን ቻይ አምላክ ነው። 

የቤተሰብ ውይይት ጥያቄዎች 

1. በአሁኑ ሰዓት በሕይወትህ ውስጥ “የሞቱ” ወይም የማይቻሉ 
የሚመስሉ ነገሮች የትኞቹ ናቸው? 

2. እግዚአብሔርን እንደ ኤልሻዳይ ማወቅ፣ ከሰው ገደቦች በላይ በእርሱ 
እንድንታመን እምነታችን የሚያጠናክረው እንዴት ነው? 

3. ዕቅዱን ሙሉ በሙሉ ባትረዳም እንኳ ከእግዚአብሔር ጋር ጉዞህን 
ለመቀጠል ፈቃደኛ ነህ? 

ጸሎት  

 ኤልሻዳይ፣ ሁሉን ቻይ አምላክ፣ በኃይልህና በተስፋ ቃልህ 
እታመናለሁ። በሕይወቴ ውስጥ ከሞተው ወይም ከማይቻለው ነገር 
በላይ እንድመለከትና አዲስ ሕይወት የማምጣት ችሎታህን እንዳምን 
እርዳኝ። ፍጹም ፈቃድህ እስኪገለጥ በትዕግሥት እየጠበቅሁ፣ ከአንተ 
ጋር ጉዞዬን ስቀጥል እምነቴን አጠንክር። አሜን። 

ለሳምንቱ የሚጠና ጥቅስ 

ሉቃስ 1:37 “ለእግዚአብሔር የሚሳነው ነገር የለምና።” 

 

 

 

 

 

 

 

 



እምነት በትውልዶች መካከል                                        2018 ዓ.ም / 2025 G.C 

   

78 
 

 

ኤልሻዳይን ማወቅ ከራስ ጥረት ወደ መለኮታዊ ኃይል 
መታመንን የሚያመራን፣ የተስፋን እና የእምነትን ጉዞ 
የሚያበረክት መገለጫ ነው።

 

የተረዳህውን ጻፍ 

በአሁኑ የሕይወትዎ ጉዞ፣ እግዚአብሔርን እንደ ኤልሻዳይ 
ሊለማመዱት የሚገባ በየትኛው የሕይወትዎ ክፍል ነው? 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

በራስዎ ኃይል ከመደገፍ ይልቅ የእግዚአብሔርን የተስፋ ቃሎች 
በታማኝነት መጠበቅን መለማመድ የሚችሉት እንዴት ነው? 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

ሁሉን ቻይ የሆነው አምላክ ከዚህ በፊት በሕይወትዎ ውስጥ እንደሠራ 
የሚያስታውስዎት የትኛው ያለፈ ምስክርነትዎ ነው? 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

14 
 

ቃል ኪዳን  

በማኅተም
 

 

ቁልፍ ጥቅስ  

ዘፍጥረት 17:9-11 “እግዚአብሔርም አብርሃምን አለው። አንተ ግን 
ቃል ኪዳኔን ጠብቅ፥ አንተ ከአንተም በኋላ ዘርህ በትውልዳቸው። በእኔና 
በአንተ መካከል፥ ከአንተም በኋላ በዘርህ መካከል የምትጠብቁት ቃል 
ኪዳኔ ይህ ነው፤ ከእናንተ ወንድ ሁሉ ይገረዝ። የቁልፈታችሁንም ሥጋ 
ትገረዛላችሁ፤ ይህም በእኔና በእናንተ መካከል ላለው ቃል ኪዳን 
ምልክት ይሆናል።” 

ደጋፊ ጥቅሶች 

ሮሜ 4:11 “የመገረዝንም ምልክት ሳይገረዝ በእምነት የነበረውን የጽድቅ 
ማኅተም ሆኖ ተቀበለ። 

ቆላስይስ 2:11 “በእርሱም ደግሞ የሥጋን አካል በመግፈፍ፥ በሰው እጅ 
ባልተደረገ መገረዝ ተገረዛችሁ፤ እርሱም የክርስቶስ መገረዝ ነው።”  

ኤፌሶን 1:13-14 “...በእርሱም ደግሞ ሰምታችሁ በታመናችሁ ጊዜ፥ 
በተስፋው መንፈስ በመንፈስ ቅዱስ ታተማችሁ። እርሱም የርስታችን 
መያዣ ነው።”  

የክፍሉ ትንታኔ 

የእግዚአብሔር ቃል ኪዳኖች በማይታይ ተስፋ ላይ ብቻ የተመሠረቱ 
አይደሉም፤ ብዙውን ጊዜ በሚታይ ማኅተም ይታተማሉ። ለአብርሃም 
እግዚአብሔር “የብዙ ሕዝቦች አባት” የሚል አዲስ ማንነት ከሰጠው 
በኋላ፣ ይህን ቃል ኪዳን በሥጋው ላይ በማይሻር ምልክት አተመው፤ 
ይኸውም መገረዝ ነው። ይህ ህመም የበዛበት የመታዘዝ ተግባር፣ 
የአብርሃም እምነት በልቡ ብቻ ሳይሆን ዋጋ በሚያስከፍል ውሳኔ 
የተገለጠ መሆኑን አሳይቷል። 

ይህ አካላዊ ማኅተም በአዲስ ኪዳን ላለው ጥልቅ መንፈሳዊ እውነታ 
ጥላ ነበር። በክርስቶስ፣ እኛም “በሰው እጅ ያልተደረገ” መንፈሳዊ 
ግርዘትን እንቀበላለን። ይህም መንፈስ ቅዱስ ኃጢአትን፣ ትዕቢትንና 
በራስ መመካትን ከልባችን ቆርጦ በማውጣት ለእግዚአብሔር የተሰጠ 
ልብ የሚሰጠን ውስጣዊ ለውጥ ነው። 

ስለዚህ እውነተኛ የቃል ኪዳን ሕዝቦች ዛሬ የሚታወቁት በውጫዊ 
ሥርዓት ሳይሆን፣ ለእግዚአብሔር ባላቸው ውስጣዊ መሰጠትና ፍጹም 
መታዘዝ ነው። ሕይወታችን ይህን መንፈሳዊ ማኅተም ሊያንጸባርቅ 
ይገባል ለእግዚአብሔር የተሰጠ፣ ለመታዘዝ የፈጠነና በመንፈስ ትሑት 
የሆነ ልብ ሊኖረን ይገባል። 

የቤተሰብ ውይይት ጥያቄዎች 

1. እግዚአብሔር መንፈሳዊ ተስፋዎቹን ለማረጋገጥ እንደ መገረዝ ያሉ 
አካላዊ ምልክቶችን የሚጠቀመው ለምን ይመስላችኋል? 

2. የአብርሃም መታዘዝ ህመም የበዛበት ነበር። ይህ ስለ እውነተኛ 
እምነትና የውሳኔ ዋጋ ምን ያስተምረናል? 

3. ጽሑፉ ስለ “የልብ መገረዝ” ይናገራል። “ለእግዚአብሔር የተሰጠ 
ልብ” መያዝ በተግባር ምን ማለት ነው? 

4. ቤተሰባችን በውጫዊ ሥርዓቶች ብቻ ሳይሆን በ“ውስጣዊ መሰጠት” 
የእግዚአብሔር የቃል ኪዳን ሕዝብ መሆኑን ማሳየት የሚችለው 
እንዴት ነው? 

ጸሎት  

ጌታ ሆይ፣ በክርስቶስ በኩል በቃል ኪዳንህ ቤተሰብ ውስጥ ስላካተትከን 
እናመሰግንሃለን። ልባችንን በመንፈስህ እንድትገርዘው እንለምንሃለን፤ 
ትዕቢትን፣ ኃጢአትንና በራሳችን መመካትን ከእኛ አርቅ። ሕይወታችን 
ላንተ ያለንን ውስጣዊ መሰጠት ያንጸባርቅ ዘንድ፣ ለመታዘዝ የፈጠነና 
በመንፈስ ትሑት የሆነ ልብ ስጠን። አሜን። 

ለሳምንቱ የሚጠና ጥቅስ 

ቆላስይስ 2:11 “በእርሱም ደግሞ የሥጋን አካል በመግፈፍ፥ በሰው እጅ 
ባልተደረገ መገረዝ ተገረዛችሁ፤ እርሱም የክርስቶስ መገረዝ ነው።”  

እውነተኛ የቃል ኪዳን ሕዝቦች ዛሬ የሚታወቁት በውጫዊ 
ሥርዓት ሳይሆን፣ ለእግዚአብሔር ባላቸው ውስጣዊ 
መሰጠትና ፍጹም መታዘዝ ነው።

 

የተረዳህውን ጻፍ 

ዛሬ ለእግዚአብሔር አሳልፈህ የምትሰጣቸው የሚገቡ “ያልተገረዙ” 
የልብህ ክፍሎች ኃጢአት፣ (ለምሳሌ ትዕቢት፣ ይቅር አለማለት) 
ምንድን ናቸው? እግዚአብሔር ይህን ውስጣዊ ለውጥ 
እንዲያደርግልዎት የሚጠይቅ ጸሎት ይጻፉ። 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

ክርስቶስ በውስጥህ “መንፈሳዊ መገረዝን” ማከናወኑን ማወቅና፣ 
በመንፈስ በክርስቶስ የተከናወነ ግዝረት እንዴት በህይወትህ መግለጥ 
ይቻላል? 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

ስምህን ጻፍ፣ ከዚያም ከጎኑ እንዲህ ብለህ ጻፍ “የእግዚአብሔር ልጅ፣ 
የተስፋው ወራሽ።” ይህ ለአንተ ምን ትርጉም አለው? 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

15 
 

የአብርሃም  

ምልጃ ለሰዶም
 

 

ቁልፍ ጥቅስ 

ዘፍጥረት 18:23 “ጻድቁን ከኃጢአተኛው ጋር ታጠፋለህን?” 

ደጋፊ ጥቅሶች 

ኢዮብ 42:10 “እግዚአብሔርም ኢዮብ ስለ ወዳጆቹ በጸለየ ጊዜ 
ምርኮውን መለሰለት።” 

ያዕቆብ 5:16 “የጻድቅ ሰው ጸሎት በሥራዋ እጅግ ኃይል ታደርጋለች። 

ሮሜ 9፡1-3 “ብዙ ኀዘን የማያቋርጥም ጭንቀት በልቤ አለብኝ ስል 
በክርስቶስ ሆኜ እውነትን እናገራለሁ፤ አልዋሽምም፤ ሕሊናዬም 
በመንፈስ ቅዱስ ይመሰክርልኛል። በሥጋ ዘመዶቼ ስለ ሆኑ ስለ 
ወንድሞቼ ከክርስቶስ ተለይቼ እኔ ራሴ የተረገምሁ እንድሆን እጸልይ 
ነበርና።” 

ሕዝቅኤል 22:30 “በቅጥሩም የሚቆምና እንዳላጠፋት ስለ ምድሪቱ 
በፊቴ የሚጋርድን ሰው በመካከላቸው ፈለግሁ፥ አላገኘሁምም።” 

ዕብራውያን 7:25 “ስለ እነርሱም ሊያማልድ ዘወትር በሕይወት 
ይኖራልና ስለዚህ ደግሞ በእርሱ በኩል ወደ እግዚአብሔር 
የሚመጡትን ፈጽሞ ሊያድናቸው ይችላል።” 

የክፍሉ ትንታኔ 

እግዚአብሔር ሰዶምና ገሞራን ለማጥፋት ያለውን ዕቅድ ሲገልጽለት 
አብርሃም አስደናቂ ነገር አደረገ፤ በእግዚአብሔር ፊት ቆሞ ምልጃ 
አቀረበ። በድፍረት እና በትህትና  ምህረትን ለመነ “ጻድቁን 
ከኃጢአተኛው ጋር ታጠፋለህን?” በማለት አብርሃም በከተማዋ ውስጥ 
50  45  40  30  20  ወይም 10 ጻድቃን ሰዎች ቢገኙ ከተማዋን 
እንዲያድን በመጠየቅ መጸለይን ቀጠለ። 

ይህ ታሪክ ስለ ምልጃ ኃይል ያስተምረናል። አብርሃም ስለ ወንድሙ 
ልጅ ሎጥ እና ቤተሰቡ ብቻ ሳይሆን ስለ ከተማዋ ሁሉ ጭምር ተጨንቆ 
ይማልድ ነበር። ጸሎቱ በእግዚአብሔር ርኅራኄ እና በኃጢአተኛው ሰው 
መካከል ያለን የአንድ ጻድቅ ሰው ምልጃ ያለውን ተጽዕኖ ያሳያል። 

ብዙውን ጊዜ በዓለማችን ስላለው ክፋት እናማርራለን  መንግሥታትን፣ 
መሪዎችን፣ ቄሶችን  ወይም ሙሉ ማኅበረሰቡን እንወቅሳለን፤ ነገር 
ግን መጽሐፍ ቅዱስ እንደሚያሳየን እግዚአብሔር ብዙ ጊዜ የሰው 
ብዛትን ሳይሆን በንጹሕ ልብ በፊቱ ለመቆም እና ለመጸለይ ፈቃደኛ 
የሆነ አንድን ሰው ይፈልጋል። ከዘፍጥረት እስከ ራእይ እግዚአብሔር 
ዕቅዱን ለመፈጸም በተደጋጋሚ ግለሰቦችን አብርሃምን፣ ሙሴን፣ 
አስቴርን፣ ዳንኤልንና፣ ጳውሎስን ተጠቅሟል። 

ዛሬም እግዚአብሔር  የሚማልዱ ሰዎችን ይፈልጋል። ዓለማችን 
ከእግዚአብሔር የራቀች ልትመስል ትችላለች ነገር ግን እርሱ 
ለቤተሰባችን፣ ለማኅበረሰቡና ለሕዝባችን በምልጃ እንድንጸልይ 
ይጋብዘናል። የአብርሃም ጸሎት እንደተሰማ ሁሉ የእኛም ጸሎት 
ይሰማል። ሕዝቡ በፍቅርና በእምነት ወደ እርሱ ሲጮኹ እግዚአብሔር 
ይሰማል። 

በአብርሃም ጸሎት ምክንያት ሎጥና ቤተሰቡ ድነው ነበር። በተመሳሳይ 
መንገድ ጸሎታችን በአካባቢያችን ላሉት ሰዎች ጥበቃን፣ ድንነትንና 
ለውጥን ሊያመጣ ይችላል። ጥያቄው ሌሎችን ከመውቀስ ይልቅ 
በእግዚአብሔር ፊት ለመጸለይ ወደ ምልጃ ቦታ እንገባለን ወይ የሚል 
ነው? 

የቤተሰብ ውይይት ጥያቄዎች 

1. አብርሃም ስለ ሰዶም ያቀረበው ብርቱ ምልጃ የነበረው ለምንድን 
ነው? 

2. ይህ ታሪክ ስለ ሌሎች ሰዎች መጸለይ አስፈላጊነት እንዴት 
ያሳየናል? 

3. ስለ ቤተሰባችሁ ወይም ስለ ሕዝባችሁ “በአደራ መቆም” ምን ማለት 
ነው? 

4. ስለ ዓለም ከማማረር ይልቅ በጸሎት እንዴት ምልጃ ማቅረብ 
እንችላለን? 

5. በመደበኛነት ልትጸልዩላቸው የምትፈልጓቸውን ሰዎች ዝርዝር 
አዘጋጅታችኋል? እነማን ናቸው? 

ጸሎት 

ጌታ ሆይ ስለ ምልጃ ኃይል ስላስታወስከን እናመሰግንሃለን። ከመጸለይ 
ይልቅ ስናማርር የነበርንበትን ጊዜ ይቅር በለን። ሌሎችን ወክለን ስለ 
ምህረት ለመጠየቅ በፍቅር እና በእምነት በፊትህ እንድንቆም 
የአብርሃምን ልብ ስጠን። ለቤተሰቦቻችን፣ ለማኅበረሰባችንና ለሕዝባችን 
በመጸለይ እንድንታመን አስተምረን። ጸሎታችን በአካባቢያችን ላሉት 
ሰዎች ለውጥና ድነትን እንዲያመጣ ተጠቀምበት። አሜን። 

ለሳምንቱ የሚጠና ጥቅስ 

ያዕቆብ 5:16 “የጻድቅ ሰው ጸሎት በሥራዋ እጅግ ኃይል ታደርጋለች” 

የአብርሃም ታሪክ እንደሚያስተምረን፣ እግዚአብሔር 
የዓለምን የታሪክ አቅጣጫ ለመለወጥ ብዙዎችን ሳይሆን፣ 
በፊቱ ቆሞ ለሌሎች በድፍረትና በፍቅር የሚማልድ አንድ 
ጻድቅ ሰው ይፈልጋል።

 

የተረዳህውን ጻፍ 

እግዚአብሔር በልብህ ውስጥ እንድትጸልይለት ያስቀመጠውን አንድ 
ሰው፣ ቤተሰብ፣  ወይም ሕዝብ ጻፍ። 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

ጸሎት በሕይወትህ ወይም በሌሎች ሰዎች ሕይወት ውስጥ ሁኔታን 
እንዴት እንደለወጠ አካፍል። 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

በመደበኛነት ልትማልድላቸው የምትፈልጋቸውን ሰዎች ስም ዝርዝር 
አዘጋጅ እና በጸሎት ለእግዚአብሔር አቅርባቸው። 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

16 
 

እግዚአብሔር 

ሎጥን ማዳኑ
 

 

ቁልፍ ጥቅስ 

2ኛ ጴጥሮስ 2:7  “ጻድቅ ሎጥም በመካከላቸው ሲኖር እያየና እየሰማ 
ዕለት ዕለት በዓመፀኛ ሥራቸው ጻድቅ ነፍሱን አስጨንቆ ነበርና 
በዓመፀኞች ሴሰኛ ኑሮ የተገፋውን ያን ጻድቅ ካዳነ፥።” 

ደጋፊ ጥቅሶች 

2ኛ ጴጥሮስ 2:9 “ ጌታ እግዚአብሔርን የሚያመልኩትን ከፈተና 
እንዴት እንዲያድን፥ በደለኞችንም ይልቁንም በርኵስ ምኞት የሥጋን 
ፍትወት እየተከተሉ የሚመላለሱትን ጌትነትንም የሚንቁትን 
እየቀጣቸው ለፍርድ ቀን እንዴት እንዲጠብቅ ያውቃል። ደፋሮችና 
ኵሩዎች ሆነው ሥልጣን ያላቸውን ሲሳደቡ አይንቀጠቀጡም።” 

መዝሙር 34:19 “ጻድቅ ብዙ መከራ አለው፤ እግዚአብሔር ግን ከሁሉ 
ያድነዋል።” 

ሮሜ 12:2 “የእግዚአብሔር ፈቃድ እርሱም በጎና ደስ የሚያሰኝ 
ፍጹምም የሆነው ነገር ምን እንደ ሆነ ፈትናችሁ ታውቁ ዘንድ 
በልባችሁ መታደስ ተለወጡ እንጂ ይህን ዓለም አትምሰሉ።” 

የክፍሉ ትንታኔ 

እግዚአብሔር ሎጥን ያዳነው ዋነኛው ምክንያት በኃጢአት በተከበበ 
ዓለም ውስጥ እንኳ በጽድቅ ለመኖር ስለመረጠ ነው። ሎጥ ከአጎቱ 
የተማረውን መርሆዎችና የአኗኗር ዘይቤ አጥብቆ በመያዝ የአብርሃምን 
አምላክ ተከተለ። የአብርሃም ተጽዕኖ በሎጥ ልብ ላይ ዘላቂ ምልክት 
አኖረ። ሎጥ በክፋት በተሞላች ከተማ ውስጥ ቢኖርም ከተማዋ እርሱን 
አልወጠችውም፤ ይልቁንም የእግዚአብሔርን ትእዛዝ በሄደበት ቦታ 
ሁሉ ይፈፅም ነበር። 

ይህ ትልቅ እውነትን ያስተምረናል። አኗኗራችን በአካባቢያችን ባሉ 
ሰዎች ሕይወት ላይ ትልቅ ተጽዕኖ ይኖረዋል። የአብርሃም 
ከእግዚአብሔር ጋር መመላለስ የሎጥን ዕጣ ፈንታ ለዘላለም 
ቀይሮታል። አሁን ራሳችንን መጠየቅ ያለብን “በአካባቢያችን ባሉ ሰዎች 
ላይ ምን ዓይነት ተጽዕኖ እያሳደርን ነው?” የሚል መሆን አለበት። 
ሰዎች ከእኛ ጋር ሲሆኑ በእምነታቸው ይጠነክራሉ ወይስ ወደ ዓለም 
መንገድ ይሳባሉ? ከኛ ከተለዩ በኋላ እግዚአብሔርን ማምለክ ይቀጥላሉ 
ወይስ ከዓለም አኗኗር ጋር ይደባለቃሉ? 

የአብርሃም እምነት የሎጥን የወደፊት ሕይወት ቅርጽ እንደሰጠው ሁሉ 
የኛም እምነትና ምሳሌነት የቤተሰባችንን  የጓደኞቻችንን  እና የመላው 
ማኅበረሰቡን ሕይወት ቅርጽ ሊሰጥ ይችላል። 

የቤተሰብ ውይይት ጥያቄዎች 

1. የሎጥ መዳን በኃጢአተኛ ዓለም ውስጥ የፅድቅ ሕይወት ስለመኖር 
ምን ያስተምረናል? 

2. የአብርሃም ተጽዕኖ ሎጥ ታማኝ ሆኖ እንዲቆይ እንዴት ረዳው? 

3. በሕይወትህ ውስጥ እግዚአብሔርን እንድትከተል ተጽዕኖ ያደረጉብህ 
ሰዎች እነማን ናቸው? 

4. በአካባቢህ ባሉ ሰዎች ላይ ምን ዓይነት ተፅዕኖ እየተውክ ነው? 

ጸሎት 

ጌታ ሆይ  ሎጥን ስላዳንክ እና ጻድቃንን እንደምትጠብቅ ስላሳየህን 
እናመሰግንሃለን። አብርሃም ሎጥ ላይ መልካም ተጽዕኖ እንዳደረገ ሁሉ  
እኔም በታማኝነት እንድኖርና ሌሎችን ወደ አንተ እንድመራ እርዳኝ። 
በአካባቢዬ ያሉ ሰዎች ወደ አመፅ መንገድ እንዳይሳቡ፤ ነገር ግን አንተን 
እንዲከተሉ፤ መልካሙ ስራዬ የአንተን እውነት ምስክር ሆኖ ያብራ። 
አሜን። 

ለሳምንቱ የሚጠና ጥቅስ 

ሮሜ 12:2 “የእግዚአብሔር ፈቃድ እርሱም በጎና ደስ የሚያሰኝ 
ፍጹምም የሆነው ነገር ምን እንደ ሆነ ፈትናችሁ ታውቁ ዘንድ 
በልባችሁ መታደስ ተለወጡ እንጂ ይህን ዓለም አትምሰሉ።” 

የአብርሃምና የሎጥ ታሪክ እንደሚያረጋግጥልን፣ አንድ ሰው 
ለእግዚአብሔር የሚኖረው ታማኝ ሕይወት በራሱ ብቻ 
ተወስኖ የሚቀር ሳይሆን በዙሪያው ላሉት ሰዎች እጣ ፈንታን 
የሚለውጥና የትውልድን አቅጣጫ የሚያሳይ ተጽዕኖ ፈጣሪ  
ነው።

 

የተረዳህውን ጻፍ 

በእምነቱ ተጽዕኖ ያደረገብህ አንድን ሰው አስብ። ምሳሌ በመሆን 
ከእግዚአብሔር ጋር ያለህ መንገድ ላይ ተጽዕኖ ያደረገው እንዴት ነው? 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

በዓለማዊ ግፊቶች በምትከበብበት ጊዜ የእግዚአብሔርን ትእዛዛት 
ለመጠበቅ ምን ይረዳሃል? 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

በቤተሰብህ  በጓደኞችህ  ወይም በሥራ ባልደረቦችህ ላይ አዎንታዊ 
ተጽዕኖ ለማሳደር በየቀኑ ምን ዓይነት ምርጫዎችን ማድረግ ትችላለህ? 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

የሕይወት ዘመናችሁ ሲጠናቀቅ፣ ሌሎች ስለ እምነታችሁ 
እንዲያስታውሱት የምትፈልጉት ቋሚ ምስክርነት ወይም ርስት ምንድን 
ነው? 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

17 
 

የእግዚአብሔር  

ታማኝነት

 
 

ቁልፍ ጥቅስ 

ዘፍጥረት 21:1 “እግዚአብሔርም እንደ ተናገረ ሣራን አሰበ፥ 
እግዚአብሔርም እንደ ተናገረ ለሣራ አደረገላት።” 

ደጋፊ ጥቅሶች 

ሉቃስ 1:37 “ለእግዚአብሔር የሚሳነው ነገር የለምና።” 

2ኛ ጴጥሮስ 3:9  ለአንዳንዶች የሚዘገይ እንደሚመስላቸው ጌታ ስለ 
ተስፋ ቃሉ አይዘገይም፥ ነገር ግን ሁሉ ወደ ንስሐ እንዲደርሱ እንጂ 
ማንም እንዳይጠፋ ወዶ ስለ እናንተ ይታገሣል።” 

ሮሜ 4:18 “እርሱም ተስፋ ሲቆርጥ። እንዲሁ ዘርህ ይሆናል ተብሎ 
እንደ ተነገረ፥ የብዙ አሕዛብ አባት እንዲሆን አመነ።” 

 

 



እምነት በትውልዶች መካከል                                        2018 ዓ.ም / 2025 G.C 

   

96 
 

የክፍሉ ትንታኔ 

እግዚአብሔር ለአብርሃም እና ለሣራ ልጅ እንደሚሰጣቸው ቃል 
ቢገባላቸውም ነገር ግን ልጅ ሳያገኙ ዓመታት አለፉ። ዕድሜያቸው በገፋ 
ጊዜ ተስፋው የማይቻል ይመስል ነበር። ከሰው አንጻር  ሁሉም ተስፋ 
ተሟጦ ነበር፤ የሣራ ማህፀን ተዘግቶ ነበር፤  ሁለቱም ልጅ መውለድ 
ከሚችሉበት ዕድሜ አልፈው ነበር። ሆኖም እግዚአብሔር አልረሳቸውም 
ነበር። እግዚአብሔር በጊዜው ቃሉን ፈጸመና ይስሐቅ ተወለደ። 

ይሄ ምንም እንኳ ጊዜ ቢወስድም እግዚአብሔር የገባው ተስፋ ፈጽሞ 
እንደማይወድቅ ያስታውሰናል። አንዳንድ ጊዜ እግዚአብሔር የእኛ ጥረት  
ሃሳቦች  እና ሀብቶች እስኪያልቁ ድረስ ዝም ይለናል። ስለዚህም 
ተስፋው ሲፈጸም በእርሱ ኃይል ብቻ እንደሆነ እናውቃለን። አብርሃም 
እና ሣራ ሁሉንም የራሳቸውን ጥረቶች እስኪጨርሱ ድረስ መጠበቅ 
ነበረባቸው። የነሱ ነገር ሲያልቅ የኤልሻዳይን  (ሁሉን ቻይ አምላክን) 
ታላቅነት ማየት ይችላሉ። 

ብዙውን ጊዜ  እግዚአብሔር አንድን ተስፋ ከሰጠን በኋላ ዝም የሚል 
ይመስላል፤ እኛም እርሱ እንደረሳን ልናስብ እንችላለን። ነገር ግን 
ዝምታው የእግዚአብሔር አለመኖር ሳይሆን ዝግጅት ነው። ክብሩን 
ለማሳየት ትክክለኛውን ጊዜ እየጠበቀ ከበስተኋላ እየሠራ ነው። 
መዘግየቱ መከልከል አይደለም፤ ነገር ግን የእርሱ ፍጹም ዕቅድ አካል 
ነው። 

መጠበቅ ከባድ ቢሆንም እንኳ የአብርሃምና የሣራ ታሪክ ታማኝ 
እንድንሆን ያበረታታናል። እምነት ማለት በአካባቢያችን ያለው ነገር 
ሁሉ “የማይቻል” ነው በሚልበት ጊዜም እንኳ በእግዚአብሔር መታመን 
ማለት ነው። ተአምራዊ ልጃቸው የምናገለግለው አምላክ ለሞተ ነገር 
ሕይወት የሚሰጥ እና ከሰው አቅም በላይ የሆነውን ነገር እንደሚቻል 
ያስታውሰናል። ለአብርሃም እና ለሣራ ካደረገ ዛሬም ለእኛ ያደርጋል። 

የቤተሰብ ውይይት ጥያቄዎች 
1. እግዚአብሔር አብርሃምና ሣራ ልጅ ከመስጠቱ በፊት እስከ 

ሽምግልና ዕድሜያቸው ድረስ ለምን ጠበቀ ብላችሁ ታስባላችሁ? 

2. ይህ ታሪክ ስለ እግዚአብሔር ጊዜና ስለራሳችን ጊዜ ምን 
ያስተምረናል? 

3. የእግዚአብሔር ተስፋዎች እንዲፈጸሙ ስንጠብቅ እንዴት ታማኝ 
ሆነን መቆየት እንችላለን? 

4. አሁን በሕይወትህ ውስጥ የእግዚአብሔርን ኃይል የሚፈልግ 
“የማይቻል” ሁኔታ ምንድን ነው? 

5. ይህ ታሪክ ቤተሰባችሁ በእግዚአብሔር ላይ በጥልቀት እንዲታመን 
እንዴት ያበረታታል? 

ጸሎት 

ጌታ ሆይ ተስፋዎችህ ፈጽሞ ስለማይወድቁ እናመሰግንሃለን። ትዕግስት 
ማጣታችንንና ያንተን ጊዜ በተጠራጠርንበት ይቅር በለን። ሁኔታዎች 
የማይቻል በሚመስሉበት ጊዜም እንኳ እንደ አብርሃምና ሣራ 
እንድንታመንህ አስተምረን። አንተ ኤልሻዳይ ሁሉን ቻይ አምላክ  
ለሞተ ሕይወት የምትሰጥ እንደሆንክ አስታውሰን። ቤተሰባችን ፍጹም 
ዕቅድህ እስኪገለጥ ድረስ በታማኝነትና በተስፋ እንዲቆይ እርዳው። 
አሜን። 

ለሳምንቱ የሚጠና ጥቅስ 

ሉቃስ 1:37 “ለእግዚአብሔር የሚሳነው ነገር የለምና።” 

የአብርሃምና የሣራ ታሪክ፣ በእግዚአብሔርና በተስፋው 
መካከል ያለው ዝምታ የመርሳት ምልክት ሳይሆን፣ 
የማይቻለውን ነገር በሚቻልበት ፍጹም ጊዜ ክብሩን 
ለመግለጥ ከበስተጀርባ የሚከናወን የመለኮታዊ ዝግጅት አካል 
መሆኑን ያረጋግጣል።

 

የተረዳህውን ጻፍ 
ፍጻሜውን ለማየት እየጠበክ ያለን አንድ የእግዚአብሔር ተስፋ ጻፍ። 
የአብርሃምና የሣራ ታሪክ እንዴት ሊያበረታታህ ይችላል? 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

ረጅም ጊዜ ከጠበቅክ በኋላ እግዚአብሔር የጸሎት ጥያቄህን የመለሰበትን 
ጊዜ አስብ። እምነትህን እንዴት አጠነከረው? 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

እግዚአብሔር “ኤልሻዳይ” (ሁሉን ቻይ አምላክ) መሆኑ በግልህ ለአንተ 
ምን ትርጉም አለው? 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

18 

የአብርሃም 

የእምነት መፈተን
 

ቁልፍ ጥቅስ 

ዘፍጥረት 22:2 “እርሱም። የምትወደውን አንድ ልጅህን ይስሐቅን ይዘህ 
ወደ ሞሪያም ምድር ሂድ፤ እኔም በምነግርህ በአንዱ ተራራ ላይ 
የሚቃጠል መሥዋዕት አድርገህ ሠዋው አለ።” 

ደጋፊ ጥቅሶች 

ዕብራውያን 11:17 “አብርሃም በተፈተነ ጊዜ ይስሐቅን በእምነት አቀረበ፥ 
የተስፋውንም ቃል የተቀበለው አንድ ልጁን አቀረበ።” 

ዘፍጥረት 22:14 “እግዚአብሔር ያዘጋጃል።” 

ሮሜ 8:32 “ለገዛ ልጁ ያልራራለት ነገር ግን ስለ ሁላችን አሳልፎ 
የሰጠው ከእርሱ ጋር ደግሞ ሁሉን ነገር እንዲያው እንዴት 
አይሰጠንም?” 

ዮሐንስ 1:29 “እነሆ የዓለምን ኃጢአት የሚያስወግድ የእግዚአብሔር 
በግ።” 

የክፍሉ ትንታኔ 

አብርሃም ለብዙ ዓመታት ከእግዚአብሔር ጋር በእምነት ተመላልሶ 
ነበር። አገሩንና ቤተሰቡን ለቆ ወጥቷል፤ እግዚአብሔርን ለልጅ 
ታምኗል፤ ተስፋዎችም በተአምራዊ ሁኔታ ሲፈጸሙ አይቷል። 
የጠበቀው የቃል ኪዳን ልጅ ይስሐቅን ከሃያ አምስት ዓመታት በኋላ 
አግኝቷል ፤ አብርሃም በዚህ ጊዜ ጉዞው እንደተጠናቀቀ መስሎት ነበር። 
እግዚአብሔር ግን ሌላ ፈተና ፈተነው ይህም የአብርሃምን ጥልቅ 
እምነት የሚፈትሽ ፈተና ነበር። እግዚአብሔርም አብርሃምን አንድያ 
ልጁን፣ የተስፋ ቃል ልጁን፣ በሙሉ ልቡ የሚወደውን ይስሐቅን 
እንዲሠዋ ጠየቀው። 

ከሰው አንፃር ይህ ትዕዛዝ የማይታሰብ ነበር። አንድ በታአምራት 
የተወለደ ልጁን ከሰጠ በኋላ እግዚአብሔር ሕይወቱን ለምን ሊጠይቀው 
ይችላል? ያም ሆኖ ግን አብርሃም አልተከራከረም፤ በማለዳ ተነስቶ 
በመታዘዝ ይስሐቅን ይዞ ወደ ተራራው ተጓዘ። 

ይህ ፈተና የአብርሃምን ስጦታ ለማጥፋት አልነበረም፤ ነገር ግን 
የአብርሃምን ልብ ለማረጋገጥ ነበር። እግዚአብሔር ለአብርሃም በጣም 
ውድ የሆኑ ነገሮችን እንኳን በእምነት ለእርሱ አሳልፎ ለመስጠት 
ፈቃደኛ መሆን እንዳለበት ለእኛም እንዲያሳየን ነበር። እውነተኛ እምነት 
የእግዚአብሔር ዕቅድ ከእኛ ማስተዋል በላይ እንደሆነ እና ተስፋው 
ፈጽሞ እንደማይወድቅ ያምናል። 

አብርሃም ቢላውን ባነሳበት ቅጽበት እግዚአብሔር ጣልቃ ገባ። ይስሐቅን 
የሚተካ በጫካ ውስጥ የተያዘ በግ አዘጋጀለት። አብርሃም ያንን ቦታ 
ያህዌ ይርኤ ብሎ ሰየመው። ይህ ታላቅ ምሳሌ የዘላለም ድነትን 
ለመስጠት አንድ ቀን በእኛ ምትክ የሚሞተውን የእግዚአብሔር በግ 
የሆነውን ኢየሱስ ክርስቶስን በምሳሌነት ያሳያል። 

እግዚአብሔር አብርሃም ይህን ፈተና ሲያልፍ ቃል ኪዳኑን አጸናለት፤ 
አብርሃምንና ዘሩን ባርኮ በእርሱ በኩል ሁሉም ሕዝቦች እንደሚባረኩ 

አወጀ። ፈተናው አብርሃምን ለመስበር ሳይሆን ከእግዚአብሔር ወደ 
ጠለቀው በእምነት ወደሚገኘው በረከት ለማሸጋገር ነበር። 

በሕይወታችን ውስጥ  እግዚአብሔር አንዳንድ ጊዜ በጣም ውድ የሆኑ 
ነገሮችን አሳልፈን እንድንሰጥ ይጠይቀናል፤ እኛን ለመጉዳት ሳይሆን 
እምነታችንን ለማጥራትና ለታላቅ በረከት ለማዘጋጀት ነው። ታዛዥነትና 
የእምነት ሰው መሆን ሁልጊዜ ወደ እግዚአብሔር አቅርቦት እና 
በሕይወታችን ውስጥ ወደ ቀጣዩ የእርሱ ዓላማ ይመራል። 

የቤተሰብ ውይይት ጥያቄዎች 
1. እግዚአብሔር አብርሃምን እንዲህ ባለ አስቸጋሪ ትእዛዝ የፈተነው 

ለምን ይመስላችኋል? 

2. ይህ ታሪክ በጣም በምንወዳቸው ነገሮች በእግዚአብሔር ስለመታመን 
ምን ያስተምረናል? 

3. በእግዚአብሔር የተዘጋጀው በግ ወደ ኢየሱስ ክርስቶስ እንዴት 
ይጠቁመናል? 

4. እግዚአብሔር በአደራ እንድትሰጥ ሊጠይቅህ የሚችሉ በሕይወትህ 
ውስጥ ምን ምን ዓይነት “ይስሐቆች” አሉ? 

5. ቤተሰባችሁ እግዚአብሔርን በመታዘዝና በእምነት እንዴት ሊያድግ 
ይችላል? 

ጸሎት 

ጆሆቫ ጃየራ (“እግዚአብሔር ያዘጋጃል”)፣ ስለአብርሃም የእምነት እና 
የታዛዥነት ምሳሌ እናመሰግንሃለን። ያለንን ነገር ሁሉ ለእኛ ውድ 
ስለሆኑ ነገሮች እንኳን ሳይቀር አንተን እንድንታመን አስተምረን። 
ሁልጊዜ ለኛ አቅርቦት እንዳለህና ዕቅድህ ሁልጊዜ መልካም እንደሆነ 
በማወቅ ሙሉ በሙሉ እንድንሰጥ እርዳን። በእኛ ምትክ ስለሞተው 
የእግዚአብሔር በግ ስለሆነው ኢየሱስ እናመሰግንሃለን። ታዛዥነታችን 
ወደ አንተ እንዲያቀርበን እና ባዘጋጀህው በረከት ውስጥ እንዲመራን 
በኢየሱስ ስም ጸለይን። አሜን። 



እምነት በትውልዶች መካከል                                        2018 ዓ.ም / 2025 G.C 

   

103 
 

ለሳምንቱ የሚጠና ጥቅስ 

ዘፍጥረት 22:2 “እርሱም። የምትወደውን አንድ ልጅህን ይስሐቅን ይዘህ 
ወደ ሞሪያም ምድር ሂድ፤ እኔም በምነግርህ በአንዱ ተራራ ላይ 
የሚቃጠል መሥዋዕት አድርገህ ሠዋው አለ።” 

ታላቁ የመታዘዝ ፈተና፣ አብርሃምን ወደ እግዚአብሔር 
ታላቅ በረከት ያሻገረው ድልድይ ነበር።

 

የተረዳህውን ጻፍ 
እግዚአብሔር እንድትታመንበት ሊጠይቅህ የሚችል በሕይወትህ ውስጥ 
ስላለው ውድ ነገር ጻፍ። 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

ለእግዚአብሔር ራስህን ሙሉ በሙሉ እንድትሰጥ የአብርሃም ታዛዥነት 
እንዴት ያበረታታሃል? 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

የኢየሱስ መስዋዕትነት ለእርስዎ የእግዚአብሔር የመጨረሻው አቅርቦት 
ምሳሌ የሆነው እንዴት እንደሆነ ግለፁ። 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

19 
 

እግዚአብሔር  

ያዘጋጃል
 

ቁልፍ ጥቅስ  

ዘፍጥረት 22:14 “እግዚአብሔር ያዘጋጃል።” 

ደጋፊ ጥቅሶች  

“አንበሶች ይደክማሉ ይራባሉም፤ እግዚአብሔርን የሚሹ ግን መልካም 
ነገር ሁሉ አይጐድልባቸውም።” መዝሙር 34:10 

ፊልጵስዩስ 4:19 “አምላኬም እንደ ባለ ጠግነቱ መጠን በክብር በክርስቶስ 
ኢየሱስ የሚያስፈልጋችሁን ሁሉ ይሞላባችኋል።” 

ማቴዎስ 6:25 “ስለዚህ እላችኋለሁ፥ ስለ ሕይወታችሁ ምን እንድትበሉ 
ምን እንድትጠጡ ወይም ስለ ሰውነታችሁ ምን እንድትለብሱ 
አትጨነቁ። ሕይወት ከመብል ሰውነትም ከልብስ አይበልጥምን?” 

የክፍሉ ትንታኔ 

“ጆሆቫ ጃየራ” ማለትም “እግዚአብሔር ያዘጋጃል” የሚለው 
የእግዚአብሔር ስም ለአብርሃም የተገለጠው ከእግዚአብሔር ጋር ለብዙ 
ዓመታት በታማኝነት ከተመላለሰ በኋላ ነበር። ይህ መሰረት የሌለው 
መረዳት ሳይሆን፣ በፈተና እሳት ውስጥ በማለፍ፣ በሕይወት ውጣ 
ውረዶች ውስጥ በመፈተን እና አስቸጋሪ ጊዜያትን በመለኮታዊ ጣልቃ 
ገብነት በማለፍ የተወለደ ጥልቅ መረዳት ነው። 

አብርሃም ይስሐቅን ለመሠዋት ዝግጁ ሆኖ በሞሪያ ተራራ ላይ ሲቆም፣ 
ልጁ ስለ መሥዋዕቱ በግ ጠየቀው። አብርሃምም በሙሉ መተማመን 
“እግዚአብሔር ራሱ ያዘጋጃል” ሲል መለሰ። በእግዚአብሔር ባሕርይ 
ላይ ምንኛ ጥልቅ የሆነ መታመን ነው! 

የእግዚአብሔርን አቅርቦት በእውነት ለመረዳት፣ እጁን በተደገፍንባቸው 
የውጣ ውረድ ጊዜያት የራሳችንን ጉዞ መለስ ብለን መመልከት አለብን። 
እንደ አብርሃም፣ ጆሆቫ ጃየራን የምናገኘው በሙላት ውስጥ ብቻ 
ሳይሆን፣ ብዙውን ጊዜ ኃይላችን በተሟጠጠበት ግዜ ነው። 

ኢየሱስ እንኳን ይህን መርህ ለደቀ መዛሙርቱ አስተምሯል። ሊሰብኩ 
በላካቸው ጊዜ፣ ምግብም ሆነ ውሃ እንዳይዙ ነገራቸው። በኋላም 
“የጎደላችሁ ነገር አለ?” ብሎ ጠየቃቸው፤ መልሳቸውም “ምንም የጎደለን 
አልነበረም” የሚል ነበር። የእግዚአብሔር አቅርቦት መቼም አይዘገይም፤ 
በቂ ያልሆነ ሆኖ አያውቅም፤ የተገደበም አይደለም። 

ማቀድና መዘጋጀት የራሳቸው ቦታ ቢኖራቸውም፣ ሰብዓዊ ስሌቶቻችንን 
ከእግዚአብሔር ፍጹም አቅርቦት ጋር ማደባለቅ የለብንም። ያለ እርሱ 
እጅ ምርጥ ዕቅዶቻችን እንኳ አይሳኩም፤ በእርሱ አቅርቦት ግን ሁልጊዜ 
መትረፍረፍ አለ። 

ስለዚህ ለቤተሰቦቻችን፣ ለአብያተ ክርስቲያናት፣ ለሀገራችንና ለዕለት 
ተዕለት ፍላጎቶቻችን በጆሆቫ ጃየራ እየታመንን በእምነት እንኑር። እርሱ 
ያዘጋጅልናል ፤ አቅርቦቱም ሰላምን፣ ብዛትንና ከጭንቀት ነጻ መሆንን 
ያመጣል። 

የቤተሰብ ውይይት ጥያቄዎች 

1. በከፍተኛ ችግር ወቅት የእግዚአብሔርን አቅርቦት  
የተለማመዳቹሁት መቼ ነው? 

2. ከእግዚአብሔር ገደብ የለሽ አቅርቦት ይልቅ በራሳችሁ ዕቅዶችና 
ስሌቶች ላይ የበለጠ ትደገፋላችሁ? 

3. ዛሬ በቤተሰባችሁ፣ በአገልግሎታችሁ ወይም በምትኖርባቸው ምድር 
በጆሆቫ ጃየራ ሙሉ በሙሉ መታመን የምትችሉት እንዴት ነው? 

ጸሎት  

ጆሆቫ ጃየራ፣ አቅራቢዬ፣ በሕይወቴ ወቅት ሁሉ ታማኝ ስለሆንክ 
አመሰግንሃለሁ። ከራሴ ዕቅዶችና ስሌቶች በላይ በአንተ እንድታመን 
እርዳኝ። ለቤተሰቤ፣ ለቤተክርስቲያኔ፣ ለሀገሬና ለዕለት ተዕለት ፍላጎቶቼ 
በፍጹም አቅርቦትህ ላይ እንድደገፍ አስተምረኝ። ሕይወቴ በእንክብካቤህ 
ላይ ያለኝን መተማመን ያንጸባርቅ፤ ሌሎችም በአንተ እንዲታመኑ 
ያነሳሳ። አሜን። 

ለሳምንቱ የሚጠና ጥቅስ 

ዘፍጥረት 22:14 “እግዚአብሔር ያዘጋጃል።” 

ጆሆቫ ጃየራ አቅራቢያችን በገዛ ጥረታችን ከመታመን ነፃ 
አውጥቶ፣ ፍጹምና ወሰን በሌለው አቅርቦቱ እንድንኖር 
ያደርገናል።

 

የተረዳህውን ጻፍ 

ነገሮች የማይቻል በሚመስሉበት ጊዜ እግዚአብሔር ያቀረበልዎትን 
የግል ምስክርነት ይመዝግቡ። 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

ዛሬ በጆሆቫ ጃየራ መታመን የሚያስፈልግብዎትን የሕይወትዎን 
ዘርፎች ይጻፉ። 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

ቤተሰብዎ፣ ቤተክርስቲያንዎ ወይም የሚኖሩበት ምድር 
የእግዚአብሔርን ከተፈጥሮ በላይ የሆነ አቅርቦት እንዲለማመዱ 
ይጸልዩ። 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

20 
 

ጸሎትና  
ፈቃደኝነት

 
 

ቁልፍ ጥቅስ 

ዘፍጥረት 24:27 “እግዚአብሔርም ወደ ጌታዬ ዘመዶች ቤት በጉዞዬ 
እንደመራኝ አስተዋልኩ።” 

ደጋፊ ጥቅሶች 

መዝሙር 37:4 “በእግዚአብሔር ደስ ይበልህ፥ የልብህንም መሻት 
ይሰጥሃል።” 

ፊልጵስዩስ 4:19 “አምላኬም እንደ ባለ ጠግነቱ መጠን በክብር በክርስቶስ 
ኢየሱስ የሚያስፈልጋችሁን ሁሉ ይሞላባችኋል።” 

የክፍሉ ትንታኔ 

የይስሐቅ እና የርብቃ ታሪክ ጸሎት እና ፈቃደኛነት ሲገናኙ 
እግዚአብሔር እንዴት እንደሚሠራ ምስክር ነው። የአብርሃም አገልጋይ 
ለይስሐቅ ሚስት እንድትሆን ለመፈለግ ተልእኮ ተሰጥቶት ነበር፤ 
እርሱም የእግዚአብሔርን ምሪት ለማግኘት ግልጽ ምልክት በጸሎት 
ጠየቀ፤ የእርሱ ጥያቄ ወዲያ ወዲህ የሚል አልነበረም፤ ነገር ግን 
እግዚአብሔር መንገዱን እንደሚመራው በእምነት ላይ የተመሰረተ 
ነበር። 



እምነት በትውልዶች መካከል                                        2018 ዓ.ም / 2025 G.C 

   

112 
 

እግዚአብሔር ወዲያውኑ በርብቃ አማካኝነት መለሰ። የእርሷ ምላሽ 
ከደግነት የላቀ ነበር ለአገልጋዩ ብቻ ሳይሆን ለግመሎቹም ውሃ 
ለማጠጣት ፈቃደኛ ሆነች። የእርሷ ከራስ ወዳድነት የፀዳ ልብ 
የእግዚአብሔርን ምርጫ ገለጠ፤ የአገልጋዩንም ጸሎት በዝርዝር ፈጸመ። 

ይህ ታሪክ እግዚአብሔር የእምነት ጸሎቶችን ለመመለስ እንደሚወድ 
እና ብዙ ጊዜ ፈቃደኛ ልቦችን እንደ መሳሪያ እንደሚጠቀም 
ያስታውሰናል። በግልጽ እና በመታመን ስንጸልይና ከተጠየቅነው በላይ 
ለማገልገል ስንመርጥ የእግዚአብሔር ፍጹም ዕቅድ በዓይናችን ፊት 
ይገለጣል። የእርሱ ጊዜ ፈጽሞ አይዘገይም ፈጽሞ አይቀደምም ሁልጊዜ 
ትክክለኛ ነው።  

የቤተሰብ ውይይት ጥያቄዎች 
1. የአገልጋዩ ጸሎት እግዚአብሔርን በእምነት እና በዝርዝር 

ስለመጠየቅ ምን ያስተምረናል? 

2. የርብቃ ከሚያስፈልገው በላይ መታዘዝ ምን ያስተምረናል? 

3. በሕይወትህ ውስጥ እግዚአብሔር ጸሎትን እና መታዘዝን ሲያመጣ 
አይተሃል? 

ጸሎት 

ጌታ ሆይ የእምነት ጸሎቶችን እንደምትመልስ እና በፈቃደኛ ልቦች 
እንደምትሠራ ስላሳየህን እናመሰግንሃለን። እንደ አገልጋዩ በድፍረት 
እንድንጸልይ እና እንደ ርብቃ በፍቅር እንድናገለግል አስተምረን። 
ሕይወታችን በተስፋ ቃልህ ላይ ያለንን እምነት እና ተጨማሪውን ርቀት 
ለመሄድ ያለንን ዝግጁነት ያንጸባርቅ። አሜን። 

ለሳምንቱ የሚጠና ጥቅስ 

ዘፍጥረት 24:27 “እግዚአብሔርም ወደ ጌታዬ ዘመዶች ቤት በጉዞዬ 
እንደመራኝ አስተዋልኩ።” 

የእግዚአብሔር ፍፁም ዕቅድ የሚገለጠው፣ አንድ ሰው በልበ 
ሙሉነትና በዝርዝር ሲጸልይና ሌላ ሰው ደግሞ ከሚጠበቅበት 
በላይ በልግስና ለማገልገል ፈቃደኛ ሲሆን መሆኑን 
ያረጋግጣል። 

 

የተረዳህውን ጻፍ 
ለአንድ የተለየ ነገር ስለጸለይክበት ጊዜ አስብ። እግዚአብሔር እንዴት 
መለሰ? የአንተ ፈቃደኛነት ወይም የሌላ ሰው ፈቃደኝነት በውጤቱ ላይ 
ምን ሚና ተጫውቷል? 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

ይህ ልምምድ በእግዚአብሔር ፍጹም ጊዜ ላይ ያለህን እምነት እንዴት 
ቀረጸው? 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

21 
 

የእምነት 

ውርስ
 

 

ቁልፍ ጥቅስ 

ዘፍጥረት 25:11 “አብርሃምም ከሞተ በኋላ እግዚአብሔር ልጁን 
ይስሐቅን ባረከው።” 

ደጋፊ ጥቅሶች 

ምሳሌ 20:7 “ጻድቅ በንጽሕናው ይመላለሳል፤ ከእርሱም በኋላ ልጆቹ 
ብፁዓን ናቸው።” 

መዝሙር 103:17 “የእግዚአብሔር ምሕረት ግን ከዘላለም እስከ ዘላለም 
በሚፈሩት ላይ ነው፥ ጽድቁም ለልጅ ልጆች ነው።” 

ምሳሌ 22:6 “ልጅን በሚሄድበት መንገድ ምራው፥ በሸመገለም ጊዜ 
ከእርስዋ ፈቀቅ አይልም።” 

ምሳሌ 10:22 “የእግዚአብሔር በረከት ባለጠጋ ታደርጋለች፥ ኀዘንም 
ከእርስዋ ጋር አይጨምርም” 

የክፍሉ ትንታኔ 

አብርሃም ከእግዚአብሔር ጋር በመታዘዝ እየተመላለሰ የእምነት 
ሕይወትን ኖረ። በመንገዱ ላይ ስህተቶችን ቢሠራም ልቡ 
ለእግዚአብሔር የተሰጠ ነበር፤ በእርሱ ሙሉ በሙሉ ታምኖ ነበር። 
አብርሃም ሲሞት የእግዚአብሔር ቃል ኪዳን በረከቶች ከእርሱ ጋር 
አልሞቱም፤ በልጁ ይስሐቅ በኩል ቀጠሉ። ይህ የእግዚአብሔር 
ተስፋዎች በአንድ ሰው ወይም በአንድ ትውልድ ብቻ እንዳልተወሰኑ 
ያሳየናል፤ ከአንድ ታማኝ ሰው ወደ ትውልድ ይተላለፋሉ። 

ብዙ ሰዎች ዝናና ተጽዕኖ ፈጣሪነትን ወይም ሀብትን ለማውረስ 
ጠንክረው በመሥራት ሕይወታቸውን ያሳልፋሉ። ሆኖም ምድራዊ 
ውርሶች ብዙውን ጊዜ ይጠፋሉ። ሀብት ሊጠፋ ይችላል  ስሞች ሊረሱ 
ይችላሉ፤  እና ስኬቶች ከትዝታ ሊጠፉ ይችላሉ፤ ነገር ግን 
ከእግዚአብሔር ጋር ከመመላለስ የሚመጣው ውርስ ዘላለማዊ ነው። 
የእርሱ ቃል ኪዳን በረከቶች በሰው ጥረት ሳይሆን በእርሱ ጸጋና 
ታማኝነት ይተላለፋሉ። 

እኛ ለሚቀጥለው ትውልድ ልንተውለት የምንችለው ታላቅ ውርስ 
መሬት ሀብት ወይም ማዕረግ ሳይሆን እምነት እንደሆነ ያስተምረናል። 
ይስሐቅ በረከትን የተቀበለው በማንነቱ ምክንያት ብቻ ሳይሆን 
እግዚአብሔር ከአባቱ ጋር የገባው ቃል ኪዳን ስላለ ነበር። 

የዛሬው የታማኝነት ሕይወታችን የምናደርገው ጸሎት፣  የምንዘራው 
የልግስና ዘር ልጆቻችንና የልጅ ልጆቻችን ነገ የሚያጭዱትን የበረከት 
ፍሬ ያፈራል። ይህ እውነት ለራሳችን ብቻ ሳይሆን፣ ከእኛ በኋላ 
ለሚመጡት ትውልዶችም ጭምር በኃላፊነት እንድንኖር ያደርገናል። 
የምንተወው እውነተኛ ርስት በባንክ ያለ ገንዘብ ወይም በስማችን 
የተመዘገበ ንብረት ሳይሆን፣ በእምነት የተመላለስንበት የሕይወት ፈለግ 
ነው። 

ዛሬ ከእግዚአብሔር ጋር በታማኝነት ስንመላለስ፣ እርሱ ራሱ 
ልጆቻችንና ቀጣዩ ትውልድ የቃል ኪዳኑን የበረከት ትርፍ 
እንዲለማመዱ ያረጋግጣል። ምክንያቱም እውነተኛ ውርስና ዘላለማዊ 
ሞገስ የሚመነጨው ከእርሱ ብቻ ነው፤ ይህም ይህ ዓለም ሊሰጥ 
ከሚችለው ከማንኛውም ጊዜያዊ ነገር እጅግ የላቀ ነው፤ በረከቱም 
በምድር መቶ እጥፍ፣ በሚመጣው ዓለም ደግሞ የዘላለም ሕይወት 
ነው። 

የቤተሰብ ውይይት ጥያቄዎች 
1. ስለ አብርሃም የእምነት ጉዞ ምን ያስደንቀዎታል? 
2. ምድራዊ ውርስ (እንደ ሀብት ወይም ዝና) እና በመንፈሳዊ ውርስ 

(እንደ እምነት) መካከል ያለው ልዩነት ምንድን ነው? 
3. የአብርሃም ታሪክ፣ የእግዚአብሔር በረከቶች በሰው ጥረት ሳይሆን 

በጸጋውና በታማኝነቱ እንደሚተላለፉ እንዴት ያሳያል? 
4. ዛሬ የምናሳየው ታዛዥነት ለሚቀጥለው ትውልድ ጠቃሚ የሆነው 

እንዴት ነው? 
5. ከእግዚአብሔር ጋር ባለን ግንኙነት ለልጆቻችን ምን ዓይነት ውርስ 

መተው እንፈልጋለን? 

ጸሎት  

ጌታ ሆይ ተስፋዎችህ ከአንድ ትውልድ በላይ ስለሚዘልቁ 
እናመሰግንሃለን። ለራሳችን ብቻ ሳይሆን ከእኛ በኋላ ለሚመጡትም 
በታማኝነት እንድንኖር እርዳን። ሕይወታችን ለልጆቻችንና ለልጅ 
ልጆቻችን የበረከት ምንጭ ይሆን ዘንድ ታዛዥነትን አስተምረን። 
የቁሳቁስን ሳይሆን የእምነትን ውርስ ትተን እንድናልፍ እርዳን። አሜን። 

ለሳምንቱ የሚጠና ጥቅስ 

ምሳሌ 20:7 “ጻድቅ በንጽሕናው ይመላለሳል፤ ከእርሱም በኋላ ልጆቹ 
ብፁዓን ናቸው።” 

የአብርሃም ሕይወት እንደሚያስተምረን፣ ለቀጣዩ ትውልድ 
የሚተላለፈው እውነተኛና ዘላቂ ውርስ ምድራዊ ሀብትና ዝና 
ሳይሆን፣ በታማኝነት ሕይወት የሚገኝና ከትውልድ ወደ 
ትውልድ የሚፈስ የእግዚአብሔር የቃል ኪዳን በረከት ነው።

 

የተረዳህውን ጻፍ 
ከወላጆችህ ወይም ከአያቶችህ የወረስከውን አንድ መንፈሳዊ በረከት 
(ለምሳሌ፦ የጸሎት ሕይወት፣ ለጋስነት፣ ለእግዚአብሔር ቃል ፍቅር) 
ጻፍ። 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

የልጅ ልጆችህ ስለ እምነትህ አንድ ነገር እንዲያስታውሱ ብትፈልግ ምን 
እንዲሆን ትመኛለህ? 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

ክፍል ሦስት

 
የይስሐቅ፣ የያዕቆብ እና የኤሳው 

ሕይወት 
ዘፍጥረት ምዕራፍ 26-36 

22 
 

ለትውልድ  

የሚተርፍ ሕይወት
 

 

ቁልፍ ጥቅስ 

ዘፍጥረት 17:7 “ ቃል ኪዳኔንም በእኔና በአንተ መካከል ከአንተም በኋላ 
ከዘርህ ጋር በትውልዳቸው ለዘላለም ኪዳን አቆማለሁ፥ ለአንተና ከአንተ 
በኋላ ለዘርህ አምላክ እሆን ዘንድ።” 

ደጋፊ ጥቅሶች 

መዝሙር 103:17 “የእግዚአብሔር ምሕረት ግን ከዘላለም እስከ ዘላለም 
በሚፈሩት ላይ ነው፥ ጽድቁም ለልጅ ልጆች ነው።” 

ዘፍጥረት 26:3 “በዚህች ምድር ተቀመጥ፥ ከአንተ ጋርም እሆናለሁ፥ 
እባርክሃለሁም፤ እነዚህን ምድሮች ሁሉ ለአንተም ለዘርህም 
እሰጣለሁና፥ ለአባትህ ለአብርሃም የማልሁለትንም መሐላ አጸናለሁ።” 

ኢያሱ 24:15 “ዛሬ የምታመልኩትን ምረጡ... እኔና ቤቴ ግን 
እግዚአብሔርን እናመልካለን።” 

የክፍሉ ትንታኔ 

እግዚአብሔር ለአብርሃም እንዳደረገው ሁሉ ለይስሐቅም የገባለትን 
የተስፋ ቃል አጸናለት። የእርሱ ታማኝነት በአንድ የሕይወት ዘመን ብቻ 
የተወሰነ አይደለም ከትውልዶች በላይ ይዘልቃል። የአብርሃም ሕይወት  
መታዘዝና ቃል ኪዳን ወደ ይስሐቅ  ከዚያም ወደ ያዕቆብ  በመቀጠልም 
ወደ አንድ ሕዝብ በሙሉ ይተላለፋል። 

ለእግዚአብሔር በታማኝነት ስንኖር በረከቶቹ ከእኛ የሕይወት ዘመን 
ወደ ሚመጡ ትውልዶች ይተላለፋሉ። ልጆቻችን  የልጅ ልጆቻችን 
ሌላው ቀርቶ ገና ያልተወለዱትም እንኳ ከጌታ ጋር ባለን ሕይወት 
ምክንያት መንፈሳዊ በረከቶችን ሊወርሱ ይችላሉ። በተቃራኒው ደግሞ  
አለመታዘዝና አለማመን ለሚመጡ ትውልዶች የሚተርፍ ስብራትን 
ጥለው ያልፋሉ። 

ይህ እውነት አኗኗራችንን ሊቀርፀው ይገባል። የዕለት ተዕለት 
ምርጫችን ለሕይወታችን ብቻ ሳይሆን  ከእኛ በኋላ ለሚመጡትም 
መሠረት የሚጥል ነው። እግዚአብሔር እንደ ግለሰብ ብቻ ሳይሆን እንደ 
ትውልድ እንድንኖር ይፈልጋል። በታማኝ ልብ ስናገለግለው የተስፋ 
ቃሉን በቤተሰባችን ታሪክ ውስጥ ይጽፋል፤ በረከቶቹም ለሺህ ዓመታት 
ይቆያሉ። 

የቤተሰብ ውይይት ጥያቄዎች 
1. እግዚአብሔር ለይስሐቅ የሰጠው የተስፋ ቃል ምን ነበር? 

2. የእግዚአብሔር ታማኝነት በትውልዶች ውስጥ የሚቀጥለው እንዴት 
ነው? 

3. እግዚአብሔር ለቤተሰባችሁ የሰጣቸው በረከቶች ምንድን ናቸው? 

ጸሎት 

ጌታ ሆይ  ለእያንዳንዱ ትውልድ ታማኝ ስለሆንክ እናመሰግንሃለን። 
በረከቶችህ በእኛ በኩል እንዲቀጥሉ  ቤተሰባችን አንተን ታምኖ 
እንዲከተልህ አድርግልን። አሜን። 

ለሳምንቱ የሚጠና ጥቅስ 

ዘፍጥረት 17:7 “ ቃል ኪዳኔንም በእኔና በአንተ መካከል ከአንተም በኋላ 
ከዘርህ ጋር በትውልዳቸው ለዘላለም ኪዳን አቆማለሁ፥ ለአንተና ከአንተ 
በኋላ ለዘርህ አምላክ እሆን ዘንድ። 

በዕለት ተዕለት የምናደርጋቸው የታማኝነት ምርጫዎች 
ለራሳችን ብቻ ሳይሆን፣ ከእኛ በኋላ ለሚመጡት ትውልዶች 
ወሳኝ የሆነ የመንፈሳዊ በረከት ወይም ስብራት መሠረት 
ይጥላሉ።

 

የተረዳህውን ጻፍ 

በቤተሰባችሁ ውስጥ የምታዩትን አንድ የእግዚአብሔርን በረከት ጻፉ። 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

ከወላጆችዎ ወይም ከአያቶችዎ የወረሱትን አንድ መንፈሳዊ በረከት 
(ለምሳሌ፦ የጸሎት ልማድ፣ ለጋስነት፣ ወይም ለእግዚአብሔር ቃል 
ፍቅር) ያስቡ። ይህ የትውልድ ታማኝነት የእርስዎን ሕይወት የቀረጸው 
እንዴት ነው? 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

ለልጆቻችሁና ለልጅ ልጆቻችሁ የበረከት ዘር የሚዘራ፣ ዛሬ ሊወስኑት 
የሚችሉት አንድ ተግባራዊ ምርጫ ምንድን ነው? ይህ ትንሽ 
የታማኝነት ተግባርዎ ዘላቂ መንፈሳዊ ርስት ሊገነባ የሚችለው እንዴት 
እንደሆነ ይግለጹ። 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

23 

እልፍ  

ብሎ መቆፈር
 

 

ቁልፍ ጥቅስ 

ዘፍጥረት 26:22 “ከዚያም ተነሥቶ ሌላ ጕድጓድ ቈፈረ፤ ስለ እርስዋም 
አልተጣሉም፤ ስምዋንም ርኆቦት ብሎ ጠራት። አሁንም እግዚአብሔር 
አስፍቶልናል፥ በምድርም እንበዛለን አለ።” 

ደጋፊ ጥቅሶች 

ምሳሌ 10:22 “የእግዚአብሔር በረከት ባለጠጋ ታደርጋለች፥ ኀዘንም 
ከእርስዋ ጋር አይጨምርም። 

ዘፍጥረት 26:12 “ይስሐቅም በዚያች አገር ዘራ፥ በዚያችም ዓመት መቶ 
እጥፍ አገኘ፤ እግዚአብሔርም ባረከው።” 

ዘፍጥረት 24:35 “እግዚአብሔርም ጌታዬን እጅግ ባርኮታልና ታላቅም 
ሰው ሆኖአል፤ በጎችንና ፍየሎችን፥ ብርንና ወርቅን፥ ወንዶችና ሴቶች 
ባሪያዎችን፥ ግመሎችንና አህዮችንም ሰጥቶታል።” 

ሮሜ 12:18 “ቢቻላችሁስ ከሰው ሁሉ ጋር በሰላም ኑሩ።”    

ማቴዎስ 5:9 “የሚያስተራርቁ ብፁዓን ናቸው፥ የእግዚአብሔር ልጆች 
ይባላሉና።” 

ያዕቆብ 1:12 “በፈተና የሚጸና ሰው የተባረከ ነው፤ ከተፈተነ በኋላ 
ለሚወዱት ቃል የገባላቸውን የሕይወትን አክሊል ይቀበላልና።” 

የክፍሉ ትንታኔ 

ይስሐቅ ስራውን በትጋት ይሠራ ነበር ስለዚህም ጌታ በብዙ ባረከው። 
በማይቻልበት ግዜ እንኮን ሰብሉ በመቶ እጥፍ አፍርቶ ሀብቱ 
ተትረፍርፎ ነበር። ይስሐቅ በእግዚአብሔር በረከት ውስጥ እየኖረ እያለ 
ከጠላቶቹ ተቃውሞ ገጠመው። ለቤተሰቡና ለከብቶቹ የውሃ ምንጭ 
የነበሩት የውኃ ጉድጓዶቹ በጠላቶቹ ተወሰዱበት። 

ይስሐቅ ግን ከመጣላት ይልቅ ሰላምን መረጠ። እልፍ ብሎ ሌላ 
ጉድጓድን ቆፈረ። ያም ጉድጓድ ሲወሰድበት እንደገና እልፍ ብሎ ቆፈረ። 
እያንዳንዱ ኪሳራ ወደ እግዚአብሔር ታላቅ ስጦታ አንድ እርምጃ 
ያስጠጋው ነበር። በመጨረሻም ርኆቦት ጋር ደረሰ፤ እርሷም 
እግዚአብሔር ያዘጋጀለት ሰፊ ስፍራ  የሰላምና የብልጽግና ቦታ ነበረች። 

የይስሐቅ ታሪክ እንደሚያስተምረን በረከት የሚመጣው ታዋቂነትን 
ለማግኘት ከመታገል ወይም ከሌሎች ሰዎች ከሚሰጥ ስጦታ ሳይሆን 
ከእግዚአብሔር እጅ ብቻ ነው። ተቃውሞ ሲነሳ የእኛ ጥሪ በቀልን 
መመለስ ሳይሆን በእምነት መጽናት ነው። እያንዳንዱ የተዘጋ በር ወደ 
ርኆቦታችን   ወደ እግዚአብሔር የተትረፈረፈ በረከት ስፍራ እየመራን 
ሊሆን ይችላል። 

የይስሐቅ ሕይወት ሦስት እውነቶችን ያስተምረናል፦ 

• በረከት የሚመጣው ከእግዚአብሔር እንጂ ከሰው አይደለም። 

• ጊዜያዊ በሆኑ ጉድጓዶች ላይ አትጣላ መቆፈርህን ቀጥል። 

• ጽናት እግዚአብሔር ወዳዘጋጀው ስፍራ ወደ ርኆቦት ይመራል። 

የቤተሰብ ውይይት ጥያቄዎች 

1. በሕይወትህ ውስጥ ምን ዓይነት “ጉድጓዶች” ተበላሽተዋል ወይም 
ተወስደዋል? 

2. ብዙውን ጊዜ በሥራህ ከባድ ተቃውሞ ሲያጋጥምህ እንዴት ምላሽ 
ትሰጣለህ? 

3. ከምትጣላ ይልቅ እግዚአብሔር መቆፈር እንድትቀጥል ወደ የትኛው 
ቦታ ሊመራህ ይችላል? 

ጸሎት 

ጌታ ሆይ እንደ ይስሐቅ ለኛም ርኆቦት ሰለምታደርግልን 
እናመሰግንሃለን። ሥራዬን ሰዎች በሚቃወሙበት ጊዜም እንኳ 
በእምነት መቆፈርን እንድቀጥል አስተምረኝ። ወደ ርኆቦት 
እስከምትመራኝ ድረስ በሰላም እና በትዕግስት እንድኖር እርዳኝ። 
አሜን። 

ለሳምንቱ የሚጠና ጥቅስ 

ዘፍጥረት 26:22 “ከዚያም ተነሥቶ ሌላ ጕድጓድ ቈፈረ፤ ስለ እርስዋም 
አልተጣሉም፤ ስምዋንም ርኆቦት ብሎ ጠራት። አሁንም እግዚአብሔር 
አስፍቶልናል፥ በምድርም እንበዛለን አለ።” 

የይስሐቅ ታሪክ እንደሚያስተምረን በጠላቶች ተቃውሞ ጊዜ 
እውነተኛ ድል የሚገኘው፤ በመታገል ሳይሆን ሰላምን 
በመምረጥ ወደፊት በመጓዝ ነው። ይህ አካሄድ ደግሞ 
የእግዚአብሔር ተዋጊነትና እርዳታ በህይወታችን  እንዲገለጥ 
ያደርገዋል።

 

የተረዳህውን ጻፍ 

እንደ ይስሃቅ “ጉድጓድህ” ሲደፈን በሕይወትህ ምን ታደርጋለህ? 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

የይስሐቅ ምሳሌ መቆፈርን እንድትቀጥል እና ለርኆቦትህ 
እግዚአብሔርን እንድትታመን እንዴት ያነሳሳሃል? 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

24 

 

መንፈሳዊ  

ረሃብና ማታለል

 
 

ቁልፍ ጥቅስ 

ዘፍጥረት 27:35 “ወንድምህ በተንኰል መጥቶ በረከትህን ወሰደ።” 

ደጋፊ ጥቅሶች 

ምሳሌ 12:22 “የሐሰት ከንፈር በእግዚአብሔር ዘንድ የተጠላ ነው፤ 
እውነትን የሚያደርጉ ግን ደስ ያሰኙታል።” 

ቆላስይስ 3:9 “እርስ በርሳችሁ ውሸት አትነጋገሩ፥ አሮጌውን ሰው 
ከሥራው ጋር ገፋችሁታል።” 

መዝሙር 119:1 “መንገዳቸው ንጹሕ የሆነ፥ በእግዚአብሔርም ሕግ 
የሚሄዱ ብፁዓን ናቸው።” 

ዘኍልቍ 32:23 “ኃጢአታችሁም እንዲያገኛችሁ እወቁ።” 

የክፍሉ ትንታኔ 

የያዕቆብ እና የዔሳው ታሪክ አስደናቂም አስተማሪም ነው። 
እግዚአብሔር ርብቃን መንትዮቹ ከመወለዳቸው በፊት “ታላቁ ለታናሹ 
ይገዛል” ብሎ ተናግሯት ነበር። ያዕቆብ የእግዚአብሔርን የቃል ኪዳን 
ተስፋዎች እንዲቀበል ተወስኖ ነበር። ሆኖም እናቱ ርብቃና ያዕቆብ 

የእግዚአብሔርን ጊዜ ከመጠበቅና በዕቅዱ ከመታመን ይልቅ በማታለል 
ላይ ተደገፉ። 

ይስሐቅ ሲያረጅና ማየት ሲሳነው ርብቃ ያዕቆብን የዔሳውን ሰውነት 
እንዲመስል የበግ ለምድ ለብሶ የበኩር ልጅ የሆነውን በረከት እንዲወስድ 
አሳመነችው። ያዕቆብ መጀመሪያ ላይ አባቱ ውሸቱን ካወቀ 
እንደሚረግመው በመፍራት ተጠራጠረ፤ ነገር ግን ርብቃ እንዲቀጥል 
አበረታታችው፤ እርግማኑንም እርሷ እንደምትወስድ አረጋገጠችለት። 
ያዕቆብ የእርሷን ዕቅድ ተከትሎ አባቱን በማታለል የዔሳውን በረከት 
ተቀበለ። 

ከዚህ ታሪክ ሁለት ጠቃሚ ትምህርቶችን እንማራለን፦ 

• ለእግዚአብሔር በረከት መራብ፦ ያዕቆብ ለእግዚአብሔር በረከት እና 
ብኩርና ጥልቅ ረሃብ ነበረው። ገና በእናቱ ማህፀን እያለ ቀድሞ 
ለመወለድ ይጥር ነበር። ያ ፍላጎት ለእግዚአብሔር ተስፋዎች ዋጋ 
መስጠት አስፈላጊ መሆኑን ሲያሳየን፤ ዔሳው ብኩርናውን ለምስር 
ወጥ መሸጡን በቀላሉ እንዳንወስደው ያስተምረናል። ያዕቆብ 
ለበረከት የነበረው ናፍቆት ለእግዚአብሔር መገኘት እና ተስፋዎች 
እንዴት መራብ እንዳለብን ያንጸባርቃል። 

• የማታለል አደጋ፦ በተመሳሳይ ጊዜ ያዕቆብ በረከቱን ለማግኘት 
የተከተለው መንገድ የተሳሳተ ነበር። ከእምነት ይልቅ ውሸትና 
ማጭበርበርን ተጠቀመ። ማታለል ሁልጊዜ ከባድ ዋጋ ያስከፍላል፤ 
ቤተሰቡን ሰበረ፤ ወንድሙን አስቆጣ፤ ያዕቆብ ለብዙ ዓመታት 
እንዲሰደድ አስገደደው። ኃጢአት ፈጣን ውጤት የማያመጣ 
ሊመስለን ይችላል ነገር ግን ሁልጊዜ መከራና ስቃይን ያስከትላል። 
ይስሐቅ መታለሉን ቢያውቅ ኖሮ ያዕቆብን በመባረክ ፋንታ 
ሊረገመው ይችል እንደነበር አስቡ። እግዚአብሔር በምሕረቱ 
በያዕቆብ በኩል አሁንም ሠራ፤ ነገር ግን ትምህርቱ ግልጽ ነው 
የእግዚአብሔር በረከቶችን ለማግኘት አታላይ መሆን 
አያስፈልገንም። በሐቅ በቅንነት እና በጊዜው በእርሱ ላይ በመታመን 

እንድንመላለስ ይጠራናል። የእግዚአብሔርን ዕቅድ በራሳችን ውሸት 
“ለመቀየር” ስንሞክር  አላስፈላጊ ትግሎችን እንፈጥራለን። 

የቤተሰብ ውይይት ጥያቄዎች 

1. ያዕቆብና ርብቃ በእግዚአብሔር ተስፋ ከመታመን ይልቅ ይስሐቅን 
ለማታለል የመረጡት ለምን ይመስላችኋል? 

2. ያዕቆብ ለእግዚአብሔር በረከት የነበረው ረሃብ ከጊዜያዊ ፍላጎቶች 
የበለጠ ለመንፈሳዊ ነገሮችን ዋጋ እንድንሰጥ እንዴት ያስተምረናል? 

3. በእውነት ስንኖር እና በታማኝነት ስንመላለስ የሚያጋጥሙን 
ተግዳሮቶች ምንድን ናቸው? 

4. የእግዚአብሔርን ግዜ ከመጠበቅ ይልቅ በራስህ መንገድ ለማግኘት 
ሞክረህ ታውቃለህ? ምን ሆነ? 

5. ቤተሰባችሁ በግንኙነታችሁ ውስጥ እውነትን እና ቅንነትን እንዴት 
መለማመድ ይችላሉ? 

ጸሎት 

ጌታ ሆይ ከያዕቆብ ታሪክ ስለተማርናቸው ትምህርቶች 
እናመሰግንሃለን። ለበረከትህ እንድንራብ እና ተስፋህን ከሁሉም በላይ 
እንድናከብር አስተምረን። ጌታ ሆይ ልባችንን ከማታለል እና ትዕግስት 
ከማጣት ጠብቅ። አንተ በራስህ ጊዜ እንደምትመጣ ታምነን በእውነትና 
በቅንነት እንድንመላለስ እርዳን። በረከቶችህ በማታለልና በውሸት 
ሳይሆን፤ በአንተ መንገድ እና በአንተ ጊዜ እንዲመጡ ሕይወታችን 
እውነትን ያንጸባርቅ። አሜን። 

ለሳምንቱ የሚጠና ጥቅስ 

ምሳሌ 12:22 “የሐሰት ከንፈር በእግዚአብሔር ዘንድ የተጠላ ነው፤ 
እውነትን የሚያደርጉ ግን ደስ ያሰኙታል።” 

የያዕቆብ ታሪክ ትክክለኛውን ነገር (የእግዚአብሔርን በረከት) 
መመኘት መልካም ቢሆንም፤ ያንን በረከት በተሳሳተ መንገድ 
(በማታለል) ለማግኘት መሞከር ግን የእግዚአብሔርን ዕቅድ 
ከማፋጠን ይልቅ በሕይወታችን ላይ መከራና ስደትን 
እንደሚያመጣ ያስተምረናል።

 

የተረዳህውን ጻፍ 

እግዚአብሔርን ከመጠበቅ ይልቅ አቋራጭ መንገድ ለመውሰድ 
የምትፈተንበትን የሕይወትህን ክፍል ጻፍ። 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

ያዕቆብ ለበረከት የነበረው ረሃብ የእግዚአብሔርን ተስፋዎች በበለጠና 
በጋለ ስሜት እንድትፈልግ እንዴት ያነሳሳሃል? 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

በዚህ ሳምንት በታማኝነት እና በቅንነት ለመኖር ምን እርምጃዎችን 
መውሰድ ትችላለህ? 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

25 

የያዕቆብ  

ሕልም በቤቴል
 

 
ቁልፍ ጥቅስ 

ዘፍጥረት 28:12 “ሕልምም አለመ፤ እነሆም መሰላል በምድር ላይ 
ተተክሎ፥ ራሱም ወደ ሰማይ ደርሶ፥ እነሆም የእግዚአብሔር መላእክት 
ይወጡበትና ይወርዱበት ነበር።” 

ደጋፊ ጥቅሶች 

ዘፍጥረት 28:16 “በእውነት እግዚአብሔር በዚህ ስፍራ ነው፥ እኔ ግን 
አላወቅሁም።” 

ዕብራውያን 13:5 “ከቶ አልተውህም፥ ከቶም አልጥልህም።” 

መዝሙር 16:11 “የሕይወትን መንገድ ታሳየኛለህ፤ በፊትህ የደስታ 
ሙላት አለ።” 

የክፍሉ ትንታኔ 

የያዕቆብ መሰላል ታሪክ የእግዚአብሔር ምሕረት የሰውን ድካም 
የሚገናኝበትን ኃይለኛ ሥዕል ከሚገልጹት አንዱ ነው። ያዕቆብ አባቱንና 
ወንድሙን አሳስቶ ከቤቱ በሸሸ ጊዜ፣ በጣም ዝቅተኛው ደረጃ ላይ ነበር 
ብቸኛ፣ ፈሪ እና የጥፋተኝነት ስሜት የተሸከመ ነበረ። ሆኖም፣ 
እግዚአብሔር በሕልም የመጣለት በዚህ የድካም ቦታ ላይ ነበር። 

ያዕቆብ ከምድር ተነስቶ እስከ ሰማይ የደረሰ መሰላልን አየ፤ በእርሱም 
ላይ መላእክት ሲወጡና ሲወርዱ ነበር። ይህ ራእይ ሰማይ ለእርሱ 
እንዳልተዘጋ ያሳየዋል፤ እግዚአብሔርም እንዳልተወው አረጋገጠለት። 
በእርግጥም፣ ምሕረት ባለበት ቦታ ወርዶ አገኘው። መሰላሉ 
የእግዚአብሔርን ጸጋ ያመለክታል በሰው ሳይሆን በእግዚአብሔር 
የተሰራ መንገድ። 

በአዲስ ኪዳን ደግሞ ኢየሱስ ራሱ እውነተኛው መሰላል መሆኑን 
ገልጿል (ዮሐንስ 1:51)። ኢየሱስ በሕይወቱ፣ በሞቱና በትንሣኤው 
አማካኝነት፣ ኃጢአተኛውን ሰው ቅዱስ ከሆነው አምላክ ጋር የሚያገናኝ 
ድልድይ ሆነ። ያዕቆብ በራሱ ኃይል ወደ ሰማይ መውጣት እንዳልቻለ 
ሁሉ፣ እኛም በራሳችን ጥንካሬ ወይም ጽድቅ ወደ እግዚአብሔር 
መድረስ አንችልም። 

ነገር ግን በክርስቶስ በኩል ሰማያት ተከፍተዋል፣ እኛም ወደ 
እግዚአብሔር ፊት እንድንመጣ ተጋብዘናል። በድካማችን፣ 
በጥፋተኝነታችን ወይም በውድቀታችን ውስጥ እንኳ፣ ምሕረቱ ሊያነሳን 
ወደ ታች ይዘረጋል። 

ይህ ታሪክ የእግዚአብሔር ጸጋ ለፍጹማን የተጠበቀ ሳይሆን ለተሰበሩ 
ሰዎች የተገለጠ መሆኑን ያስታውሰናል። እንደ ያዕቆብ፣ እኛም ብዙ 
ጊዜ እንሸሻለን በስህተቶቻችን ተሸክመን ወይም ባለፈው ታሪካችን 
አፍረን። ሆኖም እግዚአብሔር በምድረ በዳ ጊዜያችን ያገኘናል፣ ቃል 
ኪዳኖቹ የማይለወጡና ምሕረቱ የማያልቅ መሆኑን ያሳየናል። 
በክርስቶስ፣ ማንኛውም "የድንጋይ ትራስ" የመገናኛ ስፍራ ይሆናል፣ 
እና ማንኛውም የድካም ቅጽበት ወደ ጸጋ መግቢያ በር ይሆናል። 

የቤተሰብ ውይይት ጥያቄዎች 

1. ያዕቆብ በሕልሙ ያየው መሰላል ምን ማለት ነው? 

2. “በእውነት እግዚአብሔር በዚህ ስፍራ አለ፤ እኔ ግን አላወቅሁም” 
የሚለው ጥቅስ ምን ያስተምረናል? 

3. በሕይወትህ ውስጥ በብቸኝነት  በፍርሃት ወይም እርግጠኛ ባልሆነ 
ሁኔታ ውስጥ የሆንክበት ጊዜ አለ? እግዚአብሔር የእርሱን መገኘት 
እንዴት አሳየህ? 

4. የያዕቆብ ታሪክ እግዚአብሔርን ለመታመንና በየቀኑ ሕይወታችንን 
እንዲመራን ለመፍቀድ እንዴት ያበረታታናል? 

ጸሎት 

አቤቱ እንደ ያዕቆብ በችግር ውስጥ ስንሆን ስለምታፅናናን 
እናመሰግንሃለን። ብቻችንን እንደሆንን በሚሰማን ጊዜም እንኳ ከእኛ 
ጋር እንዳለህ አስታውሰን። በየቀኑ በመንፈስ ቅዱስ መሪነት አንተን 
በመስማትና በፈቃድህ በመመላለስ እንድናድግ እርዳን። 
ወደምታዘጋጀው ታላቅ ሕይወት እንድንመላለስ ዕውቀትህን፣ 
ጥበብህንና ምሪትህን ስጠን። አሜን። 

ለሳምንቱ የሚጠና ጥቅስ 

ዕብራውያን 13:5 “እርሱ ራሱ ከቶ አልተውህም፥ ከቶም አልጥልህም።
” 

የያዕቆብ ታሪክ ትልቁ መልእክት፣ የሰው ልጅ ስህተትና 
ውድቀት የእግዚአብሔርን ጸጋና መገኘት ሊያግደው 
እንደማይችልና፣ የእርሱ ቃል ኪዳን በብቃታችን ላይ ሳይሆን 
በራሱ ታማኝነት ላይ የተመሰረተ መሆኑን ነው።

 

የተረዳህውን ጻፍ 

ለሌሎች ለማካፈል የምትፈልገው የንስሐ ምስክርነት ካለህ ጻፍ። 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

“የተሰወሩ” በረከቶችን በተመለከተ የያዕቆብ ታሪክ ምን ያስተምረናል? 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

ዛሬ በሕይወትህ በየዕለቱ እግዚአብሔር መኖሩን እንዴት ማስታወስ 
ትችላለህ? 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

26 
 

የማይከለከል 

በረከት
 

 

ቁልፍ ጥቅስ 

ዘፍጥረት 31:7 “አባታችሁ አታለለኝ፥ ደመወዜንም አሥር ጊዜ 
ለወጠው፤ እግዚአብሔር ግን ክፉ እንዲያደርግብኝ አልፈቀደለትም” 

ደጋፊ ጥቅሶች 

ዘካርያስ 4:6 “በኃይል አይደለም፥ በብርታትም አይደለም፥ በመንፈሴ ነው 
እንጂ፥ ይላል የሠራዊት ጌታ እግዚአብሔር።” 

መዝሙር 37:28 “እግዚአብሔርም ጻድቅን አይጥለውም... የኃጥአን 
ዘር ግን ይጠፋል።” 

ምሳሌ 28:13 “ኃጢአቱን የሚሰውር አይለማም፤ የሚናዘዝና የሚተዋት 
ግን ምሕረትን ያገኛል።” 

የክፍሉ ትንታኔ 

ያዕቆብ ወደ ላባ ቤት እንደደረሰ፣ በአዲስ ምዕራፍ እና በተስፋ ሕይወቱን 
መምራት ጀመረ። በትጋት የሠራውን ሥራ እግዚአብሔር ባረከለት፤ 
ሀብቱና ተጽዕኖውም በየዕለቱ እየጨመረ ሄደ። ነገር ግን ምቀኝነት በላባ 
ልብ ውስጥ ተቀጣጠለ፤ ያዕቆብን ያገኘውን ሀብት መቀነስ ጀመረ። 
ደመወዙን አሥር ጊዜ በመቀያይር ከበረከት ሊገድበው ተነሳ፤ ነገር ግን 
እግዚአብሔር እንዲጎዳው አልፈቀደም። 

ሰው ሊያቆምህ ሲሞክር፣ ታማኝ የሆነው አምላክህ ጣልቃ በመግባት 
ሰማያዊ ጥበብና ኃይልን ይሰጥሃል። ልክ ያዕቆብ የላባን ሴራ ወደ ታላቅ 
በረከትና ብዛት እንደለወጠው፣ ይህ የሰው ዕቅድ ሳይሆን የእግዚአብሔር 
ጥበብና የሞገስ ውጤት ነው። 

ይህ ተመሳሳይ ሁኔታ በዛሬው ዓለማችንም ብዙውን ጊዜ ይታያል። 
ፖሊሲዎች ይለዋወጣሉ፤ ሕጎች እንደገና ይጻፋሉ፤ ሰዎችም 
እድገታችንን ለመገደብ ይሞክራሉ። ነገር ግን የያዕቆብ ታሪክ ከሰዎች 
ሥርዓት ጋር በመታገል ኃይላችንን እንዳናባክን ያስታውሰናል፤ 
ይልቁንም በእግዚአብሔር ላይ መታመን እንችላለን። 

ትምህርቱ ግልጽ ነው ሰዎች ሊያሳንሱህ ሲሞክሩ አትፍራ አትታገል። 
በእግዚአብሔር ተደገፍ። እርሱ ከማንኛውም ሥርዓት በላይ ነው። 
የእርሱ ጥበብ ምንም ምድራዊ ኃይል ሊዘጋው የማይችለውን በር 
ይከፍታል፤ እንዲሁም የእርሱ ሞገስ ሊለውጥና ሊቃወም ማንም 
አይችልም። 

የቤተሰብ ውይይት ጥያቄዎች 

1. ሰዎች ሊገድቧችሁ ወይም ሊጠቀሙባችሁ የሞከሩበት ሁኔታ 
አጋጥሞአችኋል? 

2. ሥርዓቶች ፍትሐዊ ያልሆኑ ሲመስሉ ከመበሳጨት ይልቅ በእምነት 
እንዴት ምላሽ መስጠት ትችላላችሁ? 

3. የያዕቆብ ታሪክ በሥራዎ ወይም በየዕለቱ በሚገጥሙዎት 
ተግዳሮቶች ውስጥ የእግዚአብሔርን ጥበብ ስለመፈለግ ምን 
ያስተምራችኋል? 

ጸሎት 

አባት እግዚአብሔር ሆይ  ጠባቂያችን መጋቢያችን ስለሆንክ 
አመሰግንሃለሁ። ሰዎች ሕጎችን ሲቀይሩ ወይም ፍትሐዊ ባልሆነ 
መንገድ ሲበድሉን አሁንም አንተ ሁሉን እንደምትቆጣጠር አሳስበን። 
በሰው ዕቅድ ሊቆም የማይችል ጥበብህን ስጠን። ልክ ያዕቆብን 
እንደባረከው የእጃችን ሥራ ባርክልን፤ ሕይወታችን ክብርህን 
ያንጸባርቅ። በኢየሱስ ስም  አሜን። 

ለሳምንቱ የሚጠና ጥቅስ 

ዘፍጥረት 31:7 “አባታችሁ አታለለኝ፥ ደመወዜንም አሥር ጊዜ 
ለወጠው፤ እግዚአብሔር ግን ክፉ እንዲያደርግብኝ አልፈቀደለትም።” 

የያዕቆብ ታሪክ እንደሚያስተምረን፣ የሰው ሥርዓቶችና 
ምቀኛ ሰዎች ሊገድቡን ሲሞክሩ፣ እግዚአብሔር በምድራዊ 
ኃይል ሊዘጋ የማይችልን በር እንደሚከፍትልንና የጠላትን 
ዕቅድ ለበረከት የሚለውጥ ሰማያዊ ጥበብን እንደሚሰጠን 
ነው።

 

የተረዳህውን ጻፍ 

በሥራ በትምህርት ቤት በግንኙነት ውስጥ ፍትሐዊ ያልሆነ አያያዝ 
እንደተደረገባችሁ ስለተሰማችሁ ጊዜ ይጻፉ። እንዴት ምላሽ ሰጡ? 
በእነዚያ ጊዜያት በራሳቹ ኃይል ብቻ ከመታመን ይልቅ የእግዚአብሔርን 
ጥበብ እንዴት መጋበዝ ትችላላችሁ? 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

ላባ ያዕቆብን ሊገድበው እንደሞከረው፣ በሥራችሁ፣ በትምህርታችሁ 
በቤታችሁ፣ ወይም በግንኙነታችሁ ውስጥ እድገታችሁን ለማደናቀፍ 
የሞከረ ሰው ወይም ሁኔታ ያጋጠመበትን ጊዜ አስቡ። በዚያን ወቅት 
በራሳችሁ ጥንካሬ ምላሽ ለመስጠት ነበር የሞከራቹሁት ወይስ 
በእግዚአብሔር ታምናቹ ነበር? 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

27 
 

በፍቅር  

የሚነዳ ትዕግሥት
 

 

ቁልፍ ጥቅስ 

ዘፍጥረት 29:20 “ያዕቆብም ስለ ራሔል ሰባት ዓመት ተገዛ፤ እርስዋንም 
ይወድዳት ስለነበረ በእርሱ ዘንድ እንደ ጥቂት ቀን ሆነለት።” 

ደጋፊ ጥቅሶች 

ኢሳይያስ 40:31 “እግዚአብሔርን የሚጠባበቁ ግን ኃይላቸውን ያድሳሉ፤ 
እንደ ንስር በክንፍ ይወጣሉ፤ ይሮጣሉ፥ አይታክቱም፤ ይሄዳሉ፥ 
አይደክሙም።” 

ዕንባቆም 2:3 “ራእዩ ገና ለተወሰነው ጊዜ ነውና፥ ወደ ፍጻሜውም 
ይቸኵላል፥ አይዋሽምም፤ ቢዘገይ እንኳ ጠብቀው፥ በእርግጥ ይመጣልና፥ 
አይዘገይምም።” 

ሮሜ 8:25 “ተስፋ የምናደርገውን የማናየውን ቢሆን ግን በትዕግሥት 
እንጠባበቃለን።” 

የክፍሉ ትንታኔ 

ያዕቆብ ሰባት ዓመት መጠበቁ ለእውነተኛ ፍቅርና እውነተኛ በረከት 
መስዋዕትነት የሚያስፈልግ መሆናቸውን ያስታውሰናል። ለራሔል 
ባለው ጥልቅ ፍቅር የተነሳ ዓመታቱ እንደ ጥቂት ቀናት ተሰምተውት 
ነበር። 

የእግዚአብሔር ፍቅር በመንፈስ ቅዱስ አማካኝነት በልባችን ውስጥ 
የፈሰሰ ታላቅ መለኮታዊ እሳት ነው። ይህ የፍቅር እሳት በውስጣችን  
ሲቀጣጠል መንገዱ ረጅም በሚመስልበት እና የተስፋ ቃሉ የዘገየ 
በሚመስለን ጊዜ ሁሉ ጸንተን እንድንቆም ያደርገናል። 

ልክ እንደ ያዕቆብ ለራሔል ካለው ጥልቅ ፍቅር የተነሳ ሰባት ዓመታት 
እንደ ጥቂት ቀናት ሆኖው እንደተሰማው፣ እንዲሁ በውስጣችን 
የሚነደው የእግዚአብሔር ፍቅር የተስፋ ቃላችንን በደስታና በእምነት  
የተሞላ ያደርገዋል። 

ልባችን በመንፈስ ቅዱስ ፍቅር ሲሞላ አይደክመንም ወይም ተስፋ 
አንቆርጥም፤ ምክንያቱም ፍቅር ለዓላማችን በትዕግሥት እንድንጠብቅ፣ 
ለእያንዳንዱ እርምጃ ብርሃንን ይሰጣል። የእግዚአብሔር ተስፋዎች 
ፈጽሞ እንደማይወድቁና ጊዜውም ሁልጊዜ ፍጹም እንደሆነ 
ያስታውሰናል። ስለዚህ፣ በፍርሃት ሳይሆን በደስታና በጽናት 
እንጠብቃለን፤ እርሱ የተናገረው በእርግጥም እንደሚሆን እናውቃለን። 

የቤተሰብ ውይይት ጥያቄዎች 

1. ዛሬ ከእግዚአብሔር የምትጠብቁት ተስፋ የትኛው ነው? 

2. ያዕቆብ ያገለገለባቸው ሰባት ዓመታት በምትጠብቁበት ጊዜ እንዴት 
ሊያበረታታችሁ ይችላል? 

3. የእግዚአብሔር ጊዜ ረጅም ሆኖ ሲሰማችሁ ትዕግሥተኛ እንድትሆኑ 
ምን ይረዳችኋል? 

ጸሎት 

አባት ሆይ፣ ፍጹም ፈቃድህን እንድጠብቅ ትእግስትን ስጠኝ። አቤቱ፣ 
የራሔል ፍቅር ዓመታትን እንደ ጥቂት ቀናት እንዳደረገው፣ እኛም 
በአንተ ያለን ፍቅር ረጅም የመጠበቂያ ጊዜያትን በደስታና በተስፋ 
የተሞላ ጉዞ እንድንቆጥር እርዳን። በልባችን ውስጥ በመንፈስ ቅዱስ 
የፈሰሰውን መለኮታዊ ፍቅርህ አድስልን። ይህ የፍቅር እሳት 
በውስጣችን እንዲቀጣጠል እንለምንሃለን። የተስፋ ቃሎችህ የዘገዩ 
በሚመስሉበት ወይም መንገዱ ረጅም በሆነበት ጊዜ ሁሉ፣ ይህ ፍቅር 
ጸንተን እንድንቆም፣ እንዳንደክም ወይም ተስፋ እንዳንቆርጥ ኃይል 
ይስጠን። አሜን። 

ለሳምንቱ የሚጠና ጥቅስ 

ሮሜ 8:25 “ተስፋ የምናደርገውን የማናየውን ቢሆን ግን በትዕግሥት 
እንጠባበቃለን።” 

በመንፈስ ቅዱስ በልባችን የፈሰሰው የእግዚአብሔር ፍቅር፣ 
ልክ እንደ ያዕቆብ ጥልቅ ፍቅር፣ ረጅም የመጠበቅ ጊዜን 
በደስታና በተስፋ ወደተሞላ ጉዞ ይለውጣል። ይህ መለኮታዊ 
ፍቅር ሁሉን ይታገሣል፣ ሁሉን ያምናል፣ ሁሉን ተስፋ 
ያደርጋል፣ በሁሉ ይጸናል። ስለዚህ፣ የጌታ ተስፋ ፈጽሞ 
እንደማይቀር በማመን፣ በፍርሃት ሳይሆን በጽናት 
እንጠብቃለን።

 

የተረዳህውን ጻፍ 

በሕይወታችሁ ውስጥ አሁን እየጠበቃችሁት ያለው፣ ነገር ግን ዘግይቶ 
የመሰለው የእግዚአብሔር ተስፋ ወይም በረከት ምንድን ነው 
(በግንኙነት፣ በሥራ፣ በፈውስ፣ ወዘተ.)? 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

በአሁኑ ጊዜ ከእግዚአብሔር እየጠበቁት ስላለው አንድ የተስፋ ቃል 
ይጻፉ። ይህ የጥበቃ ጊዜ የባከነ ጊዜ ሳይሆን፣ እግዚአብሔር እምነትን፣ 
ትዕግሥትንና መታመንን እያስተማረዎት ያለበት ወቅት እንደሆነ 
አድርገው ማሰብ የሚችሉት እንዴት ነው? 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

28 
 

የተሰወረ  

በረከት
 

 

ቁልፍ ጥቅስ 

ዘፍጥረት 29:25 “በነጋም ጊዜ፥ እነሆ፥ ልያ ነበረች፤ ያዕቆብም ላባን። 
ይህ ያደረግህብኝ ምንድር ነው? እኔ ስለ ራሔል አይደለምን? 
ያገለገልሁህ? ለምን አታለልኸኝ? አለው።” 

ደጋፊ ጥቅሶች 

ኤርምያስ 29:11 “ለእናንተ የማስበውን አሳብ እኔ አውቃለሁና፥ ይላል 
እግዚአብሔር፤ ፍጻሜና ተስፋ እሰጣችሁ ዘንድ የሰላም አሳብ ነው እንጂ 
የክፉ ነገር አይደለም።” 

ገላትያ 6:9 “በጎንም ለማድረግ አንታክት፤ ባንዝልም በጊዜው 
እናጭዳለንና።” 

ኤፌሶን 3:20 “ከምንለምነው ወይም ከምናስበው ሁሉ ይልቅ እጅግ 
አብልጦ ሊያደርግ ለሚቻለው፥ እንደ ሥልጣኑም በእኛ ለሚሠራው፥ 
ለእርሱ ይሁን።” 

የክፍሉ ትንታኔ 

አንዳንድ ጊዜ ሕይወት “ራሔልን” ስንጠይቅ “ልያን” ይሰጠናል። እነዚህ 
ጊዜያት እምነታችንን ይፈትናሉ፤ ተስፋ እንቆርጣለን ወይስ ወደፊት 
እንጓዛለን? እግዚአብሔር የላባንን ማታለልና ያዕቆብ የወደዳትን 

ራሔልን ከመስጠት ይልቅ ሊያን መስጠቱን ባይስማማም፣ ብዙ ግዜ 
እግዚአብሔር ከሰው ድካም አልፎ የራሱ መለኮታዊ አጀንዳ ሲፈጽም 
እናየዋለን። ያዕቆብ ጥዋት ተነስቶ ራሔል ባያገኛትም ሊያ የጠበቃት 
ባትሆንም፣ በሆነው ነገር ባይደሰትም፣ ሊያን አልተዋትም። ሆኖም 
ያዕቆብ ራሔልን እስኪያገኝ ድረስ መጠበቁን ቀጠለ። 

ይህ ለእኛ ትልቅ ትምህርት ነው። ብዙ ግዜ የምንናፍቀውን ነገር 
ስንለምን፣ ያልጠበቅነው በረከት ሊመጣ ይችላል። ያልጠበቅነው በረከት 
ቢሆንም፣ ከእግዚአብሔር ታላቅ ዓላማና በረከትን ይዞልን ነው 
የመጣው። ምክንያቱም በሊያ አማካኝነት የኢየሰኡስ የዘር ሀረግ የሆነው 
ይሁዳ ተወልዷል። 

 ከዚህ የምንማረው እግዚአብሔር ሳናስበው የሰጠንን ነገር ልናከብር 
ይገባናል፤ የእግዚአብሔር ዕቅድ ሁልጊዜ ከምናስበው ይበልጣል። ልክ 
ያዕቆብ ልያን ሲያገኝ የተሰጠውን ተቀብሎ የራሔልን የመጀመሪያ ራዕይ 
ሳይተው ጉዞውን እንደቀጠለ ሁሉ፣ እኛም ያልጠበቅነውን በረከት 
እየተቀበልን፣ በልባችን ያለውን መለኮታዊ ራእይ አጥብቀን እየፈለግን 
መቀጠል አለብን። 

የቤተሰብ ውይይት ጥያቄዎች 

1. የልያ ታሪክ ስለ እግዚአብሔር ታላቅ ዕቅድ መታመን ምን 
ያስተምርሃል? 

2. በሕይወት ያልተጠበቁ ነገሮች ከምትጠብቁት ጋር በማይጣጣሙበት 
ጊዜ እምነታችሁን እንዴት ሕያው ማድረግ ትችላላችሁ? 

ጸሎት 

ጌታ ሆይ፣ ለራእይህ በሕይወቴ ውስጥ ባለውና ባነሰ ነገር እንዳልወሰን 
እርዳኝ። ያልተጠበቁ በረከቶችን ማክበርን አስተምረኝ፤ እንዲሁም አንተ 
በቃልህ የሰጠኸውን በተስፋ ፍጻሜ ለመቀበል መጽናትን አስተምረኝ። 
አሜን። 

ለሳምንቱ የሚጠና ጥቅስ 

ኤርምያስ 29:11 “ለእናንተ የማስበውን አሳብ እኔ አውቃለሁና፥ ይላል 
እግዚአብሔር፤ ፍጻሜና ተስፋ እሰጣችሁ ዘንድ የሰላም አሳብ ነው እንጂ 
የክፉ ነገር አይደለም።” 

በሕይወታችን የምናገኛት እያንዳንዷ ያልተጠበቀች “ልያ”፣ 
በውስጧ ስውር በረከት የያዘች የመለኮታዊ ዕቅድ አካል ናት።

 

የተረዳህውን ጻፍ 

በሕይወታቹ ያልተጠበቀ ነገር እንደ ያዕቆብ ገጥሟችሁ ነገር ግን 
እግዚአብሔር ለጥቅማችሁ የሰራበት ጊዜ አለ? 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

በሕይወትዎ የሚፈልጉትን ነገር እየጸለዩ ነገር ግን ያልጠበቁትን 
ስለተቀበሉበት መጀመሪያ ላይ ተስፋ አስቆራጭ መስሎ ስለታየዎት 
ውጤት አንድ ጊዜ ያስቡ። አሁን ወደ ኋላ መለስ ብለው ሲመለከቱ፣ 
እግዚአብሔር በዚያች ያልጠበቅቱን ስጦታ በኩል ሲሰራበት የነበረውን 
ስውር በረከት ወይም ታላቅ ዓላማ መለየት ይችላሉ? 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

29 
 

የእግዚአብሔር  

ጥበቃ ለያዕቆብ
 

 

ቁልፍ ጥቅስ 

ዘፍጥረት 31:24 “እግዚአብሔርም ወደ ሶርያው ሰው ወደ ላባ በሌሊት 
ሕልም መጥቶ፡— ያዕቆብን በክፉ ነገር እንዳትናገረው ተጠንቀቅ፡ አለው። 

ደጋፊ ጥቅሶች 

ዘፍጥረት 31:13  “የቀባህበት በዚያም ለእኔ ስእለት የተሳልህበት የቤቴል 
አምላክ እኔ ነኝ፤ አሁንም ተነሥተህ ከዚህ አገር ውጣ፥ ወደ 
ተወለድህበትም ምድር ተመለስ።” 

ዘጸአት 14:14 “እግዚአብሔር ስለ እናንተ ይዋጋል፥ እናንተም ዝም 
ትላላችሁ።” 

ኢሳይያስ 54:17 “በአንቺ ላይ የተሠራ መሣሪያ ሁሉ አይከናወንም፤ 
የሚከስስሽንም ምላስ ሁሉ ትመልሻለሽ።” 

ያዕቆብ 4:7 “ዲያብሎስን ተቃወሙት ከእናንተም ይሸሻል።” 

የክፍሉ ትንታኔ 

እግዚአብሔር ያዕቆብን በላባ ቤት ውስጥ በቤተሰብ  በሀብትና 
በብልጽግና በብዛት ባርኮት ነበር። ምንም እንኳን ቁሳዊ በረከቶች 
ቢኖሩትም ያዕቆብ ይህ የመጨረሻ መድረሻው እንዳልሆነ ያውቅ ነበር። 
ልቡ ወደ ትውልድ አገሩ ለመመለስና ከእግዚአብሔርና ከወንድሙ ጋር 
ለመታረቅ ይናፍቅ ነበር። 

ያዕቆብ ለመሄድ ሲወስን ላባ ለመጉዳት አስቦ ተከታተለው። ነገር ግን 
እግዚአብሔር በሕልም ውስጥ ጣልቃ በመግባት ላባ ያዕቆብን 
እንዳይጎዳው አስጠነቀቀው። እግዚአብሔር ራሱ የያዕቆብ ጠበቃ ሆነ። 

ይህ ታሪክ አንድ ታላቅ እውነትን ያስታውሰናል፤ ወደ እግዚአብሔር 
በረከቶች ቀጣይ ደረጃ ለመሄድ በምንመርጥበት ጊዜ ሁሉ ተቃውሞ 
ይነሳል። ጠላት ሁልጊዜ ትኩረታችንን ለማሳጣት  ለማዘግየት ወይም 
ለማጥፋት ይሞክራል። ነገር ግን እግዚአብሔር የታመነ ነው፤ ሕዝቡን 
ይጠብቃል፤ ዕቅዱን ሊያቆም የሚችል ምንም ነገር የለም፡፡ 

ጊዜያዊ በረከቶችና ሰይጣን ሊወስኑን አይገባም፤ እግዚአብሔር ወደ 
መጨረሻው ዕጣ ፈንታችን  እርሱ ወዳዘጋጀው ታላቅ ዓላማ እንድንሄድ 
ይጠራናል። እኛ ቆርጠን ወደ ፍጻሜአችን መሄድ ስንጀምር 
እግዚአብሔር እየተዋጋ ይጠብቀናል፤ የእኛ ኃላፊነት ጸጥ ብሎ መጓዝ 
ነው። 

የቤተሰብ ውይይት ጥያቄዎች 

1. ወደ እግዚአብሔር ምርጥ ዕቅድ ከመሄድ ይልቅ ጊዜያዊ በሆነ ነገር 
ላይ ተጣብቃችሁ ተይዛችኋል? 

2. ወደ እግዚአብሔር ቀጣይ ደረጃ ለመግባት በሞከራችሁበት ጊዜ ምን 
ተቃውሞ ገጥሞአችኋል? 

3. የያዕቆብ ታሪክ በእግዚአብሔር ጥበቃ ላይ እንድትተማመኑ እንዴት 
ሊያበረታታችሁ ይችላል? 

ጸሎት 

አቤቱ በእምነት እርምጃ ስወስድ ሁልጊዜ ስለጠበቅኸኝ አመሰግናሀለሁ። 
ጠላት ሊቃወመኝ በሚሞክርበት ጊዜም እንኳ ወደፊት ለመሄድ ድፍረት 
ስጠኝ። በጊዜያዊ ምቾት እንዳልወሰን  ነገር ግን አንተ ወዳዘጋጀኸው 
ታላቅ ዕጣ ፈንታ እንድሄድ እርዳኝ። በኢየሱስ ስም  አሜን። 

ለሳምንቱ የሚጠና ጥቅስ 

ዘጸአት 14:14 “እግዚአብሔር ስለ እናንተ ይዋጋል፥ እናንተም ዝም 
ትላላችሁ።” 

ይህ ታሪክ የሚያስተምረን ወሳኝ መርህ ወደ እጣ ፈንታችን 
በቆራጥነት ስንጓዝ የኛ ድርሻ በጸጥታ ወደ ፊት መሄድ ብቻ 
ሲሆን፤ የሚከተለንን ተቃውሞ ማስቆምና ጥበቃን መስጠት 
ደግሞ የእግዚአብሔር ድርሻ መሆኑን ነው።

 

የተረዳህውን ጻፍ 

የእግዚአብሔርን አቅጣጫ ለመከተል ስትሞክሩ ተቃውሞ 
ስላጋጠማችሁ ጊዜ የተሰማችሁን ጻፉ። እግዚአብሔር ጥበቃውን 
እንዴት አሳየ? ይህ ሁኔታ ወደ ዕጣ ፈንታችሁ መጓዝን ለመቀጠል 
እንዴት ሊያበረታታችሁ ይችላል? 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

በሕይወትዎ ውስጥ በረከትን ያገኙበት ነገር ግን እግዚአብሔር ወደ ላቀ 
ዓላማ እየጠራዎት እንደሆነ የሚሰማዎት ‘ምቹ’ ቦታ አለ? ያንን ጊዜያዊ 
በረከት ትተው ወደ እውነተኛው ዕጣ ፈንታዎ ለመሄድ የሚያግድዎት 
ፍርሃት ወይም ማመንታት ምንድን ነው? 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

30 
 

የያዕቆብ  

ትግል

 
 

ቁልፍ ጥቅስ 

ዘፍጥረት 32:24 “ያዕቆብም ብቻውን ቀረ፤ አንድ ሰውም እስከ ንጋት 
ድረስ ይታገለው ነበር።” 

ደጋፊ ጥቅሶች 

ማቴዎስ 5:6 “ጽድቅን የሚራቡና የሚጠሙ ብፁዓን ናቸው፥ 
ይጠግባሉና።” 

ኤርምያስ 29:13 “ትሹኛላችሁም፥ በፍጹም ልባችሁም ከሸታችሁኝ 
ታገኙኛላችሁ።” 

ሮሜ 12:12 “በተስፋ ደስ ይበላችሁ፤ በመከራ ታገሡ፤ በጸሎት ጽኑ። 

ኢሳይያስ 40:31 “እግዚአብሔርን የሚጠባበቁ ግን ኃይላቸውን ያድሳሉ፤ 
እንደ ንስር በክንፍ ይወጣሉ፤ ይሮጣሉ፥ አይታክቱም፤ ይሄዳሉ፥ 
አይደክሙም።” 

 

 

 



እምነት በትውልዶች መካከል                                        2018 ዓ.ም / 2025 G.C 

   

156 
 

የክፍሉ ትንታኔ 

የያዕቆብ ከእግዚአብሔር ጋር የነበረው ትግል በመጽሐፍ ቅዱስ ውስጥ 
ካሉ እጅግ ማራኪና ታላላቅ ታሪኮች አንዱ ነው። ያዕቆብ በሕይወቱ 
በረከቶችን ለማግኘት የተመካው በራሱ ብልጠት ላይ ነበር ወንድሙን 
ዔሳውን በማታለል አባቱን ይስሐቅን በማታለል ከአጎቱ ከላባ ጋር 
የነበሩትን ፈተናዎችም በብልጠት በማለፍ። ሀብትን ቤተሰብንና 
ተጽዕኖን አገኘ፤ ነገር ግን አሁንም አንድ ነገር ይጎድለው ነበር፦ ከለዋጭ 
እግዚአብሔር መገኘት ጋር እውነተኛ ግንኙነት። 

ዔሳውን እንደገና ከማግኘቱ በፊት በነበረችው ሌሊት ያዕቆብ ብቻውን  
ተስፋ ቆርጦና ፈርቶ ነበር። በዚያን ጊዜ ነበር እግዚአብሔር ያገኘው። 
ያዕቆብ ሌሊቱን ሙሉ ከጌታ መልአክ ጋር ታገለ፤ በረከትን እስኪያገኝ 
ድረስም አልለቅህም አለ። “ካልባረክኸኝ አልለቅህም” የሚሉት ቃላቱ  
ከምድራዊ ጥቅም እጅግ የላቀ የእግዚአብሔርን መነካት መራቡንና 
መጠማቱን ያሳያል። 

ይህ ግንኙነት ያዕቆብን ለዘላለም ለወጠው። “ከእግዚአብሔር ጋር 
የሚታገል” የሚል ትርጉም ያለው እስራኤል የሚል አዲስ ስም   
ተሰጠው፤ የእግሩም ማንከስ ከእንግዲህ በራሱ ኃይል መራመድ 
እንደማይችል ማስታወሻ ሆነው። ከዚያች ሌሊት ጀምሮ የያዕቆብ 
ማንነት ከማታለል ወይም ከጥረቱ ጋር ሳይሆን ከእግዚአብሔር ጋር 
ካለው ግንኙነት ጋር ተቆራኘ። 

ይህ ታሪክ በርካታ ትምህርቶችን ያስተምረናል፦ 

• የእግዚአብሔርን መገኘት መራብ፦ ያዕቆብ ባለፉት በረከቶች 
አልረካም። ከእግዚአብሔር አዲስ ንክኪን ይናፍቅ ነበር። እኛም 
እንዲሁ በሙሉ ልባችን እርሱን እየፈለግን እግዚአብሔርን 
ልንራብና ልንጠማ ይገባናል። 

• በጸሎት መጽናት፦ ያዕቆብ አልለቅም አለ፤ ውሳኔው ለውጥን 
አመጣ። በተመሳሳይ ሁኔታ  ትግሉ ረጅም ቢሆንም እንኳ በጸሎት 
እንድንጸና እግዚአብሔር ይጠራናል። 

• በትግል ውስጥ የሚመጣ ለውጥ፦ ከፍርሃት  ከጥርጣሬ ወይም 
ከድካም ጋር የምናደርጋቸው ትግሎች እግዚአብሔር እኛን 
የሚለውጥባቸው ስፍራዎች ሊሆኑ ይችላሉ። የያዕቆብ ማነከስ 
የሽንፈት ምልክት ሳይሆን የድል ምልክት ነበር በእግዚአብሔር 
እንደተነካ የሚያሳይ ማረጋገጫ ነው። 

• ለትውልዶች የሚሆን በረከት፦ የያዕቆብ ከእግዚአብሔር ጋር 
መገናኘት ለራሱ ብቻ አልነበረም። የእስራኤልን የወደፊት አቅጣጫ 
ያስቀመጠና የሕዝብን እጣ ፈንታ የቀረጸ ነበር። 

እንደ ያዕቆብ “ካልባረከኝ አልለቅህም” የሚል ቅዱስ ጉጉት ያስፈልገናል። 
ይህም ለራስ ወዳድነት ጥቅም ሳይሆን  ለሕይወታችን  ለቤተሰቦቻችን  
ብሎም ለሀገራት ለውጥ ነው። 

የቤተሰብ ውይይት ጥያቄዎች 

1. ያዕቆብ ከእግዚአብሔር ጋር የታገለው ለምንድን ነው? 

2. በሕይወትህ ውስጥ በራስህ ጥንካሬ ከመመላለስ ወደ እግዚአብሔር 
መሸጋገር ያለብህ ቦታ የትኛው ነው? 

3. “እግዚአብሔር የሚጠብቅበት ጊዜ” የሚለው ጽንሰ ሐሳብ ምን 
ማለት ነው? 

4. “እስራኤል” የሚለው ስም ለያዕቆብ ምን ለውጥ አምጥቷል? 

ጸሎት 

ጌታ ሆይ  መገኘትህንና በረከትህን እንራባለን። እንደ ያዕቆብ  አንተ 
እስክትነካንና እስክትለውጠን ድረስ ልንለቅህ አንፈልግም። በራሳችን 
ጥበብና ኃይል ስለተመካን ይቅር በለን። በትግል ውስጥም እንኳ 
አጥብቀን በጸሎትና በእምነት እንድንይዝህ ጽናትን ስጠን። ልባችንን 
ለውጥ  ባሕርያችንን ቅረጽ  ሕይወታችንም ለመጪዎቹ ትውልዶች 
ክብርህን ያንጸባርቅ። አሜን። 

ለሳምንቱ የሚጠና ጥቅስ 

ማቴዎስ 5:6 “ጽድቅን የሚራቡና የሚጠሙ ብፁዓን ናቸው፥ 
ይጠግባሉና።” 

የያዕቆብ ሕይወት ያስተማረን ትልቁ እውነት ይህ ነው፦ 
እውነተኛ በረከት የሚገኘው በሰው ብልጠት ሳይሆን 
በመለኮታዊ መነካት ነው። ይህም እግዚአብሔር የሰውን 
ጥረት ሰብሮ፣ በምትኩ አዲስ ማንነትና በእርሱ ላይ ብቻ 
የመደገፍን ጸጋ ሲሰጥ የሚገኝ ነው።

 

የተረዳህውን ጻፍ 

በጸሎት መጽናት ስለሚያስፈልጋችሁ የሕይወታችሁ ክፍል ላይ ጻፉ። 
በዚያ ሁኔታ ውስጥ ‘ከእግዚአብሔር ጋር መታገል’ ምን ይመስላል? 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

እግዚአብሔር በሕይወታችሁ ውስጥ የነበሩ ትግሎችን ወይም 
ፈተናዎችን እናንተን ለመለወጥ የተጠቀመባቸው እንዴት ነው? 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

በእምነትና በጸሎት ያላችሁ ጽናት ለቤተሰባችሁና ለመጪዎቹ 
ትውልዶች ምን ዓይነት ርስት እንዲተው ትፈልጋላችሁ? 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

31 
 

የወንድማማችነት  

ይቅርታ
 

 

ቁልፍ ጥቅስ 

ዘፍጥረት 33:4 “ዔሳውም ሊገናኘው ሮጠ፥ አቀፈውም፤ በአንገቱም ላይ 
ወድቆ ሳመው፥ ተላቀሱም” 

ደጋፊ ጥቅሶች 

ቆላስይስ 3:13 “እርስ በርሳችሁ እየታገሣችሁ፥ ማንም በሌላው ላይ ቅር 
የተሰኘበት ነገር ቢኖረው ይቅር ተባባሉ። ጌታ ይቅር እንዳላችሁ 
እናንተም እንዲሁ አድርጉ።” 

ኤፌሶን 4:32 “እርስ በርሳችሁም ቸሮችና መሐሪዎች ሁኑ፥ 
እግዚአብሔርም ደግሞ በክርስቶስ ይቅር እንዳላችሁ ይቅር ተባባሉ።” 

መዝሙር 133:1 “እነሆ፥ ወንድሞች በኅብረት ቢቀመጡ መልካም ነው፥ 
ያማረም ነው።” 

የክፍሉ ትንታኔ 

ያዕቆብ ወንድሙን ዔሳውን ሊታሰብ ከሚችለው በላይ በረከቱን 
በውሸትና በማታለል በመስረቅ በጥልቅ ጎድቶት ነበር። ይህንን ተከትሎ 
የመጣው ምሬትና ቁጣ ያዕቆብን ለዓመታት ተለይቶ በፍርሃት እንዲኖር 
አስገድዶታል። ነገር ግን በመጨረሻ እንደገና የሚገናኙበት ጊዜ ሲደርስ  
አንድ አስደናቂ ነገር ተከሰተ። ዔሳው በቀልን ከመፈለግ ይልቅ ወደ 

ያዕቆብ ሮጠ  አቀፈው  አለቀሰም። ይቅርታ ጥላቻ ያፈረሰውን ፍቅር 
መልሶ ገነባ። 

ይህ ታሪክ ይቅርታ ድክመት ሳይሆን ነጻነት መሆኑን የሚያስታውስ 
ጠንካራ ማሳሰቢያ ነው። ያዕቆብ በዔሳው ፊት በመስገድና ስህተቱን 
በማመን ትሕትናን አሳይቷል። ዔሳው ምሬትን በመተውና ከበቀል 
ይልቅ እርቅን በመምረጥ ምሕረትን አሳይቷል። በዚያ ቀን የፈሰሰው 
እንባቸው በይቅርታ ፈውስን ሰላምንና እንደገና መታደስን 
እንደሚያመጣ ይነግረናል። 

በዓለማችን ውስጥ ይቅር አለመባባል በሁሉም ቦታ ይገኛል። ሰዎች 
ይቅርታን እምቢ በማለታቸው ቤተሰቦች ይከፋፈላሉ  ትዳሮች ይፈርሳሉ  
ጓደኝነት ይጠፋል  ሌላው ቀርቶ አብያተ ክርስቲያናትም ይበተናሉ። 
ብዙዎች የጥንት ሕመማቸውን ደጋግመው እያሰቡና ቂም ይዘው በቁጣ 
እስራት ውስጥ ይኖራሉ። ነገር ግን ይቅርታ ለሌሎች የምንሰጠው 
ስጦታ ብቻ ሳይሆን ለራሳችንም የምንሰጠው ስጦታ ነው። ልባችንን 
ከምሬት ነጻ ያወጣል፤ በእግዚአብሔር ሰላምም እንድንመላለስ 
ያስችለናል። 

የያዕቆብ ትሕትናና የዔሳው ምሕረት እግዚአብሔር ከእኛ ጋር ያለውን 
ታላቅ ታሪክ ያንጸባርቃሉ። ሁላችንም እግዚአብሔርን በድለናል፤ እርሱ 
ግን በኢየሱስ ክርስቶስ በኩል ይቅር ብሎናል። ዔሳው ያዕቆብን 
እንዳቀፈው ሁሉ  እኛም ንስሐ ስንገባ እግዚአብሔር ሊቀበለን ይሮጣል፤ 
በፍቅሩ ይሸፍነናል፤ ወደ ራሱም ይመልሰናል። 

ይቅርታ ወደ በረከት የሚወስድ መንገድ ነው። ይቅርታን መጠየቅ 
ድፍረትንና ጥበብን ይጠይቃል፤ ይቅርታን መስጠት ደግሞ ምሕረትንና 
ጸጋን ይጠይቃል። ሁለቱም ግንኙነቶች  ቤተሰቦችና ማኅበረሰቦች 
እንዲበለጽጉ አስፈላጊ ናቸው። ከምሬት ይልቅ ይቅርታን የሚመርጥን 
ትውልድ አስቡ ያ ትውልድ ነጻነትን  አንድነትንና የእግዚአብሔርን 
ሞገስ ያገኛል። 

የቤተሰብ ውይይት ጥያቄዎች 

1. የያዕቆብና የዔሳው እርቅ እጅግ ኃይለኛ ክስተት የነበረው ለምንድን 
ነው? 

2. ይቅር አለመባባል ቤተሰቦችን  ጓደኝነትንና አብያተ ክርስቲያናትን 
እንኳ የሚጎዳው እንዴት ነው? 

3. ይቅርታ ለሌሎችም ለራሳችንም ስጦታ ነው ሲባል ምን ማለት ነው? 

4. ይቅር ልትሉት የሚገባ ሰው ማን ነው? ወይም ይቅርታ 
ልትጠይቁት የሚገባው ሰው ማን ነው? 

5. እግዚአብሔር በክርስቶስ በኩል እኛን ይቅር ማለቱ ሌሎችን ይቅር 
እንድንል የሚያነሳሳን እንዴት ነው? 

ጸሎት 

ጌታ ሆይ  የይቅርታን የፈውስ ኃይል ስላሳዩን ስለ ያዕቆብና ዔሳው 
ምሳሌነት እናመሰግንሃለን። ምሬትን ወይም ትዕቢትን አጥብቀን 
በያዝንባቸው ጊዜያት ይቅር በለን። ስህተት ስንሠራ ይቅርታን ለመጠየቅ 
ትሑት ልብ ስጠን፤ ሌሎች ሲጎዱንም ይቅር ለማለት መሐሪ ልብ 
ስጠን። ምሕረትህን በተግባር ስናሳይ ቤተሰቦቻችንን በሰላም፣ 
በአንድነትና በፍቅር ሙላው። አሜን። 

ለሳምንቱ የሚጠና ጥቅስ 

ቆላስይስ 3:13 “እርስ በርሳችሁ እየታገሣችሁ፥ ማንም በሌላው ላይ ቅር 
የተሰኘበት ነገር ቢኖረው ይቅር ተባባሉ። ጌታ ይቅር እንዳላችሁ 
እናንተም እንዲሁ አድርጉ።” 

የያዕቆብና የዔሳው መታረቅ እንደሚያሳየን፣ የተሰበረ 
ግንኙነትን የሚጠግነውና የጥላቻን ግንብ የሚያፈርሰው 
አንዱ ወገን በድፍረት ይቅርታ ሲጠይቅና ሌላኛው ደግሞ 
በምሕረት በቀልን ሲተው ነው።

 

የተረዳህውን ጻፍ 

አንድን ሰው ይቅር ስላላችሁበት ወይም ይቅርታ ስለጠየቃችሁበት ጊዜ 
ጻፉ። ይህ ግንኙነታችሁን የለወጠው እንዴት ነው? 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

አሁንም ይቅር ለማለት የምትታገሉበት ሰው አለ? ምሬቱን እንድትተዉ 
እግዚአብሔርን እንዲረዳችሁ የሚጠይቅ ጸሎት ጻፉ። 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

በቤት ውስጥ አንድነትንና ሰላምን ለመገንባት ቤተሰባችሁ ይቅርታን 
በተግባር ሊያውል የሚችለው እንዴት ነው? 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

32 
 

የያዕቆብ  

ቃል ኪዳን
 

 
ቁልፍ ጥቅስ 

ዘፍጥረት 35:9 “እግዚአብሔርም እንደ ገና ተገለጠለት፤ ባረከውም።” 

ደጋፊ ጥቅሶች 

2ኛ ጢሞቴዎስ 2:13 “ባናምነው እንኳ እርሱ የታመነ ሆኖ ይኖራል፤ 
ራሱን ሊክድ አይችልምና” 

መዝሙር 103:8 “እግዚአብሔር መሐሪና ይቅር ባይ ነው፥ ከቍጣ 
የራቀ ምሕረቱም የበዛ።” 

ፊልጵስዩስ 1:6 “በእናንተ መልካምን ሥራ የጀመረው እስከ ኢየሱስ 
ክርስቶስ ቀን ድረስ እንዲፈጽመው ይህን ተረድቼአለሁና።” 

1ኛ ዜና 16:15 “ቃል ኪዳኑን ለዘላለም አስቡ፤ ለአንድ ሺህ ትውልድ 
የሰጠውን ተስፋ።” 

የክፍሉ ትንታኔ 

የያዕቆብ ሕይወት የትግል  የስህተቶችና የለውጥ ጉዞ ነበር። በረከት 
ለማግኘት ወንድሙን አታለለ  ከእግዚአብሔር ጋር ታገለ  እናም ለብዙ 
ዓመታት በመታገልና በመፈለግ ውስጥ ኖረ። 

ያዕቆብ ከዔሳው ጋር ከታረቀና ወደ ቤቴል ከተመለሰ በኋላ 
ከእግዚአብሔር ጋር እንደገና ተገናኘ። መጽሐፍ ቅዱስ “እግዚአብሔርም 
እንደገና ተገለጠለት፤ ባረከውም” ይላል። ይህ ጊዜ የእግዚአብሔርን 
ምሕረትና ታማኝነት ያሳየናል። ያዕቆብ ቢሰናከልም እንኳ እግዚአብሔር 
ቃል ኪዳኑን ፈጽሞ አልተወም። 

እግዚአብሔር ያዕቆብን ስለ ተስፋ ቃሉ አሰበው፤ እንደሚባርከውና የብዙ 
ሕዝቦች አባት እንደሚያደርገውም አረጋገጠለት። የአብርሃምና የይስሐቅ 
አምላክ አሁን በእውነት የያዕቆብ አምላክ ሆኗል። 

ይህ የእግዚአብሔር  ልብ ዛሬም ለእኛ አልተለወጠም፤ ስንሰናከል 
አይጥለንም፤ ይልቁንም ሕይወታችንን ከፈቃዱ ጋር እንደገና 
እንድናስተካክል ይጠራናል፤ ቃል ኪዳኑንም ከእኛ ጋር ያድሳል። 
የያዕቆብ ታሪክ እግዚአብሔር ታጋሽና ቸር መሆኑን ያስታውሰናል። 
ስንናዘዝ ስንጸጸትና ወደ እርሱ ስንመለስ እርሱ ይመልሰናል፤ በእቅዱም 
ውስጥ ያስገባናል። 

ዛሬም የትውልድ እውነት አለ እርሱም እግዚአብሔር ቃል ኪዳኑን ከእኛ 
ጋር ሲያድስ፤ ለእኛ ብቻ ሳይሆን ከእኛ በኋላ ለሚመጣውም ትውልድ 
ጭምር ነው። የያዕቆብ በረከት ፍጻሜ አልነበረም፤ የአንድ ሕዝብ   
የእስራኤል መጀመሪያ ሆነ። በተመሳሳይ መንገድ ሕይወታችንን 
ለእግዚአብሔር ስንሰጥ ቤተሰባችንን ማኅበረሰባችንንና ወደፊት 
የሚነሳውን ትውልድ ለመንካት ሊጠቀምብን ይችላል። የእግዚአብሔር 
በረከት በመከራ ብዛት አይጠፋም፤ ነገር ግን በመታዘዝ ውስጥ 
ይሠራል። በእኛ የጀመረውን መልካሙን ሥራ ለመጨረስ እርሱ ታማኝ 
ነው። 

የቤተሰብ የውይይት ጥያቄዎች 

1. እግዚአብሔር ከትግሉ በኋላ ቃል ኪዳኑን ከያዕቆብ ጋር ማደሱ 
ለምን አስፈለገ? 

2. የያዕቆብ ታሪክ የእግዚአብሔርን ምሕረትና ትዕግሥት እንዴት 
ያሳየናል? 

3. “ሕይወታችንን ከእግዚአብሔር ፈቃድ ጋር ማስተካከል” ማለት ምን 
ማለት ነው? 

4. እግዚአብሔር በሕይወትህ ውስጥ አንድን ነገር ሲመልስልህ ወይም 
ህይወትህን ሲያድስ አጋጥሞህ ያውቃል? 

5. ቤተሰባችሁ ለመጪው ትውልድ የእምነትን ውርስ ሊያኖር 
የሚችለው እንዴት ነው? 

ጸሎት 

ታማኝ አምላክ ሆይ ብንወድቅም እንኳ ፈጽሞ ስለማትተወን 
እናመሰግንሃለን። እንደ ያዕቆብ ወደ አንተ ለመመለስና ሕይወታችንን 
ከፈቃድህ ጋር ለማስተካከል እንፈልጋለን። ተስፋዎችህን በልባችን 
አድስልን፤ በእምነትም ከአንተ ጋር እንድንመላለስ እርዳን። 
ሕይወታችንና ቤተሰባችንን ብቻ ሳይሆን ከእኛ በኋላ የሚመጣውን 
ትውልድ ለመባረክ ተጠቀምብን። አሜን። 

ለሳምንቱ የሚጠና ጥቅስ 

2ኛ ጢሞቴዎስ 2:13 “ባናምነው እንኳ እርሱ የታመነ ሆኖ ይኖራል፤ 
ራሱን ሊክድ አይችልምና።” 

የያዕቆብ ታሪክ ትልቁ መልእክት፣ በስህተትና በትግል 
የተሞላ ሕይወት ብንመራም፣ ወደ እግዚአብሔር ስንመለስ 
እርሱ ያለፈውን ትቶ ቃል ኪዳኑን በማደስና ለትውልድ 
የሚተርፍ በረከትን በማረጋገጥ ሁለተኛ እድል የሚሰጥ 
አምላክ መሆኑን ነው።

 

የተረዳህውን ጻፍ 

ከተሳሳታችሁ ወይም ከወደቃችሁ በኋላ የእግዚአብሔርን ምሕረት 
እንዴት እንደተለማመዳችሁ ጻፉ። 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

በዛሬው ዕለት ከእግዚአብሔር ፈቃድ ጋር መስማማት የሚገባው 
የሕይወታችሁ ክፍል የትኛው ነው? 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

የእግዚአብሔርን ተስፋዎችና ታማኝነት ለቀጣዩ ትውልድ እንዴት 
ማስተላለፍ ትችላላችሁ? 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

33 
 

የዔሳው  

ምርጫ
 

 

ቁልፍ ጥቅስ 

ዘፍጥረት 36:2 “ዔሳውም ከከነዓን ሴቶች ልጆች ሚስቶችን አገባ።” 

ደጋፊ ጥቅሶች 

ዕብራውያን 12:16 “ወይም ስለ አንድ መብል በኵርነቱን እንደ ሸጠ 
እንደ ዔሳው ለዚህ ዓለም የሚመች ሰው እንዳይሆን ተጠንቀቁ።” 

2ኛ ቆሮንቶስ 6:14 “ከማያምኑ ጋር በማይመች አካሄድ አትጠመዱ፤ 
ጽድቅ ከኃጢአት ጋር ምን ግንኙነት አለውና?” 

ኢያሱ 24:15 “ዛሬ የምታመልኩትን ምረጡ... እኔና ቤቴ ግን 
እግዚአብሔርን እናመልካለን።” 

ምሳሌ 10:22 “የእግዚአብሔር በረከት ባለጠጋ ታደርጋለች፥ ኀዘንም 
ከእርስዋ ጋር አይጨምርም።” 

የክፍሉ ትንታኔ 

የዔሳው ሕይወት አንድ ሰው የሚያደርጋቸው ምርጫዎች እንዴት 
የእሱን የወደፊት ብቻ ሳይሆን የትውልዶችን ዕጣ ፈንታ ሊወስኑ 
እንደሚችሉ የሚያስታውስ ነው። ከመጀመሪያው ጀምሮ  ዔሳው 
ለእግዚአብሔር በረከት ትኩረት አልሰጠም። የብኩርና መብቱን በምስር 

ወጥ ሸጠ፤ በኋላም ከከነዓናውያን ሴቶች ሚስቶችን መረጠ ይህም 
የእግዚአብሔርን መመሪያዎች ችላ በማለት ወላጆቹን አሳዝኖ ነበር። 
ዘሩም የኤዶም ሕዝብ ሆነ እነሱም ብዙውን ጊዜ ከእስራኤል ጋር ግጭት 
ውስጥ የገቡ ነበሩ። 

ዔሳው የግል ምርጫዎቼ ናቸው ብሎ ያሰባቸው ምግብ፣ ከማያምኑ 
ጋር ያለ የጋብቻ ግንኙነትና  ለእግዚአብሔር ቃል ኪዳን አለመታዘዝ 
ከእሱ በኋላ ለትውልዶች የትግል መገለጫ ሆኑ። የእርሱ አጭር እይታ 
ያላቸው ውሳኔዎች ለረጅም ጊዜ የሚቆዩ ውጤቶች ነበራቸው። 

ይህ ታሪክ የእግዚአብሔርን በረከቶች በቁም ነገር እንድንወስድ 
ይጠራናል። ጸጋ ሞገስ እና መንፈሳዊ ውርስ በቸልተኝነት ልንይዛቸው 
የሚገቡ ነገሮች አይደሉም። ብዙ ሰዎች ዛሬ  እንደ ዔሳው  ጊዜያዊ 
ጥቅሞችን ወይም ደስታዎችን ያሳድዳሉ፤ ይህም እግዚአብሔር 
በሕይወታቸው ስላለው ታላቅ ዓላማ ግድ አይሰጣቸውም። እነሱም 
ከዓለም ጋር ስምምነት ያደርጋሉ ፤ አይታዘዙም  እናም ከእግዚአብሔር 
እቅድ ተቃራኒ የሆነ ሕይወትን ይኖራሉ፡፡  ይህም በረከትን ሳይሆን 
መከራን ያመጣል።  

ነገር ግን ተስፋ አለ። የዔሳው ታሪክ ጊዜአዊ ምርጫዎች 
የሚያስከትሉትን አደጋዎች ሲያስጠነቅቀን እግዚአብሔር በተለየ 
መንገድ እንድንመርጥ እንደሚጋብዘን ያስታውሰናል። በውሳኔዎቻችን 
በተለይም በግንኙነቶች በእምነት እና በመታዘዝ እግዚአብሔርን 
ስናከብር  በረከቶችን ለራሳችን ብቻ ሳይሆን ለልጆቻችንና ለሚመጡት 
ትውልዶችም እናስቀምጣለን። የዛሬዎቹ ምርጫዎቻችን ትልቅ ዋጋ 
አላቸው። በቤተሰብህ በማኅበረሰብህና በምትተወው ቋሚ አሻራ 
አስተዋፅኦ ውስጥ ይንጸባረቃሉ። የእግዚአብሔርን መንገድ ከመረጥክ 
በበረከት ትሄዳለህ። የዓለምን መንገድ ከመረጥክ ውጤቱ ሁልጊዜ 
ባዶነት እና ትግል ይሆናል። 

የቤተሰብ ውይይት ጥያቄዎች 

1. ዔሳው የብኩርና መብቱንና ሚስቶቹን በተመለከተ እንዲህ ያለ 
የአጭር ጊዜ ምርጫዎችን ያደረገው ለምን ይመስላችኋል? 

2. የጊዜአዊ ደስታ ለማግኘት የሚደረጉ ውሳኔዎች የወደፊቱ 
ህይወታችን ላይ ምን ችግር ሊያስከትሉ ይችላሉ? 

3. የእግዚአብሔርን በረከቶች በሕይወታችን በቁም ነገር መውሰድ 
ማለት ምን ማለት ነው? 

4. ዔሳው እንዳደረጋቸው  እግዚአብሔርን የሚያሳዝኑና ለወደፊት 
ትውልዶች የሚጎዱ ውሳኔዎችን ከማድረግ ራሳችንን እንዴት 
መጠበቅ እንችላለን? 

5. ቤተሰባችሁ የእግዚአብሔርን ፈቃድ መከተሉን ለማረጋገጥ ምን 
ዓይነት ምርጫዎችን አብራችሁ ማድረግ ትችላላችሁ? 

ጸሎት 

አቤቱ በዔሳው ታሪክ ውስጥ ስለምናገኘው ማስጠንቀቂያ 
እናመሰግንሃለን ። በረከቶችህን በቸልታ እንዳንመለከት ወይም ለጊዜያዊ 
ደስታዎች እንዳንለውጥ እርዳን። ለመጪው ትውልድ የእምነትና 
የበረከት ትሩፋትን እንድናስቀምጥ በተለይ በግንኙነቶች እና በመታዘዝ  
በምርጫዎቻችን ውስጥ አንተን ማክበርን አስተምረን ። የሕይወታችንን 
ታላቅ እቅድ ለማየት ጥበብን ስጠን። አሜን። 

ለሳምንቱ የሚጠና ጥቅስ 

ኢያሱ 24:15 “ዛሬ የምታመልኩትን ምረጡ... እኔና ቤቴ ግን 
እግዚአብሔርን እናመልካለን።” 

የዔሳው አሳዛኝ ታሪክ፣ ለአፍታ ለሚቆይ ምድራዊ ደስታና 
ጥቅም ስንል የምናደርጋቸው የዛሬ ምርጫዎች፣ የራሳችንን 
ብቻ ሳይሆን የቀጣዩን ትውልድ አሉታዊ እጣ ፈንታ 
የሚወስን የረጅም ጊዜ ውጤት እንዳላቸው ያስጠነቅቀናል።

 

የተረዳህውን ጻፍ 

ከዘላቂ በረከት ይልቅ ጊዜያዊ ጥቅምን ስለመረጣችሁበት ጊዜ ጻፉ። 
ከዚያ ምን ተማራችሁ? 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

ስለ እግዚአብሔር በረከቶች ይበልጥ በቁም ነገር ልታስቡባቸው የሚገቡ 
የሕይወታችሁ ክፍሎች የትኞቹ ናቸው? 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

ለልጆቻችሁ ወይም ለመጪው ትውልድ የሚተላለፍ መንፈሳዊ ርስት  
ውሳኔዎችን ዛሬ መወሰን የምትችሉት እንዴት ነው? 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

ክፍል አራት

 

የዮሴፍ ሕይወት እና የእግዚአብሔር 
ሉዓላዊነት 

ዘፍጥረት ምዕራፍ 37-50 

34 
 

የዮሴፍ 

ሕልሞች
 

 

ቁልፍ ጥቅስ 

ዘፍጥረት 37:5 “ዮሴፍም ሕልምን አለመ፥ ለወንድሞቹም ነገራቸው፤ 
እነርሱም አብዝተው ጠሉት።” 

ደጋፊ ጥቅሶች 

የሐዋርያት ሥራ 2:17 “በመጨረሻው ቀን እንዲህ ይሆናል ይላል 
እግዚአብሔር፤ ሥጋ በለበሰ ሁሉ ላይ ከመንፈሴ አፈሳለሁ፤ ወንዶችና 
ሴቶች ልጆቻችሁም ትንቢት ይናገራሉ፥ ጎበዞቻችሁም ራእይ ያያሉ፥ 
ሽማግሌዎቻችሁም ሕልምን ያልማሉ።” 

ምሳሌ 16:3 “ሥራህን ለእግዚአብሔር አደራ ስጥ፥ አሳብህም የጸና 
ይሆናል።” 

ኤርምያስ 29:11 “ለእናንተ የማስበውን አሳብ እኔ አውቃለሁና፥ ይላል 
እግዚአብሔር፤ ፍጻሜና ተስፋ እሰጣችሁ ዘንድ የሰላም አሳብ ነው እንጂ 
የክፉ ነገር አይደለም።” 

የክፍሉ ትንታኔ 

ዮሴፍ ታላላቅ ሕልሞች የነበሩት ወጣት ነበር፤ እነዚህም ሕልሞች 
ከእግዚአብሔር የተሰጡት ነበሩ። ወንድሞቹ ለእርሱ ሲሰግዱለት ሕልም 
አለመ፤ ምንም እንኳ ትርጉሙን ሙሉ በሙሉ ባይረዳውም  

እግዚአብሔር ስለወደፊት ሕይወቱ አንድ ነገር እያሳየው እንደሆነ ያውቅ 
ነበር። ነገር ግን የዮሴፍ ወንድሞች ከእርሱ ጋር ከመደሰት ይልቅ 
በቅናትና በጥላቻ ተሞሉ። 

ይህ ምዕራፍ እግዚአብሔር በልባችን ያስቀመጠውን ራዕይ ሁሉም ሰው 
እንደማይረዳው ወይም እንደማይደግፈው ያስታውሰናል። አንዳንድ ጊዜ 
ለእኛ በጣም ቅርብ የሆኑ ሰዎች እንኳ ሊቃወሙን ወይም ሊያስቆሙን 
ሊሞክሩ ይችላሉ። ነገር ግን የዮሴፍ ታሪክ እንደሚያሳየው 
የእግዚአብሔር ዕቅድ በሰው ቅናት ወይም ጥላቻ ሊፈርስ አይችልም። 

እንዲሁም የዮሴፍ ሕልሞች ወዲያውኑ እውን እንዳልሆኑ ልብ በሉ። 
ሕልሞቹ ሲፈጸሙ ከማየቱ በፊት ክህደት ባርነት የሐሰት ክስና እስራት 
ገጥሞታል። ነገር ግን በዚህ ሁሉ ውስጥ  እግዚአብሔር ባሕርዩን 
እየቀረጸና ለእጣ ፈንታው እያዘጋጀው ነበር። የእግዚአብሔር የተስፋ 
ቃሎች እርግጠኛ ናቸው ነገር ግን ብዙውን ጊዜ ከፈተናና ከዝግጅት 
ጉዞ ጋር ይመጣሉ። 

ከዮሴፍ ሁለት ታላላቅ ትምህርቶችን እንማራለን፦ 

• የእግዚአብሔርን ራዕይ ሌሎች ባይቀበሉትም እንኳ አጥብቃችሁ 
ያዙ። ዓለም እግዚአብሔር በልባችሁ ያስቀመጠውን ላያይ ይችላል  
ቃሉ ግን ጸንቶ ይቆማል።ስለዚህ፣ እንደ ቅድስት ድንግል ማርያም፣ 
የተሰጣችሁን ተስፋ በልባችሁ እየጠበቃችሁና እያሰላሰላችሁ በጽናት 
ጠብቁት። 

• በእግዚአብሔርን ጊዜና አሰራር እመኑ። መዘግየቶች ችግሮችና 
መከራዎች የእግዚአብሔር የተስፋ ቃሎች እንደተሰበሩ አያሳዩም፤ 
ይልቁንም ለታላቅ ነገር እያዘጋጃችሁ እንደሆነ ያመለክታሉ። 

ልክ እንደ ዮሴፍ  እኛም ምንም ዓይነት ተቃውሞ ቢገጥመንም ታማኝ 
ሆነን እንድንቀጥል  በእግዚአብሔር ዕቅድ እንድንታመንና ዓላማው 
በሕይወታችን እንደሚከናወን እንድናምን ተጠርተናል። 

የቤተሰብ ውይይት ጥያቄዎች 

1. የዮሴፍ ወንድሞች በሕልሞቹ ምክንያት የጠሉት ለምን 
ይመስላችኋል? 

2. ዮሴፍ ራእዩን በነገረበት መንገድ ላይ ምን መማር እንችላለን? 

3. እግዚአብሔር በልብህ ባስቀመጠው ነገር ምክንያት ተገፍተህ 
ታውቃለህ? 

4. የእግዚአብሔርን ዕቅድ ከማቻኮል ይልቅ በእርሱ ጊዜ መታመን 
አስፈላጊ የሆነው ለምንድን ነው? 

5. ቤተሰባችሁ የእግዚአብሔርን ጥሪ መከተል ሲከብደው እርስ 
በርሳችሁ እንዴት መበረታታት ትችላላቹህ? 

ጸሎት 

አቤቱ እንደ ዮሴፍ ራእዮችንና ሕልሞችን ለዓላማ ስለምትሰጠን 
እናመሰግንሃለን። ሌሎች ባይረዱንም እንኳ ተስፋዎችህን እንድንጠብቅ 
እርዳን። የመንፈስ ቅዱስህን ጊዜ እንድናምን እና በፈተና ጊዜም ታማኝ 
እንድንሆን አስተምረን። ሕይወታችን እቅድህን ያንጸባርቅ፤ ለስምህም 
ክብርን ያምጣ። አሜን። 

ለሳምንቱ የሚጠና ጥቅስ 

ምሳሌ 16:3 “ሥራህን ለእግዚአብሔር አደራ ስጥ፥ አሳብህም የጸና 
ይሆናል።” 

 

 

 

 

 



እምነት በትውልዶች መካከል                                        2018 ዓ.ም / 2025 G.C 

   

180 
 

 

በሕይወታችን ውስጥ የሚመጡት ፈተናዎችና መከራዎች፣ 
እግዚአብሔር እንደ መሣሪያ ተጠቅሞ ባህርያችንን 
የሚቀርጽባቸውና ወደተዘጋጀልን የክብር ስፍራ የሚያደርሱን 
ድልድዮች ናቸው።

 

የተረዳህውን ጻፍ 

እግዚአብሔር በልብህ ያስቀመጠውን ሕልም ወይም ራዕይ ጻፍ። ምን 
ዓይነት ተቃውሞ ወይም መዘግየት አጋጥሞሃል? 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

ልክ ዮሴፍን እንዳዘጋጀው፣ እግዚአብሔር አሁን ያለህበትን “የመቆያ 
ጊዜ” ወይም ፈተና አንተን ለማዘጋጀት እየተጠቀመበት ያለው እንዴት 
ሊሆን ይችላል? 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

በሕይወትህ ውስጥ የእግዚአብሔር ሕልም ያለውና ማበረታቻ 
የሚያስፈልገው ሰው ማን ነው? በዚህ ሳምንት ልታበረታታው 
የምትችልባቸውን መንገዶች ዘርዝር። 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

35 
 

እግዚአብሔር  

ከዮሴፍ ጋር ነበረ
 

 

ቁልፍ ጥቅስ 

ዘፍጥረት 39:2 “እግዚአብሔርም ከዮሴፍ ጋር ነበረ፥ ሥራውም ሁሉ 
የተከናወነለት ሰው ሆነ፤ በግብፃዊው ጌታውም ቤት ነበረ። 

ደጋፊ ጥቅሶች 

ዘዳግም 31:6 “አምላክህ እግዚአብሔር ከአንተ ጋር ይሄዳልና፤ 
አይጥልህም፥ አይተውህምም።” 

ኢሳይያስ 54:17 “በአንቺ ላይ የተሠራ መሣሪያ ሁሉ አይከናወንም፤ 
የሚከስስሽንም ምላስ ሁሉ ትመልሻለሽ።” 

ሮሜ 8:28 “እግዚአብሔርንም ለሚወዱት እንደ አሳቡም ለተጠሩት 
ነገር ሁሉ ለበጎ እንዲደረግ እናውቃለን።” 

የክፍሉ ትንታኔ 

የዮሴፍ ታሪክ፣ በመከራ ውስጥ እንኳ ስለማይለየው የእግዚአብሔር 
መገኘት ከሚመሰክሩ ታላላቅ ምሳሌዎች አንዱ ነው። በገዛ ወንድሞቹ 
ተክዶ፣ ለባርነት ተሽጦ፣ በሐሰት ተወንጅሎና ወደ እስር ቤት ተጥሎ 
ዮሴፍ ለማሰብ የሚከብደውን እጅግ የከፋ ውርደትንና ኢፍትሐዊነትን 
ተጋፍጧል። ነገር ግን በእያንዳንዱ በሚያልፍበት ምዕራፍ ውስጥ፣ 

መጽሐፍ ቅዱስ አንድን ሐቅ ደጋግሞ ይነግረናል ፦ “እግዚአብሔርም 
ከዮሴፍ ጋር ነበረ።” 

ዮሴፍ ከቤቱና ከቤተሰቡ ርቆ በባዕድ ምድር እንኳ የእግዚአብሔርን 
ሞገስ አላጣም። በጲጥፋራ ቤት በነበረው ታማኝነት የተነሳ በሁሉ ላይ 
ሹመት አገኘ። የጌታው ሚስት ክፉ ፈተና ስታመጣበትም፣ 
በእግዚአብሔር ላይ ኃጢአትን ከመሥራትና ለጌታው የነበረውን 
ታማኝነት ከመክዳት ራሱን ጠበቀ። ይህ ቅንነቱ ለሐሰት ክስና ለእስራት 
ቢዳርገውም፣ የእግዚአብሔር መገኘት ግን ከቶ አልተለየውም። 

ይህ የሚያስተምረን ማንነታችንን የሚወስነው ሁኔታችን ሳይሆን፣ 
የእግዚአብሔር መገኘት መሆኑን ነው። ዓለም ይቃወመን፣ ሰዎች 
ይክዱን፣ ሕይወትም ኢፍትሐዊ ትምሰል፤ ነገር ግን እግዚአብሔር 
ከእኛ ጋር ከሆነ፣ የመጨረሻው ድል የእኛ ነው። ለዮሴፍ እስር ቤቱ 
የፍጻሜው ሳይሆን፣ የዝግጅቱ ሥፍራ ነበር። የታሰረበት ወኅኒ፣ ወደ 
ነገሥታት ቤተ መንግሥት የሚያደርሰው ድልድይ  ሆነለት። እንቅፋት 
መስለው የታዩት ነገሮች ሁሉ፣ እንደውም እግዚአብሔር ወደ ታላቅ 
ዕቅዱ ቤተሰቡንና በዙራያው ለነበሩት ሕዝቦች በሙሉ ከረሃብ ወደ 
ማዳን ያወጣበት የመሸጋገሪያ ድልድዮች ነበሩ። በሰው እጅ የተቆፈረው 
ጉድጓድና የተዘጋው ወኅኒ፣ እግዚአብሔር ዮሴፍን ወደ ዙፋን ከፍ 
ያደርግበት ዘንድ የተጠቀመባቸው ሰማያዊ ደረጃዎች ነበሩ። 

ዮሴፍ የሚያስታውሰን ነገር ቢኖር፦ 

• ታማኝነት ወሳኝ ነው፦ በቤተ መንግሥትም ሆነ በእስር ቤት ዮሴፍ 
ለእግዚአብሔርና በዙሪያው ላሉት ሰዎች ታማኝ ሆኖ ጸንቷል። 

• ፈተና እውነት ነው ግን ልንቋቋመው እንችላለን፦ ዮሴፍ ከጲጥፋራ 
ሚስት ለመሸሽ መወሰኑ  በከፍተኛ የግል ኪሳራ እንኳ 
የእግዚአብሔርን መንገድ የመምረጥን ኃይል ያሳያል። 

• የእግዚአብሔር መገኘት እውነተኛ ስኬታችን ነው፦ ብልጽግና ስለ 
ሀብት ወይም ሥልጣን አይደለም፤ በእግዚአብሔር ሞገስ ውስጥ 
ስለመኖር ነው። 

• ፈተናዎች ለእጣ ፈንታችን ያዘጋጁናል፦ አንዳንድ ጊዜ በጣም 
ጨለማ የሆኑ ሁኔታዎች ለታላላቅ ጥሪዎች የስልጠና ስፍራዎች 
ናቸው። 

እኛም እንደ ዮሴፍ ታማኞች፣ ንጹሆችና ጽኑዎች ሆነን ስንኖር፣ 
በምንሄድበት ቦታ ሁሉ የእግዚአብሔር ህልውና ከእኛ ጋር ይጓዛል። 
ታሪካችን በወቅቱ ትርጉም የማይሰጥ ቢመስልም፣ የእርሱ ሉዓላዊ 
ዕቅድ ግን ሁልጊዜ ለበጎ ነገርና ለራሱ ክብር እየተገለጠ ይሄዳል። 

የቤተሰብ ውይይት ጥያቄዎች 

1. ዮሴፍ በተከዳና እና በተጎዳበት ጊዜም እንኳ ለእግዚአብሔር ታማኝ 
ሆኖ የኖረው እንዴት ነው? 

2. የጲጥፋራ ሚስትን ሀሳብ አለመቀበል  አስፈላጊ ውሳኔ የነበረው 
ለምንድ ነው? 

3. የዮሴፍ ታሪክ በመከራ ጊዜ ስለ እግዚአብሔር መገኘት ምን 
ያስተምረናል? 

4. ሕይወት ኢፍትሃዊ ሆኖ ሲሰማችሁ ቤተሰባችሁ ለእግዚአብሔር 
ታማኝ ሆኖ እንዴት ሊቆይ ይችላል? 

5. በሕይወትህ ውስጥ ምን ዓይነት ሁኔታዎች ለእግዚአብሔር ታላቅ 
ዓላማ ያዘጋጁሃል? 

ጸሎት 

አቤቱ እንደ ዮሴፍ በመከራ ጊዜ ስለማትተወን እናመሰግንሃለን፡፡ 
በሁሉም ሁኔታዎች በበረከት ጊዜም ሆነ በፈተና ጊዜ ታማኝ ሆነን 
እንድንኖር አስተምረን። ሕይወት ኢፍትሃዊ ሆኖ ሲሰማን እንኳ ፈተናን 
እንድንቋቋም እና በዕቅድህ እንድንታመን እርዳን። ሁሉንም ነገር ለበጎ 
እንደሚደረግ አምነን ወደምንሄድበት ቦታ ሁሉ ከአንተ ጋር ለመጓዝ 
እንመርጣለን። አሜን። 

ለሳምንቱ የሚጠና ጥቅስ 

ዘዳግም 31:6 “አምላክህ እግዚአብሔር ከአንተ ጋር ይሄዳልና፤ 
አይጥልህም፥ አይተውህምም።” 

የዮሴፍ የስኬት ሕይወት ትልቁ ምስጢር፣ ማንነታችንና 
እውነተኛ ስኬታችን የሚወሰነው በዙሪያችን ባለው ሁኔታ 
(በእስር ቤትም ሆነ በቤተመንግሥት) ሳይሆን፣ በውስጣችን 
በሚኖረውና በማይለወጠው   የእግዚአብሔር መገኘት መሆኑ 
ነው።

 

የተረዳህውን ጻፍ 

ሕይወት ኢፍትሃዊ ሆኖ ስለተሰማህ ጊዜ ጻፍ። የእግዚአብሔር መገኘት 
እንዴት አጸናህ? 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

በአሁኑ ሰዓት ለማሸነፍ የእግዚአብሔር ኃይል የሚያስፈልጋችሁ ምን 
ዓይነት ፈተናዎች ወይም ችግሮች አሉ? 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

የዮሴፍ ታማኝነት በእራስህ ጉዞ ውስጥ በእግዚአብሔር እንድትታመን 
እንዴት ሊያበረታታህ ይችላል? 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

36 
 

የታማኞች 

ከፍታ
 

 

ቁልፍ ጥቅስ 

ዘፍጥረት 41:39 “ፈርዖንም ዮሴፍን አለው። እግዚአብሔር ይህን ሁሉ 
ገልጦልሃልና እንደ አንተ ያለ አስተዋይና ጠቢብ ሰው የለም።” 

ደጋፊ ጥቅሶች 

ያዕቆብ 4:10 “በጌታ ፊት ራሳችሁን አዋርዱ፥ ከፍ ከፍም ያደርጋችኋል።
” 

መዝሙር 75:6-7 “ከፍ ከፍ ማለት ከምሥራቅ ወይም ከምዕራብ ወይም 
ከደቡብ አይመጣም። እግዚአብሔር ግን ፈራጅ ነው፤ አንዱን ያዋርዳል፥ 
ሌላውንም ከፍ ከፍ ያደርጋል።” 

1ኛ ሳሙኤል 2:30 “የሚያከብሩኝን አከብራለሁ።” 

የክፍሉ ትንታኔ 

ዮሴፍ በግብጽ ወደ ሥልጣን መውጣቱ የእግዚአብሔርን ታማኝነትና 
ትክክለኛ ጊዜ ከሚያሳዩ ታላላቅ ምሳሌዎች አንዱ ነው። ከአባቱ ቤት 
ወደ ጉድጓድ ተጣለ  ከጲጥፋራ ቤት ወደ እስርቤት የዮሴፍ ጉዞ 
ተከታታይነት ያለው ውድቀት ይመስል ነበር። ነገር ግን በዚያ ሁሉ 
ውስጥ  ለእግዚአብሔር ታማኝ ሆኖ ኖረ፤ እግዚአብሔርም ፈጽሞ 
አልተወውም። 

ፈርዖን ማንም ሰው ሊፈታው የማይችለውን ህልም አየ፡፡ ህልሙንም 
የሚፈታ ሰው ስለጠፋ ዮሴፍን ከእስር ቤት አስጠራው። ዮሴፍም 
ትርጉሙን ከራሱ ሳይሆን ከእግዚአብሔር እንደተቀበለ ግልጽ አደረገ። 
በትሕትና ሁሉንም ክብር ለጌታ ሰጠ። ፈርዖንም በዮሴፍ ውስጥ ያለውን 
የእግዚአብሔርን ጥበብ ተረዳ  “ከአንተ የበለጠ አስተዋይና ጠቢብ 
ማንም የለም” አለው። በዚያም ቀን  ዮሴፍ በግብጽ ሁሉ ላይ 
የሁለተኛው ሰው ሆኖ ከፍ ከፍ አለ። 

ይህ ታሪክ የሚያስተምረን፦ 

• በትናንሽ ቦታዎች ውስጥ ያለው ታማኝነት ለታላላቅ ቦታዎች 
ያዘጋጀናል። ዮሴፍ በጲጥፋራ ቤት እንደ አገልጋይና በእስር ቤት 
ታማኝ ነበር፤ እናም እግዚአብሔር እነዚያን ጊዜያት ባሕርይውን 
ለመቅረጽ ተጠቀመበት። 

• የእግዚአብሔር ጊዜ ፍጹም ነው። ዮሴፍ ለብዙ ዓመታት ቢጠብቅም 
ጊዜው ሲደርስ እግዚአብሔር ወዳሳየው ህልም ፍፃሜ አደረሰው፡፡  

• እውነተኛ ጥበብ ከእግዚአብሔር ዘንድ ይመጣል። ፈርዖን የዮሴፍ 
ማስተዋል ሰብዓዊ ሳይሆን መለኮታዊ እንደሆነ ተገነዘበ። 
ከእግዚአብሔር ጋር አብረን ስንኖር  የእርሱ ጥበብ በእኛ ውስጥ 
ይፈሳል። 

ሕይወት እንደ እስር ቤት በሚሰማን ጊዜ እንኳ  እግዚአብሔር 
ከበስተጀርባ ሆኖ እየሠራ ነው። የዮሴፍ ታሪክ ምንም ዓይነት ሁኔታ 
በከንቱ እንደማይባክንና ምንም ዓይነት መከራ ትርጉም የለሽ እንዳልሆነ 
ያረጋግጥልናል። ጊዜው ሲደርስ  እግዚአብሔር ወዳዘጋጀልን ስፍራ ከፍ 
ያደርገናል። የእኛ ድርሻ ታማኝ  አመስጋኝና በእርሱ ላይ ታምነን 
መቆየት ነው። 

የቤተሰብ ውይይት ጥያቄዎች 

1. ዮሴፍ በእስርቤት እና በጵጢፋራ ቤት በነበረው አገልጋይነት ታማኝ 
መሆኑ በግብጽ ከፍ ከፍ ለማለቱ ምን አስተዋጾኦ ነበረው? 

2. የዮሴፍ ትሕትና ስለ ስጦታዎቻችን ክብርን ለእግዚአብሔር 
ስለመስጠት ምን ያስተምረናል? 

3. ይህ ታሪክ የእግዚአብሔርን ጊዜ ለመጠበቅ እንዴት ያበረታታሃል? 

4. በሕይወትህ ውስጥ እግዚአብሔር አሁን እየቀረጸህ ያሉ የትኞቹ 
“ትናንሽ ቦታዎች” ናቸው? 

5. ቤተሰባችሁ የእግዚአብሔርን ፈቃድ ለመፈፀም በየቀኑ 
በሕይወታቸው እግዚአብሔርን በማክበር እንዴት መመላለስ 
ይችላሉ? 

ጸሎት 

አቤቱ ለእኛ እንደ ዮሴፍ ለቃህ ታማኝ ስለሆንክ  እናመሰግንሃለን። 
ሁል ጊዜ  በፈተናም ሆነ በስኬት ጊዜ ታማኝና ትሑት ሆነን እንድንኖር 
አስተምረን። በጊዜው ሁሉን ውብ አድርገህ እንደምትሰራው 
እንድንታመንህ እርዳን። ሌሎች በእኛ ውስጥ እንዲያዩት ሕይወታችን 
ክብርህን ያንጸባርቅ።አሜን  

ለሳምንቱ የሚጠና ጥቅስ 

ያዕቆብ 4:10 “በጌታ ፊት ራሳችሁን አዋርዱ፥ ከፍ ከፍም ያደርጋችኋል” 

የዮሴፍ ሕይወት እንደሚያስተምረን፣ በጨለማ ውስጥ የታየ 
ታማኝነትና በብርሃን ውስጥ የተገለጠ ትሕትና 
ለእግዚአብሔር ከፍታ ያዘጋጃል። እውነተኛ ከፍታ 
የሚመጣው ከሰው ጥረት ሳይሆን፣ ለእግዚአብሔር ከሚሰጥ 
ክብር ነው።

 

የተረዳህውን ጻፍ 

በሕይወትህ ውስጥ  ውድቀት የተሰማህን ጊዜ ጻፍ። በእርሱ በኩል 
እግዚአብሔር እንዴት እንደቀረጸህ ማየት ትችላለህ? 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

ልክ እንደ ዮሴፍ ክብርን ለራስህ ከመውሰድ ይልቅ ለእግዚአብሔር 
መስጠት እንዴት መለማመድ ትችላለህ? 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

በእግዚአብሔር ጊዜ እንዲከፈቱ እየጸለይክባቸው ያሉት ዕድሎች ምንድን 
ናቸው? 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

37 
 

የእግዚአብሔርን  

ሉዓላዊ ዕቅድ መረዳት
 

 

ቁልፍ ጥቅስ 

ዘፍጥረት 45:4-5 “ዮሴፍም ወንድሞቹን አላቸው። ወደ እኔ ቅረቡ። 
በቀረቡም ጊዜ። እኔ ወደ ግብፅ የሸጣችሁኝ ወንድማችሁ ዮሴፍ ነኝ። 
አሁንም አትዘኑ፤ እዚህም ስለ ሸጣችሁኝ አትቆጩ፤ እግዚአብሔር 
ሕይወትን ለማዳን ከእናንተ በፊት ሰዶኛልና።” 

ደጋፊ ጥቅሶች 

ዘፍጥረት 50:20 “እናንተ ክፉ ነገርን በእኔ ላይ አሰባችሁ፤ 
እግዚአብሔር ግን ዛሬ እንደ ሆነው ብዙ ሕዝብ እንዲድን ለማድረግ 
ለመልካም አደረገው።” 

ኤፌሶን 4:32 “እርስ በርሳችሁም ቸሮችና መሐሪዎች ሁኑ፥ 
እግዚአብሔርም ደግሞ በክርስቶስ ይቅር እንዳላችሁ ይቅር ተባባሉ” 

ማቴዎስ 6:14 “ለሰዎች በደላቸውን ይቅር ብትሉ፥ የሰማዩ አባታችሁ 
እናንተን ደግሞ ይቅር ይላችኋል።” 

የክፍሉ ትንታኔ 

በቅዱሳት መጻሕፍት ውስጥ የዮሴፍ ታሪክ ይቅርታን አጉልቶ 
የሚያሳይ ድንቅ ታሪክ ነበር። በገዛ ወንድሞቹ ተከድቶ  በባርነት ተሽጦ  
በሐሰት ተከስሶና ታስሮ ዮሴፍ በቁጣ  በምሬት ወይም በቀልን በመፈለግ 

ለመቀጠል ሰብዓዊ ምክንያት ሁሉ ነበረው። ነገር ግን በመጨረሻ 
የወጣትነት ዘመኑን ካበላሹበት ወንድሞቹ ጋር ፊት ለፊት ሲገናኝ  
ቃላቱ በጥላቻ ሳይሆን በጸጋ የተሞሉ ነበሩ፦ “አትዘኑ… እግዚአብሔር 
ሕይወትን ለማዳን ከእናንተ በፊት ሰዶኛልና።” ነበር ያላቸው፡፡  

ዮሴፍ ሕይወትን የሚለውጥ አንድ ነገር ተረድቶ ነበር፤ እግዚአብሔር 
በመክራው ውስጥ እንኳ እየሠራ ነበር። ወንድሞቹ ለክፋት ያሰቡትን 
እግዚአብሔር ወደ መልካም ለውጦታል፤ ለዮሴፍ ብቻ ሳይሆን 
ለቤተሰቡና ለትውልድ እንዳደረገው። የዮሴፍ ይቅር የማለት ችሎታው 
ሥር የሰደደው የእግዚአብሔርን ሉዓላዊ አሰራር በመረዳቱ ነበረ።
ኢየሱስ በመስቀል ላይ ሆኖ ለሰቀሉት ሰዎች ጸለየ። መከራውን 
እንዲያስወግድለት አብን ሊለምን ቢችልም፣ ራሱን አሳልፎ በመስጠት፣ 
“ፈቃዴ ሳይሆን ፈቃድህ ይሁን” አለ። ለታላቅ ዓላማ ለአለም ህዝብ 
ሁሉ መዳንን ለማምጣት መከራን ተቀበለ።ይኸው እውነት በእስጢፋኖስ 
ህይወት እናየዋለን። በድንጋይ ተወግሮ ሲገደል፣ ለገዳዮቹ ጸለየ፤  

በሚደርስብን የሰው በደል ውስጥ የእግዚአብሔርን ሉዓላዊ ዕቅድ 
ስናስተውል، አመለካከታችን ይለወጣል። በቁጣና በበቀል ከመነዳት 
ይልቅ، በፈተና ውስጥ የምትሠራውን የጌታ እጅ በማየት ለይቅርታ፣ 
ለሰላምና ለፍቅር እንገዛለን። 

ይህ ሦስት ጠቃሚ ትምህርቶችን ያስተምረናል፦ 

• ይቅርታ ነጻነትን ያመጣል። ቂምን አጥብቆ መያዝ ልባችንን 
ከመመረዝና ደስታችንን ከመስረቅ ውጭ ሌላ ውጤት የለውም። 
ይቅርታ በሰላም እንድንኖር ነጻ ያወጣናል። 

• እግዚአብሔር መከራችንን ለመልካም ይቀይረዋል። ዮሴፍ 
የተደረገበትን ነገር አላቃለለውም ነገር ግን እግዚአብሔር ለታላቅ 
ዓላማ እንደተጠቀመበት ተገንዝቧል። በእግዚአብሔር መታመን 
የበቀልን ፍላጎት እንድንተው ያስችለናል። 

• ይቅርታ እምነትን ይጠይቃል። ዮሴፍ ይቅር ያለው ቀላል ስለነበረ 
ሳይሆን  በእግዚአብሔር ፍትሕ እና ዕቅድ ላይ ስለታመነ ነው። 

እውነተኛ ይቅርታ ሁልጊዜ በራሳችን ኃይል ሳይሆን በእግዚአብሔር 
ኃይል ላይ ይመሰረታል። 

ደስተኛና ሰላማዊ ሕይወት ለመኖር ብቸኛው መንገድ ሌሎችን ይቅር 
ማለትና እራሳችንንም ይቅር ማለት ነው። የምናሳልፈው ነገር ሁሉ 
ባይገባንም የእግዚአብሔር ዓላማ አለበት። እርሱ ከባዱን ክህደት እንኳ 
ወስዶ የመልካምነቱ ምስክርነት ሊያደርገው ይችላል። ይቅርታ ድክመት 
አይደለም፤ ሕይወታችንን የሚወስነው ምሬት ሳይሆን የእግዚአብሔር 
ፍቅር እንዲሆን መምረጥ ነው።  

የቤተሰብ ውይይት ጥያቄዎች 

1. ዮሴፍ የበቀል ፍላጎትን ሳይሆን ይቅርታን የመረጠው ለምን 
ይመስላችኋል? 

2. በእግዚአብሔር መታመን ሌሎችን ይቅር ማለትን እንዴት ቀላል 
ያደርጋል? 

3. መራራነት ወይም ቂምን የመያዝ አንዳንድ አደጋዎች ምንድን 
ናቸው? 

4. ይቅር ማለት የሚያስፈልግህ ሰው አለ ወይስ ራስህን ይቅር ማለት 
ይኖርብሃል? 

5. ቤተሰባችሁ ይቅርታን እንደ ዕለታዊ ምርጫ እንዴት መለማመድ 
ይችላል? 

ጸሎት 

አቤቱ የዮሴፍን የይቅርታ ምሳሌ ስላሳየህን እናመሰግንሃለን። 
በሕይወታችን ውስጥ ህመም በሚሰማን ክፍሎች ውስጥም እንኳ 
እጅህን እንድናይ እርዳን። ሁሉንም ነገሮችን ለበጎ እንደምትሰራ 
እያመንን ራሳችንንና ሌሎችን ይቅር ለማለት ጥንካሬን ስጠን። 
ከመራራነት ጠብቀን  ልባችንንም በሰላም  በደስታና በፍቅር ሙላ። 
አሜን። 

ለሳምንቱ የሚጠና ጥቅስ 

ዘፍጥረት 50:20 “እናንተ ክፉ ነገርን በእኔ ላይ አሰባችሁ፤ 
እግዚአብሔር ግን ዛሬ እንደ ሆነው ብዙ ሕዝብ እንዲድን ለማድረግ 
ለመልካም አደረገው።” 

የዮሴፍ ታላቅ የይቅርታ ምስጢር፣ በወንድሞቹ ክፉ ድርጊት 
ላይ ሳይሆን እግዚአብሔር ያንኑ ክፋት ለብዙዎች የድነት 
ምክንያት አድርጎ በለወጠበት ታላቅ ሉዓላዊ ዕቅዱ ላይ 
ማተኮሩ ነበር።

 

የተረዳህውን ጻፍ 

በሰው ስለተጎዳህበት ጊዜ ጻፍ። የዮሴፍ ታሪክ ይቅር ለማለት እንዴት 
ሊያነሳሳህ ይችላል? 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

በሕይወትህ ውስጥ እግዚአብሔር ለጥቅም እየሰራ እንደሆነ ማመን 
የሚያስፈልግህ የትኛው ቦታ ነው? 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

 



እምነት በትውልዶች መካከል                                        2018 ዓ.ም / 2025 G.C 

   

198 
 

ይቅርታ እንዴት በቤተሰብ ግንኙነቶች ውስጥ የበለጠ ደስታንና ነፃነትን 
ሊያመጣ ይችላል? 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

38 
 

ያዕቆብ ወደ  

ግብጽ ተጓዘ
 

 

ቁልፍ ጥቅስ 

ዘፍጥረት 46:4 “እኔም ከአንተ ጋር ወደ ግብፅ እወርዳለሁ፥ እኔም 
ደግሞ ፈጽሞ ይዤህ እወጣለሁ፤ ዮሴፍም እጁን በዓይንህ ላይ 
ያኖራል።” 

ደጋፊ ጥቅሶች 

ኤርምያስ 29:11 “ለእናንተ የማስበውን አሳብ እኔ አውቃለሁና፥ ይላል 
እግዚአብሔር፤ ፍጻሜና ተስፋ እሰጣችሁ ዘንድ የሰላም አሳብ ነው እንጂ 
የክፉ ነገር አይደለም።” 

1ኛ ዮሐንስ 2:17 “ዓለሙም ምኞቱም ያልፋሉ፤ የእግዚአብሔርን 
ፈቃድ የሚያደርግ ግን ለዘላለም ይኖራል።” 

ቆላስይስ 3:2 “በላይ ያለውን አስቡ እንጂ በምድር ያለውን አይደለም።” 

የክፍሉ ትንታኔ 

ያዕቆብ ወደ ግብፅ እንዲሄድ ሲነገረው በፍርሃትና በማመንታት 
ተሞልቶ ነበር። በረሃብ ጊዜ ግብፅ ምግብን ለሌሎች ወገኖች 
እንደምትሰጥ ቃል ብትገባም ያዕቆብ የእግዚአብሔር ቃል ኪዳን ከከነዓን 
ምድር ጋር የተሳሰረ መሆኑን ያውቅ ነበር። ትልቁ ስጋቱ እርሱና 
ቤተሰቡ በግብፅ ምድር በጣም ከተመቻቸው በዚያው እንደሚሰፍሩና 

የእግዚአብሔርን የተስፋ ቃል እንደሚረሱ ነበር። ከሞተ በኋላ እንኳ 
በግብፅ መቀበር ያልፈለገው ልጆቹ ግብፅ የመጨረሻ ቤታቸው 
እንዳልሆነች እንዲያስታውሱ ስለፈለገ ነው። 

እግዚአብሔር ያዕቆብን እንዲህ ሲል አረጋገጠለት፦ “ከአንተ ጋር 
እሆናለሁ።” በባዕድ ምድር እንኳን የእግዚአብሔር የተስፋ ቃሎች 
አይለወጡም። ረሃቡ ጊዜያዊ ነበር  የእግዚአብሔር ቃል ኪዳን ግን 
ዘላለማዊ ነበር። ያዕቆብ ጊዜያዊ መፍትሔዎች ከታላቁ ዕቅድ 
እንዳያሳውሩን ለእግዚአብሔር ጥሪ ንቁ ሆነን የመቆየትን አስፈላጊነት 
ያስተምረናል። 

እኛም እንዲሁ ጊዜያዊ ፍላጎቶች ምግብ፣  ምቾት፣  ዕድሎች  
ከእግዚአብሔር ዓላማ ሊያርቁን የሚችሉበት ጊዜ ያጋጥመናል። ነገር 
ግን የዛሬ ምርጫዎቻችን የነገውን የቤተሰባችንን መንፈሳዊ አቅጣጫ 
እንደሚቀርጹ ማስታወስ አለብን። እንደ ያዕቆብ የእግዚአብሔርን የተስፋ 
ቃሎች አጥብቀን መያዝ እና ልጆቻችንን ወደ ጊዜያዊ ምቾት ሳይሆን 
ወደ እርሱ ፈቃድ መምራት አለብን። 

የቤተሰብ ውይይት ጥያቄዎች 

1. ዛሬ ከእግዚአብሔር ታላቅ ዕቅድ ሊያዘናጉን የሚችሉ “ጊዜያዊ 
ምቾቶች” ምንድን ናቸው? 

2. ያዕቆብ በተስፋይቱ ምድር ለመቀበር የፈለገው ለምን 
ይመስላችኋል? 

3. ልጆቻችን ከጊዜያዊ ፍላጎቶች በላይ የእግዚአብሔርን ዘላለማዊ ዕቅድ 
እንዲመለከቱ መምራት የምንችለው እንዴት ነው? 

ጸሎት 

ጌታ ሆይ  በባዕድ ወይም አስቸጋሪ በሆኑ ስፍራዎች ውስጥ ብንሆንም 
እንኳ የተስፋ ቃልህ ስለማይወድቅ እናመሰግንሃለን። ለጥሪህ ታማኝ 
ሆነን እንድንቆምና በጊዜያዊ ነገሮች እንዳንታለል እርዳን። ዘላለማዊ 
አጀንዳህን የምናይበት ዐይን እና ቤተሰቦቻችንን በፈቃድህ የምንመራበት 

ድፍረት ስጠን። እንደ ያዕቆብ ይህ ዓለም የመጨረሻ ቤታችን እንዳልሆነ 
የምናስተውልበትን ንቃት ስጠን። አሜን። 

ለሳምንቱ የሚጠና ጥቅስ 

ዕብራውያን 13:14 “ለዘላለም የምትኖር ከተማ በዚህ የለችንምና፥ ነገር 
ግን የምትመጣውን እንፈልጋለን።” 

የያዕቆብ ወደ ግብፅ ለመሄድ ማመንታት፣ ጊዜያዊ 
መፍትሔዎችና ምቾቶች፣ የእግዚአብሔርን ዘላለማዊ የቃል 
ኪዳን ተስፋ እንዳይጋርዱብንና ከመድረሻችን እንዳያዘናጉን 
ሁልጊዜ ንቁ መሆን እንዳለብን ያስተምረናል።

 

የተረዳህውን ጻፍ 

ከእግዚአብሔር የረጅም ጊዜ ዕቅድ ይልቅ ጊዜያዊ ምቾትን ለመምረጥ 
ስለተፈተናችሁበት ጊዜ አስቡ። እግዚአብሔር ለሕይወታችሁና 
ለቤተሰባችሁ ያለውን ታላቅ ዓላማ ያስታወሳችሁ እንዴት ነበር? 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

የወላጅ  

የባርኮት ኃይል
 

 

ቁልፍ ጥቅስ 

ዘዳግም 5:16 እግዚአብሔር በሚሰጥህ ምድር እድሜህ 
እንዲረዝም መልካምም እንዲሆንለህ እግዚአብሔር እንዳዘዘህ እናትና 
አባትህን አክብር ። 

ደጋፊ ጥቅሶች 

ዘፍጥረት 49:1 “ያዕቆብም ልጆቹን ጠርቶ አላቸው። በኋላ ዘመን 
የሚደርስባችሁን እነግራችሁ ዘንድ ተሰብሰቡ።” 

ምሳሌ 18:21 “ሞትና ሕይወት በምላስ እጅ ናቸው፤ የሚወድዳትም 
ፍሬዋን ይበላል።” 

ምሳሌ 20:7 “ጻድቅ በንጽሕናው ይመላለሳል፤ ከእርሱም በኋላ ልጆቹ 
ብፁዓን ናቸው።” 

መዝሙር 127:3 “እነሆ፥ ልጆች ከእግዚአብሔር ዘንድ ስጦታ ናቸው፤ 
ማኅፀንም ከእርሱ ዘንድ የሚገኝ በረከት ነው።” 

ምሳሌ 10:22 “የእግዚአብሔር በረከት ባለጠጋ ታደርጋለች፥ ኀዘንም 
ከእርስዋ ጋር አይጨምርም።” 

የክፍሉ ትንታኔ 

ያዕቆብ በሕይወቱ ፍጻሜ አሥራ ሁለቱ ልጆቹን ጠርቶ በእያንዳንዳቸው 
ላይ ትንቢትና በረከት ተናገረ። እነዚህ ተራ ቃላት አልነበሩም፤ የእነሱን 
የመላው ነገድና የትውልዶችን ዕጣ ፈንታ የቀረጹ በመንፈስ የተሞሉ 
መግለጫዎች ነበሩ። የያዕቆብ ቃላት በረከቶችና እርግማኖች ትልቅ ዋጋ 
እንዳላቸው ያስታውሰናል። 

እግዚአብሔር ለወላጆች ልዩ የሆነ መንፈሳዊ ስልጣንን ሰጥቷል። ብዙ 
ሰዎች በቤት ውስጥ የሚነገሩ ቃላትን ኃይል ዝቅ አድርገው 
ይመለከታሉ ነገር ግን ቅዱስ መጽሐፍ በግልጽ ሲናገር ሕይወትና ሞት 
በምላስ ኃይል ውስጥ ናቸው። ወላጆች ለሚመጡት ዓመታት 
ሊመሯቸው  ሊጠብቋቸውና ሊያነሳሷቸው የሚችሉ ቃላቶችን 
በልጆቻቸው ላይ በመባረክ የመናገር ልዩ መብትና ኃላፊነት አላቸው። 

እያንዳንዱ ልጅ ከወላጆቹ የፀና መመሪያና የበረከት ቃሎችን መስማት 
ይፈልጋል። እነዚህ ቃላት በእምነት ሲነገሩ የራስ ማንነት፣  የራስ 
መተማመንና፣ የዓላማ ዘሮች ይሆናሉ። በተቃራኒው  የቁጣ፣ 
የቸልተኝነት ወይም የመርገም ቃላት ዘላቂ ቁስሎችን ሊያስቀምጡ 
ይችላሉ። የያዕቆብ ልጆች በእነሱ ላይ የተነገሩትን ኑሮ መኖራቸው 
የወላጅ ቃላት ዕጣ ፈንታን እንዴት እንደሚወስን ያሳየናል። 

ይህ እውነት ሁለት ነገሮች እንድናደርግ ያሳየናል፦ 

• ከወላጆች በረከትን ፈልግ። ልክ የያዕቆብ ልጆች በእርሱ ዙሪያ 
እንደተሰበሰቡ እኛም የወላጆቻችንን በረከት ልንፈልግ ይገባናል። 
ጸሎታቸውና ቃሎቻቸው ክንውን፣ ስኬት፣ረጅም እድሜ  
የመንፈሳዊ ሞገስ በሮችን ሊከፍቱ የሚችሉ መንፈሳዊ ክብደት 
አላቸው። 

• የሚመጣውን ትውልድ ባርክ። ወላጆች  አያቶች ወይም መንፈሳዊ 
መሪዎች  በልጆቻችን ውስጥ ሆን ብለን ሕይወትን መናገር አለብን። 
በክርስቶስ እንደተወደዱ  እንደተመረጡና እንደተጠሩ ንገሯቸው። 
የእግዚአብሔርን ተስፋዎችና ለሕይወታቸው ያለውን ዕጣ ፈንታ 

አስታውሷቸው። የእምነት ትሩፋት የሚገነባው በምንሰራው ነገር 
ብቻ ሳይሆን  በምንናገረውም ነው። ቤተሰባችንና የሚመጡት 
ትውልዶች እንዲበረታቱ ቃሎቻችን ከእግዚአብሔር ፈቃድ ጋር 
የሚጣጣሙ እንዲሆኑ እንምረጥ። 

የቤተሰብ ውይይት ጥያቄዎች 

1. የያዕቆብ በረከቶች ለልጆቹ በጣም አስፈላጊ የሆኑት ለምንድን ነው? 

2. በእናንተ ላይ የተነገሩ አዎንታዊ ወይም አሉታዊ ቃላቶች 
ሕይወታችሁን የሠሩት እንዴት ነው? 

3. ወላጆች ልጆቻቸውን በመባረክ መንፈሳዊ ስልጣን መያዝ ማለት 
ምን ማለት ነው? 

4. ቤተሰባችሁ እርስ በርስ ሕይወትንና በረከትን የመናገር ልምድ 
እንዴት ሊያዳብር ይችላል? 

5. በልጆችህና በሚመጡት ትውልዶች ላይ ምን በረከቶችን መናገር 
ትፈልጋለህ? 

ጸሎት 

አባት ሆይ  ለወላጆች ልጆቻቸውን እንዲባርኩ ስለሰጠኸው ስልጣንና 
መብት እናመሰግንሃለን። ቃላቶቻችንን በጥበብ እንድንጠቀም  
ሕይወትን  ማበረታቻንና እውነትን እንድንናገር እርዳን። በርግማን 
ቃላት የተፈጠሩ ቁስሎችን ፈውስ፤ እናም በምትኩ በተስፋዎችህ 
ሙላን። ቤተሰባችን የእምነት ትሩፋትን ትቶ እንዲሄድ ከትውልድ ወደ 
ትውልድ በሚፈሱ በረከት ይባረክ፤ ይህም የእምነትን ትሩፋት ትቶ 
ይሄዳል። አሜን። 

ለሳምንቱ የሚጠና ጥቅስ 

ዘፍጥረት 49:1 “ያዕቆብም ልጆቹን ጠርቶ አላቸው። በኋላ ዘመን 
የሚደርስባችሁን እነግራችሁ ዘንድ ተሰብሰቡ።” 

ያዕቆብ በልጆቹ ላይ የተናገራቸው ትንቢቶች፣ እግዚአብሔር 
በወላጆች አንደበት ውስጥ "ሕይወትንና ሞትን" 
እንዳስቀመጠና፣ ቃሎቻቸው የልጆቻቸውን የወደፊት 
የሕይወት ጎዳና የሚከፍቱበት ወይም የሚዘጉበት ልዩ 
መንፈሳዊ ስልጣን እንዳላቸው ያረጋግጥልናል።

 

የተረዳህውን ጻፍ 

ከወላጆችህ ልትቀበለው ስለምትፈልገው በረከት ጻፍ። ያንን በረከት 
ለልጆችህ እንዴት ማስተላለፍ ትችላለህ? 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

በቤተሰብህ ላይ ለመናገር የምትፈልጋቸውን የእግዚአብሔር ተስፋዎች 
ዘርዝር። 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

በየዕለቱ የምትናገራቸው ቃላት ሕይወትን ወይም ሞትን እንዴት 
ሊያመጡ እንደሚችሉ አስብ። ምን ዓይነት ለውጦች ማድረግ 
ይኖርብሃል? 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

40 
 

ከጉዳት  

የሚያልፍ ፍቅር
 

 

ቁልፍ ጥቅስ 

ዘፍጥረት 50፡15-18 “የዮሴፍም ወንድሞች አባታቸው እንደ ሞተ ባዩ 
ጊዜ እንዲህ አሉ፡— ምናልባት ዮሴፍ ይጠላን ይሆናል፥ ባደረግንበትም 
ክፋት ሁሉ ብድራት ይመልስብን ይሆናል። ወደ ዮሴፍም መልእክት 
ላኩ እንዲህም አሉት፡— አባትህ ገና ሳይሞት እንዲህ ብሎ አዝዞአል። 
ዮሴፍን እንዲህ በሉት፡— እባክህ የወንድሞችህን በደል ሀጢአታቸውንም 
ይቅር በል፥ እነርሱ በአንተ ከፍተውብሃልና፤ አሁንም እባክህ የአባትህ 
አምላክ ባሪያዎች የበደሉህን ይቅር በል። ዮሴፍም ይህን ሲሉት አለቀሰ። 
ወንድሞቹ ደግሞ መጡ በፊቱም ሰግደው፡— እነሆ እኛ ለአንተ 
ባሪያዎችህ ነን፡ አሉት። 

በዘፍጥረት 45:2  “ቃሉንም ከፍ አድርጎ አለቀሰ፤ የግብፅ ሰዎችም 
ሰሙ፥ በፈርዖን ቤትም ተሰማ።” 

ደጋፊ ጥቅሶች 

ምሳሌ 10:12፦ "ጥል ክርክርን ታስነሣለች፤ ፍቅር ግን ኃጢአትን ሁሉ 
ትከድናለች።" 

ሮሜ 12:21፦ " ክፉውን በመልካም አሸንፍ እንጂ በክፉ አትሸነፍ።" 

1 ዮሐንስ 4:7-8፦ "ወዳጆች ሆይ፥ ፍቅር ከእግዚአብሔር ስለ ሆነ፥ 
የሚወደውም ሁሉ ከእግዚአብሔር ስለ ተወለደ እግዚአብሔርንም 
ስለሚያውቅ፥ እርስ በርሳችን እንዋደድ። ፍቅር የሌለው እግዚአብሔር 
አያውቅም፥ እግዚአብሔር ፍቅር ነውና።" 

1ቆሮንቶስ 13:4 “ፍቅር ይታገሣል፥ ቸርነትንም ያደርጋል፤ ፍቅር 
አይቀናም፤ ፍቅር አይመካም፥ አይታበይም” 

የክፍሉ ትንታኔ 

ዘፍጥረት 50:15-18 ላይ እንደምናየው፣ የዮሴፍ ወንድሞች አባታቸው 
ከሞተ በኋላ በድጋሚ በፍርሃት ተዋጡ “ምናልባት ዮሴፍ ይጠላን 
ይሆናል፥ ባደረግንበትም ክፋት ሁሉ ብድራት ይመልስብን ይሆናል” 
ብለው ተጨነቁ። ይህ የሚያሳየው፣ የዮሴፍን ይቅርታ ቀድሞ 
ቢያገኙም፣ የራሳቸው የጥፋተኝነት ስሜት እና የተፈጠረው ቁስል 
ጥልቀት እንዴት ሰላም እንደነሳቸው ነው። ለእነርሱ፣ እንዲህ ያለ ታላቅ 
በደልን መርሳት የሚችል ሰው ያለ አይመስላቸውም ነበር። ይልቁንም፣ 
ወደ ዮሴፍ መልእክት ላኩበትና “እባክህ የወንድሞችህን በደል 
ኃጢአታቸውንም ይቅር በል፥ እነርሱ በአንተ ከፍተውብሃልና፤ አሁንም 
እባክህ የአባትህ አምላክ ባሪያዎች የበደሉህን ይቅር በል” አሉት። ዮሴፍ 
ግን ይህንን ሲሰማ አለቀሰ። ወንድሞቹም በፊቱ ሰግደው “እነሆ እኛ 
ለአንተ ባሪያዎችህ ነን” አሉት። 

ወንድማማችነትና እኅትማማችነት ከደረሱብን መከራዎች፣ ስህተቶች 
ወይም ሥቃይ ሁሉ የሚበልጡ እጅግ ታላቅ ስጦታዎች ናቸው። 
የዮሴፍ ታሪክ ይህን እውነት ውብ በሆነ መንገድ ያሳያል። 

በዘፍጥረት 45:2 ላይ፣ ዮሴፍ ራሱን ለወንድሞቹ ከመግለጡ በፊት 
“ቃሉንም ከፍ አድርጎ አለቀሰ፤ የግብፅ ሰዎችም ሰሙ፥ በፈርዖን ቤትም 
ተሰማ” ይላል። ይህ እንባ የቁጣ ወይም የበቀል እንባ አልነበረም፤ 
ይልቁንም ለቤተሰቡ ናፍቆት፣ የፍቅር እና የግንኙነት መቋረጥ ሥቃይ 
መግለጫ ነው። ዮሴፍ በልቡ ጥልቀት ውስጥ ቤተሰቡን ይወድና ይናፍቅ 
እንደነበረ ያሳያል። 

የብቸኝነት ሌሊቶቹ ዝምታ፣ በጉድጓዱና በባርነት ዘመናቱ፣ ዮሴፍ 
የበቀል ሐሳቦችን ከማሰላሰል ይልቅ በልጅነት ከወንድሞቹ ጋር 
ያሳለፋቸውን የሳቅና የጨዋታ ጊዜያት፣ የአባቱን ፍቅር እና 
የቤተሰባቸውን አንድነት አስታውሷል። ክህደታቸው ታላቅ ሥቃይ 
ቢያስከትልበትም፣ ያለፈውን የምሬት ጊዜ ሕይወቱን ከሚቆጣጠሩት 
ይልቅ መልካም ትዝታዎቹ እንዲያሸንፉ ፈቀደ። 

ለዚህ ነው ወንድሞቹን በድጋሚ ሲያይ ያለቀሰው። ይቅርታው 
የመነጨው ከበቀል ይልቅ ይቅርታን፣ ከፍርድ ይልቅ አንድነትን፣ ከቂም 
ይልቅ ፍቅርን ከሚያስቀድም ልብ ነበር። ዮሴፍ ወንድማማችነትና 
እኅትማማችነት ቅዱስ ማሰሪያዎች መሆናቸውን ተረድቷል፤ እነርሱም 
በጉዳት ወይም በጥላቻ ፈጽሞ መጥፋት የሌለባቸው የእግዚአብሔር 
ውድ ስጦታዎች ናቸው። 

ከዮሴፍ ሕይወት ታላቅ ትምህርት እንማራለን፦ 

• ሥቃይንና በደልን የፍቅርን ታሪክ እንዲያበላሽ አለመፍቀድ፡፡ 
• ክህደት የወንድማማችነትና የእኅትማማችነትን ውበት እንዳያጠፋ 

እና እነዚያን ግንኙነቶች ለማክበር መወሰን፡፡ 
• ምንም ቢፈጠር፣ መልካም ጊዜዎችን፣ የተካፈሉትን ትዝታዎች፣ 

እና አንድ ጊዜ ያስተሳሰራችሁን ፍቅር አስታውሱ።  
• እንደ ዮሴፍ፣ ዓይኖቻችሁን ያለፉት ጊዜያቶች ጠባሳዎች ላይ 

ሳይሆን፣ በእግዚአብሔር መልካምነትና በቤተሰብ በረከቶች ላይ 
አድርጉ። 

• ይቅርታ ጉዳቱን አትክድም፣ ግን በፍቅር ትሽረዋለች።  

የዮሴፍ ይቅርታ ለቤተሰብ ብቻ ሳይሆን ለሰው ዘር በሙሉ ወሳኝ ሞዴል 
ሆኖ ያገለግላል። ይቅርታው የሚተገበርባቸውን የተለያዩ የሕይወት 
ዘርፎች በሚከተለው መንገድ እንመልከት። 

1. በቤተሰብ እና በጋብቻ ውስጥ  

ዮሴፍ ያስተማረው ትልቁ ትምህርት፦ ከቤተሰቡ ጋር ያለው የግንኙነትን 
ዋጋ ከወንድሞቹ በደል አስበልጧል። የቤተሰብ አባላት (ባልና ሚስት፣ 

ወላጆችና ልጆች፣ ወንድሞችና እህቶች) የቅርብ ስለሆኑ የመጎዳዳት 
ዕድላቸው ከፍተኛ ነው። ዮሴፍ እንዳደረገው፣ የጋራውን ፍቅር፣ የቃል 
ኪዳን ታማኝነት እና መልካም ትዝታዎች ከጊዜያዊ የቁጣ ስሜት ወይም 
ከተፈጸመው ስህተት በላይ በማስቀደም ይቅርታን እና ፈውስን መምረጥ 
አለብን። 

2. በጓደኝነት ውስጥ  

ጓደኝነትም አንዳንድ ጊዜ ውድቀቶች ያጋጥሙታል። ዮሴፍ እንዳሳየው፣ 
በቀል ወይም ቂም የጓደኝነትን ውበትና ታሪክ አያጠፉም። እውነተኛ 
ወዳጅነት የክህደትን ሥቃይ በመርሳት፣ አብሮ የነበረውን መልካም ጉዞ 
በማስታወስ በይቅርታና በፍቅር ይዘልቃል። 

3. በአገር እና በሕዝብ መካከል  

በጣም ውስብስብ እና ከባድ በሆነው በዚህ የፖለቲካና ማኅበራዊ ዘርፍ፣ 
የዮሴፍ ትምህርት ወደ ብሔራዊ እርቅ ይመራናል። ዮሴፍ ለወንድሞቹ 
የሰጠው ይቅርታ የግል ብቻ ሳይሆን የቤተሰብን አንድነት የመለሰ 
ተግባር ነበር። በአንድ አገር ወይም በዓለም አቀፍ ደረጃ፣ ያለፉትን 
ታሪካዊ በደሎችና የርስ በርስ ግጭቶች እልባት ማግኘት የሚቻለው 
ጥልቅ የሆነ የይቅርታ መንፈስ ሲኖር ብቻ ነው። ያለ ይቅርታ፣ ያለፈው 
ጊዜ ቁስል የወደፊቱን ሰላም ያለማቋረጥ ይመርዘዋል። ብሔሮችና 
ሕዝቦች፣ እንደ ዮሴፍ፣ ከበቀል ይልቅ ለሰላምና ለጋራ ብልጽግና 
ቅድሚያ መስጠት አለባቸው። 

በመጨረሻም፣ የወንድማማችነትና የእኅትማማችነት ኃይል በፍቅር ላይ 
የተመሰረተ የመፈወስ ኃይል ነው። ዮሴፍ ለቤተሰቡ ያለው ፍቅር 
በክፋት የተፈጸሙትን በደሎችን ሁሉ እንዳይቆጥር አድርጎታል። 
የእኛም ዓላማ የጉዳት ጊዜያት ዓመታት የፈጀውን ፍቅር እንዳያጠፉ 
ማድረግ ነው። እውነተኛ ሰላም እና ዘላቂ ግንኙነትን የምናገኘው 
በይቅርታ ውስጥ ብቻ ነው። 

የቤተሰብ ውይይት ጥያቄዎች 

1. የዮሴፍን ታሪክ ስንመለከት፣ ከወንድሞቹ ጋር ያሳለፋቸው መልካም 
ጊዜያት የደረሰበትን ሥቃይ እንዲያሸንፍ ረድተውታል። በእኛ 
ቤተሰብ ውስጥ፣ በጣም የምንወዳቸው የጋራ ትዝታዎች እና 
አስደሳች ጊዜያት ምንድን ናቸው? 

2. ዮሴፍ ወንድሞቹ በፈጸሙት በደል ያዘነ ቢሆንም፣ ከብዙ ዓመታት 
በኋላ ባያቸው ጊዜ ያለቀሰው ከናፍቆት የተነሳ ነው። እኛም 
በግንኙነታችን ውስጥ ስህተት ሲፈጠር፣ ከተጎዳው ሰው ጀርባ 
ያለውን ፍቅር ወይም የውስጥ ሥቃይ እንዴት ማየት እንችላለን? 

3. ዮሴፍ ወንድሞቹን በይቅርታ ሲቀበል፣ ከበቀል ይልቅ ለቤተሰቡ 
አንድነት ቅድሚያ ሰጥቷል። በእኛ ቤተሰብ ውስጥ፣ የትኛውን 
ግንኙነት ከበቀል ወይም ከፍርድ ይልቅ ለፍቅርና ለግንኙነት ዋጋ 
በመስጠት ማደስ እንችላለን? 

4. አብረን ስንኖር የያዝነው ምሬት ወይም ቂም ካለ በእግዚአብሔር 
ፊት ለእያንዳንዱ ሰው ለይቅርታ መጸለይ የምንችለው እንዴት 
ነው? 

5. የዮሴፍ ወንድሞች አባታቸው ከሞተ በኋላ ይጠላን ይሆናል ብለው 
ፈርተው ነበር። በእኛ ቤተሰብ ውስጥ ለይቅርታና ለዘለቄታው ፍቅር 
የሚሆን የጋራ ቃል ኪዳን መግባት የምንችለው እንዴት ነው? እርስ 
በርሳችን ያለ ፍርሃት እንድንኖር የጋራ መግባባት መፍጠር 
የምንችለውስ እንዴት ነው? 

ጸሎት 

አባታችን ሆይ፣  ስለ ሰጠኸኝ ቤተሰብ አመሰግንሃለሁ። ከጉዳቴ ይልቅ 
የወንድማማችነትና የእኅትማማችነትን ፍቅር እንዳስቀድም አስተምረኝ። 
ሰዎችንም በአንተ ዓይን እንዳይ እና አንተ እንደምትምረኝ እኔም 
እንድምር እርዳኝ። በልቤ ያለውን ቁስል ሁሉ ፈውስ፣ የተበላሹ 

ግንኙነቶቼንም ሁሉ አድስልኝ። ፍቅር በጉዳት ላይ ይንገሥ፣ 
አንድነትም ከክህደት ይልቅ ይብራ። በኢየሱስ ስም፣ አሜን። 

ለሳምንቱ የሚጠና ጥቅስ 

ዘፍጥረት 50:20 “እናንተ ክፉ ነገርን በእኔ ላይ አሰባችሁ፤ 
እግዚአብሔር ግን ዛሬ እንደ ሆነው ብዙ ሕዝብ እንዲድን ለማድረግ 
ለመልካም አደረገው።” 

ወንድማማችነትና እኅትማማችነት ከደረሱብን መከራዎች፣ 
ስህተቶች ወይም ሥቃይ ሁሉ የሚበልጡ እጅግ ታላቅ 
ስጦታዎች ናቸው። የዮሴፍ ታሪክ ይህን እውነት ውብ በሆነ 
መንገድ ያሳየናል።

 

የተረዳህውን ጻፍ 

በቤተሰባችሁ፣ በትዳራችሁ፣ ወይም በቅርብ ጓደኝነታችሁ ውስጥ 
አሁንም ድረስ የያዛችሁት ቂም፣ ምሬት ወይም ያልተፈወሰ ቁስል አለ? 
ይህንን ሥቃይ መያዝ ከፍቅር ይልቅ ለበቀል ቅድሚያ እንድትሰጡ 
ያደርጋችኋል? 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

ዮሴፍ ጉዳቱን ረስቶት ሳይሆን በፍቅርና በመልካም ትዝታ ተሸፍነዋል። 
ከጉዳት ጋር በተያያዘ አእምሮአችሁን ከምሬትና በቀል ይልቅ መልካም 
በረከቶችና ፍቅር ባሉበት ነገር ላይ ማተኮር የምትችሉት እንዴት ነው? 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

እግዚአብሔር አስቸጋሪ ሁኔታዎችን ለትልቅ ዓላማ እንደተጠቀመበት 
ዮሴፍ ተረድቶ ነበር። ከደረሰባችሁ መከራ ወይም ክህደት በስተጀርባ 
እግዚአብሔር ሊጠቀምበት የሚፈልገው መልካም ዓላማ ሊኖር 
ይችላል? መከራቹሁን ለሌሎች የይቅርታ ምሳሌነት መጠቀም 
የምትችሉት እንዴት ነው? 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

―――――――――――――――――――――――――――― 

ማጠቃለያ:- እግዚአብሔር የሁሉም ነገር መጀመሪያና መጨረሻ ነው 

የዚህን መጽሐፍ 40 ምዕራፎች አንብበው እንደጨረሱ ተስፋ 
አደርጋለሁ። የመጽሐፉ ዋና መልእክትና ዓላማ በአንድ ገጽ ሲጠቃለል 
ይኸውና፤ ዋናው ቁም ነገር ከእግዚአብሔር ጋር በእምነት ስለ መኖርና 
ለቀጣዩ ትውልድ የእምነት ርስት ስለ ማስተላለፍ ነው። 

በመጀመሪያ እግዚአብሔር ነበረ። ጊዜ ከመጀመሩ በፊት፣ ፍጥረት ቅርጽ 
ከመያዙ በፊት፣ የመጀመሪያው የብርሃን ጨረር ጨለማን ከመሰንጠቁ 
በፊት እርሱ ፍጹምና ዘላለማዊ ሆኖ ይኖር ነበር። ምድርም ባዶና ቅርጽ 
የሌላት በነበረች ጊዜ፣ የሕይወት እስትንፋስ የሆነው መንፈሱ 
የሚመጣውን ፍጥረት እያዘጋጀ በመለኮታዊ ኃይሉ እየጠበቀ በውኃ ላይ 
ሰፍፎ ነበር። በዚያች ቅጽበት፣ ፍጥረት አንዲት ትእዛዝን ይጠባበቅ 
ነበር። ከዚያም፣ ዘላለማዊነትን የቀየረችው ትእዛዝ ተሰጠች፦ "ብርሃን 
ይሁን።" የእርሱ ኃያልና ፍጹም የሆነው ድምፅ ጸጥታውን ሰብሮ ወሰን 
የሌለውን ጨለማ ሰነጠቀው። ብርሃንም በቅጽበት ጨለማውን ገፈፈው 
፤ ይህም፣ ጨለማ ሥልጣን እንደሌለው የሚያረጋግጥ መለኮታዊ አዋጅ 
ነበር። በተመሳሳይ ሁኔታ፣ እግዚአብሔርን የሕይወታችን መጀመሪያ 
ስናደርገው፣ የእርሱ መገኘት ጨለማችንን ይገፋል፤ ባዶነታችንንም 
በመለኮታዊ ዓላማ ይሞላል። ያለ እርሱ ሕይወት ባዶና ትርጉም የለሽ 
ሆኖ ይቀራል፤ ነገር ግን ከእርሱ ጋር ስንጓዝ የምናደርገው ነገር 
በብርሃንና በድል ይቋጫል። 

ከዘፍጥረት የመጀመሪያ ገጾች ጀምሮ፣ እምነት እግዚአብሔርን ከሰው 
ልጆች ጋር የሚያገናኝ የሕይወት መስመር ነው። ኖኅ በሃጥያት በተዋጠ 
ዓለም ውስጥ ከእግዚአብሔር ጋር በታማኝነት ተመላለሰ፤ ይህም የአንድ 
ሰው መታዘዝ አንድን ትውልድ በሙሉ ማዳን እንደሚችል አስመሰከረ። 
አብርሃም የማይታየውን የተስፋ ቃል ተከትሎ ቤቱንና ምቾቱን ትቶ 
ወጣ፤ በእምነቱና ራሱን በመስጠቱ የአሕዛብ አባት ሆነ። ይስሐቅ 
የአባቱን በረከት የወረሰው በጥረቱ ሳይሆን፣ በሰላም፣ በጸሎትና በጸና 
እምነት ነው። ያዕቆብ እስኪለወጥ ድረስ ከእግዚአብሔር ጋር ታገለ፤ 
ድካሙ አምልኮ ሆነ፣ ትግሉም ራስን መስጠት ሆነ። ዮሴፍም 
ክህደትን፣ ባርነትንና መከራን ተቋቁሞ፣ ከሁሉ የላቀውን የእምነት 

መግለጫ አሳየ፤ ይኸውም ይቅርታ ነው። ዮሴፍ ወንድሞቹን ይቅር 
በማለቱ፣ የእግዚአብሔርን የምሕረት ልብ አንጸባረቀ፤ ቤተሰቡን መልሶ 
አቋቋመ፤ በትውልዶችም በኩል የድነትን የተስፋ ቃል ፈጸመ። 

እያንዳንዳቸው እነዚህ አባቶች እንደሚያስታውሱን እምነት፣ መታዘዝ፣ 
ጽናትና ይቅር ባይነት የአንድ ጊዜ ክስተቶች ሳይሆኑ ሕያው ቅርሶች 
ተይዘው የሚተላለፉ ችቦዎች ናቸው። ዓለምን በብርሃን የጀመረው 
አምላክ፣ ሕዝቡ ከትውልድ ወደ ትውልድ በዚያው ብርሃን 
እንዲመላለሱ አሁንም ይፈልጋል። 

ከአዳም እስከ ኖኅ፣ ከአብርሃም እስከ ያዕቆብ ድረስ፣ የእምነት 
የመታዘዝና ከእግዚአብሔር ጋር የመኖር ቅዱስ ርስት ታሪክ በሕይወት 
መገለጥ ብቻ ሳይሆን ለትውልድ የተላለፈም ነው ። እያንዳንዱ የእምነት 
ተግባር ለቀጣዩ ትውልድ እንዲያድግ ዘርን ዘርቷል። እኛ በእምነት፣ 
በትሕትናና በጽድቅ ስንኖር፣ ከእኛ በኋላ ለሚመጡት የበረከት 
አሸንዳዎች እንሆናለን። ልጆቻችንና የልጅ ልጆቻችን ቃላችንን ብቻ 
ሳይሆን ከእግዚአብሔር ጋር ያለንን አካሄድ ይወርሳሉ። 

እንግዲህ፣ እግዚአብሔር አልፋና ኦሜጋ የሁሉም ነገር መጀመሪያና 
መጨረሻ እንደሆነ የሚመሰክር ሕይወት እንኑር። እምነታችን፣ 
መታዘዛችንና እግዚአብሔርን የሚመስል ሕይወታችን የወደፊቱን 
የሚቀርጽና የሚመጡትን ትውልዶች የሚለውጥ ምስክር ሆኖ ይቁም። 
እግዚአብሔር የነገራችን መጀመሪያ ሲሆን፣ እርሱ ደግሞ የከበረ 
መጨረሻ ይሆናልና በእርሱም በኩል የእምነት ብርሃን ከአንድ ትውልድ 
ወደሚቀጥለው ትውልድ ፈጽሞ አይጠፋም። 

